Монгол Улсын Их Хурлын 2012 оны хаврын ээлжит чуулганы Хууль зүйн байнгын хорооны 05 дугаар сарын 16-ний өдөр /Лхагва гариг/-ийн хуралдаан 10 цаг 40 минутад Төрийн ордны “А” танхимд эхлэв.

Улсын Их Хурлын гишүүн, Хууль зүйн байнгын хорооны дарга Д.Одбаяр ирц, хэлэлцэх асуудлын дарааллыг танилцуулж  хуралдааныг даргалав. 

Хуралдаанд ирвэл зохих 19 гишүүнээс 10 гишүүн ирж, 52,6 хувийн ирцтэй байв. Үүнд:

Чөлөөтэй: Х.Жекей, Д.Лүндээжанцан.
Тасалсан: Х.Баттулга, С.Баярцогт, Ц.Нямдорж, Ц.Мөнх-Оргил, Д.Оюунхорол.
Өвчтэй:Б.Бат-Эрдэнэ, С.Баяр.

Нэг. Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх тухай хуульд нэмэлт оруулах тухай хуулийн төслүүд /анхны хэлэлцүүлэг/.
Хэлэлцэж буй асуудалтай холбогдуулан Улсын Их Хурлын Эрх зүй хууль тогтоомжийн хэлтсийн зөвлөх Д.Энхгэрэл, Хууль зүйн  байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав. 

Хуулийн төслийн анхны хэлэлцүүлэгтэй  холбогдуулан Улсын Их Хурлын дарга Д.Дэмбэрэл, Ж.Энхбаяр, Х.Тэмүүжин нар санал хэлэв. 

Д.Одбаяр:-1.Авлигын эсрэг хуульд нэмэлт, өөрчлөлт оруулах тухай хуулийн төслийг дэмжиж байгаа гишүүд гараа өргөнө үү.
 

Зөвшөөрсөн     7

Татгалзсан       3 

Бүгд                 10

Гишүүдийн олонхийн саналаар дэмжигдлээ. 
2.Эрүүгийн байцаан шийтгэх тухай хуульд нэмэлт оруулах тухай хуулийн төслийг дэмжиж байгаа гишүүд гараа өргөнө үү.

Зөвшөөрсөн     7

Татгалзсан       3 

Бүгд                 10


Гишүүдийн олонхийн саналаар дэмжигдлээ. 

Анхны хэлэлцүүлгээр нь баталъя гэсэн горимын саналыг дэмжиж байгаа гишүүд гараа өргөнө үү.

Зөвшөөрсөн     7

Татгалзсан       3 

Бүгд                 10


 
Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын гишүүн Л.Болд Улсын Их Хурлын чуулганы нэгдсэн хуралдаанд танилцуулахаар тогтов. 
Уг асуудлыг 11цаг 00 минутад хэлэлцэж дуусав. 

Хоёр. Шүүхийн шийдвэр гүйцэтгэх байгууллагын үйл ажиллагааны талаар авах арга хэмжээний тухай Хууль зүйн байнгын хорооны 2012 оны 21 дүгээр тогтоолын хэрэгжилтийн талаарх мэдээлэл сонсох. 
Хэлэлцэж буй асуудалтай холбогдуулан Шүүхийн шийдвэр гүйцэтгэх ерөнхий газрын дарга, бригадын генерал М.Ганхүү, Шүүхийн шийдвэр гүйцэтгэх газрын дэд дарга бөгөөд Шийдвэр гүйцэтгэх газрын дарга, Улсын ерөнхий гүйцэтгэгч, хурандаа Д.Даваа-Очир, Шүүхийн шийдвэр гүйцэтгэх ерөнхий газрын Санхүү, үйлдвэр бодлого төлөвлөлт, зохицуулалтын газрын дарга, хурандаа О.Шагдарсүрэн, Шүүхийн шийдвэр гүйцэтгэх ерөнхий газрын Захиргаа удирдлагын дарга Х.Пүрэвсүрэн, Шүүхийн шийдвэр гүйцэтгэх ерөнхий газрын Шийдвэр гүйцэтгэлийн газрын дарга хурандаа Х.Энхбаатар, Шүүхийн шийдвэр гүйцэтгэх ерөнхий газрын дэд дарга бөгөөд Тогтоол гүйцэтгэх газрын дарга, Улсын ерөнхий гүйцэтгэгч, хурандаа Т.Батболд, Шүүхийн шийдвэр гүйцэтгэх ерөнхий газрын Банк хадгаламж зээлийн хоршоодын төлбөр барагдуулах ажлын албаны дарга хурандаа М.Очирбат, Улсын мөрдөн байцаах газрын 5 дугаар хэлтсийн Чиглэлийн хяналт шалгалтын хэлтсийн ахлах мөрдөн байцаагч, дэд хурандаа Г.Алтансүх, Хадгаламж зээлийн хоршооны хохирогч Х.Оюунцэцэг, Я.Батхүү, З.Дашдорж, Улсын Их Хурлын Эрх зүй хууль тогтоомжийн хэлтсийн зөвлөх Д.Энхгэрэл, Хууль зүйн  байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг байлцав. 

Мэдээллийг Шүүхийн шийдвэр гүйцэтгэх ерөнхий газрын дарга, бригадын генерал М.Ганхүү танилцуулав.
Мэдээлэлтэй холбогдуулан Улсын Их Хурлын гишүүн Ж.Сүхбаатар, Л.Болд, Б.Батбаяр, З.Энхболд нарын асуусан асуултад  ажлын хэсгээс М.Ганхүү, Д.Даваа-Очир, Т.Батболд, Г.Алтансүх, Х.Доржсүрэн, Х.Энхбаатар, Х.Оюунцэцэг, Я.Батхүү, З.Дашдорж нар хариулав. 
Хэлэлцэж буй асуудалтай холбогдуулан Улсын Их Хурлын гишүүн Ж.Сүхбаатар, Б.Батбаяр, Д.Одбаяр, З.Энхболд болон ажлын хэсгээс санал хэлэв. 
Уг асуудлыг 13 цаг 00 минутад хэлэлцэж дуусав. 
Гурав. Авлигатай тэмцэх газрын зохион байгуулалт бүтэц, орон тоог шинэчлэн батлах тухай Улсын Их Хурлын тогтоолын төсөл /хэлэлцэх эсэх/
Хэлэлцэж буй асуудалтай холбогдуулан Авлигатай тэмцэх газрын дарга Н.Ганболд, Авлигатай тэмцэх Тамгын хэлтсийн дарга Ч.Өнөрбаяр, Улсын Их Хурлын Хууль зүйн  байнгын хорооны зөвлөх Б.Баасандорж, референт Г.Нямдэлгэр нарын бүрэлдэхүүнтэй ажлын хэсэг оролцов. 

Тогтоолын төсөлтэй холбогдуулан Авлигатай тэмцэх газрын дарга Н.Ганболд танилцуулга хийв. 
Танилцуулгатай холбогдуулан Улсын Их Хурлын гишүүдээс асуулт гараагүй.
Улсын Их Хурлын гишүүн С.Эрдэнэ, Х.Тэмүүжин нар санал хэлэв.

Байнгын хорооноос гарах санал, дүгнэлтийг Улсын Их Хурлын гишүүн Д.Одбаяр Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 13 цаг 15 минутад өндөрлөв.

УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ ЧУУЛГАНЫ ХУУЛЬ ЗҮЙН БАЙНГЫН ХОРООНЫ 05 ДҮГЭЭР САРЫН 16-НИЙ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 10 цаг 40 минутад эхлэв. 

Д.Одбаяр:-Байнгын хорооны гишүүдийн ирц бүрдлээ хуралдаан нээснийг мэдэгдье.
Байнгын хорооны хуралдаанаар хэлэлцэх асуудлыг танилцуулъя. 

1.Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх тухай хуульд нэмэлт оруулах тухай хуулийн төслүүд /анхны хэлэлцүүлэг/ 

2.Шүүхийн шийдвэр гүйцэтгэх байгууллагын үйл ажиллагааны талаар авах арга хэмжээний тухай Хууль зүйн байнгын хорооны тогтоолын хэрэгжилтийн талаар мэдээллийг сонсоно. Энэ мэдээлэл бол хадгаламж зээлийн хоршоотой холбоотойгоор яригдана. 

3.Авлигатай тэмцэх газрын зохион байгуулалтын бүтэц орон тоог шинэчлэн батлах тухай тогтоолын төслийг Байнгын хороо оруулах нь зүйтэй юу үгүй юу гэсэн ийм асуудал байгаа. 
Энэ гурван асуудлыг хэлэлцэх нь зүйтэй гэж үзэж байгаа Байнгын хорооны гишүүд, санал хураалт.


Зөвшөөрсөн      7


Татгалзсан        3

Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх тухай хуульд нэмэлт өөрчлөлт оруулах тухай хуулийн төслүүдийн анхны хэлэлцүүлгийг явуулж хэлэлцэх асуудалдаа оръё. За хэлэлцэж байгаа асуудалтай  холбогдуулаад асуулттай гишүүд байна уу?
Анхны хэлэлцүүлэг явагдаж байгаа сонирхлын зөрчлийн тухай хуультай холбогдуулаад энэ хоёр хуульд нэмэлт, өөрчлөлт болон өөрчлөлт оруулах төслийг гишүүдэд танилцуулсан байгаа. За Ж.Сүхбаатар гишүүн.

Ж.Сүхбаатар:-Энэ сонирхлын зөрчлийн хуулийн асуудлаар ер нь зүгээр Засгийн газар, Авлигатай тэмцэх газар эд нартай хуулийг хэрэгжүүлэх талаар тодорхой чиглэл үүрэг даалгавар ч гэдэг юмуу өгөхгүй бол сүүлийн үед чинь энд тэнд л хуурай агсам тавьсан улс л байх юм байна шүү дээ. Зарим нь Ж.Сүхбаатар юу юм бэ, бараг ална хядна гэх нь холгүй л юм төрийн албаны дунд шатны янз янзын албан тушаалтнууд чинь хуулиа хэрэгжүүлж эхлээгүй байж л одоо ний нуугүй хэлэхэд чих дэлсээд байгаа. Энэ Ж.Сүхбаатар гэж нэг өвчтэй юм ямар хууль гаргачихсан юм бэ, хэрэгжихгүй хууль гаргачихсан Монгол бол одоо хэцүү байна. Цалин нэмэгдээгүй байхад ийм хачин юм одоо гаргаад гээд ингээд анхнаас нь  уур амьсгалын хувьд бол нэг тийм зарим албан тушаалтнууд зориуд тийм мэдээлэл тарааж, зарим албан хаагчид  тэгж байна. 

Одоо нэг байшин сав зээлээр авах гэсэн чинь ийм хууль гарчихсан учраас би боломжгүй боллоо ч гэх шиг. Зарим нь төрийн бус байгууллага удирддаг байж байгаад яасан яасан ч гэнэ үү. Сонсохоор энэ хуулиас болоод амьдрал нь доройтох гээд байгаа юм шиг л юм яриад байна. Энэ яриа  нэг бус удаа бүр сүүлийн үед их хүчтэй гарч байна. Эсэргүүцэх гээд байгаа юмуу, эсвэл тэр хуулийн үйлчлэл дотор ямар заалт нь болохгүй байна вэ гээд асуухаар хэн ч хэлэхгүй байгаа байхгүй юу. Тэгээд л одоо бэлэг сэлт авахаа больчихсон гээд байгаа юмуу? Байшин савтайгаа холбож яриад л ингээд энэ хуулийн асуудал нэгэнт гарчихсан учраас Монгол Улсын Их Хурал бол хууль гаргачихаад Байнгын хороо хэлэлцчихээд орхидог биш энэ хуулиа ойлгуулах тал дээр тэр Засгийн газар, Авлигатай тэмцэх газар нь ажил хийдэг баймаар байна. 
Тэр соён гэгээрүүлэх ажил гээд байгаа шүү дээ. Тэгэхээр тэр Авлигатай тэмцэх байгууллагад энэ хариуцлагыг нь тэр соён гэгээрүүлэх ажлыг нь өгдөг юмуу. Үнэхээр сонирхлын зөрчлийн хуулийн зарим заалт амьдралд нийцэхгүй байгаа нь хэрэглэж үзээд гарах юм бол, тэрийг чинь өөрчлөхийг үгүйсгэхгүй шүү дээ. Гэтэл одоо бүрэн утгаараа үйлчилж эхлээгүй байхад зарим хүмүүс сандраад л за одоо над руу нэг хүн бараг уйлах нь холгүй юм ярилаа утсаар. Та чинь ямар гээчийн юм хийчихсэн юм бэ гээд л яачихсан юм бэ гэхээр л сонин, байр авах гэж байсан чинь энэ хууль саад болчихлоо ч гэж байх шиг. Яг аль заалт нь саад болсон гэхээр, үгүй ээ наадах чинь ёстой бүтэхгүй хууль гарчихсан байна л гээд байдаг. Яг үнэндээ энэ чинь зохион байгуулалттай нийгмээрээ зарим нэг хэсэг дээр нөлөөлж эсэргүүцэх сонирхол бол тодорхой улсуудад байгаад байгаа юм шиг байна. Хараад байхад энд тэнд яам, газруудад энд тэнд надруу утасдаад ярьж байна. Манай дарга тэгж ярьлаа бүтэхгүй хууль гарлаа гэж удирдлагуудаа цуглуулчихаад ярьж байна гэж байгаа юм. Би нэр усаар нь хэлээд яах  вэ Монголын төрд ийм гутамшигтай хорлонтой юм бол энэ юм байна. Шинэчлэл ярьдаг, шинэ юм хийгээд ирэхээр Гадаадын орчуулгын хууль байна, энэ хуулийг хэрэгжүүлэхэд хүндрэл гарна. Миний амьдрал хэцүү байна. Монголын төрийн албан хаагчдын цалин муу учраас энэ хуулийг хэрэгжүүлэх боломжгүй ч гэдэг юмуу. Энийг би Байнгын хорооны хуралд хэлж байгаа шалтгаан нь бол одоо ингээд нэг их та бүхэн сонсохгүй байгаа юм шиг байна. Энэ бол Төрийн албаныхан дунд бол зохион байгуулалттайгаар ийм яриа хөөрөөг хүчтэй гаргаж байна. Тийм учраас хууль бүрэн дүүрэн утгаараа үйлчилж эхлээгүй байхад хуулийг эсэргүүцнэ гэдэг бол, үгүйсгэнэ гэдэг бол энэ Монголын төрд бол тэр хууль ёс дэг журам гэж бол байх боломжгүй гэдэг нь харагдаж байна. Дур зоргоороо байх, чөлөөтэй байх. Тэгээд сонирхлын зөрчлийн мэдүүлгийг хийж байгаа нь ой санамжийг сайжруулж байгаа шүү дээ. Ой санамжийг сайжруулж байна мэдээллийг бүртгэж авч байна. Хяналт тавих гэж байна хязгаарлалт хийх гэж байна, зохицуулалт хийх гэж байна. Тэгээд тэр хязгаарлалт тэр юманд нь байж чаддаггүй хүмүүс нь Төрийн албанаас зайлуулагдах ёстой гэсэн шаардлага тавьж байна. Энийгээ зохицуулж чаддаг хүмүүс нь, төрийн албандаа ёс зүйтэй, соёлтой өөрийгөө аваад явдаг бай гэж хүсч байна. 
Энэ асуудал дээр анхааралтай хандахгүй бол сэтгэлгүй энэ хуулин дээр баталсан ч гэсэн нэг дагавар хүүхэдтэй байгаа юм шиг, хүний хүүхэд юм шиг ийм байдлаар хандах сонирхол сүүлийн үед илтэд ажиглагдаж эхэллээ шүү. Энийг би зориуд Байнгын хороон даргад хэлэхэд энэ хууль гаргаад явахдаа араас нь би яахав одоо Төрийн байгуулалтын байнгын хорооны хувьд анхаараад хэлье. Хууль зүйн байнгын хорооноос янз бүрийн шийдвэр  гаргадаггүй юм бол бичиг явуулаарай хамтраад эсвэл явуулъя. Би ч гэсэн бас бичиг явуулъя. Засгийн газар, Авлигатай тэмцэх газар ингэж хийхгүй бол энэ ер нь хараад байхад бүр нэг эсэргүүцдэг, тэр мэдүүлгийг уншихаар л боож үхэх гээд байх юм. Тэр мэдүүлэг дотор чинь одоо хүн уурлаад, хүн цочирдоод байхаар ямар заалт байна гэхээр хэн ч хэлэхгүй байгаа юм. Та одоо юунд нь уурлаад байгаа юм хэлээд өгөөч гэхээр тэр, ерөнхийдөө л тэр айхтар муухай хууль гарчихлаа л гээд байгаа байхгүй юу. Тэгэхээр би энийгээ гишүүддээ мэдээллэж хэлж байна. 

Д.Одбаяр дарга Авлигалтай тэмцэх газар руу энэ бичгийг бас явуулаад Засгийн газарт хувийг нь явуулаарай. Би бас Засгийн газарт бичиг явуулъя. Ингээд харъяалах харъяалах салбарынхаа хүрээнд энэ асуудлыг ингээд хуулийг батлагдан гарсантай холбогдуулаад ингээд хууль биелүүлэх талаар нь анхаарахгүй бол эсэргүүцэл их байна шүү. 
Төрийн албан хаагчдын дунд зориуд тийм мэдээлэл тараагаад байна. Одоо энэ Ж.Сүхбаатар, Х.Тэмүүжин нар бол муу бацаанууд юу яриад байгаа юм. Нэг ингээд амьдрал мэдэхгүй, хууль бичиж чадахгүй. Тэгээд Монголын төр ийм байхад чинь, амьдрал хэцүү байхад чинь гээд төрийн албан хаагчдын дунд суртал нэвтрүүлгийн чанартай үйл ажиллагааг зарим хүмүүс явуулж байна. Зарим яаман дээр энэ байдлыг бол би эсэргүүцэж байна гэж бодож байна. Монгол Улсын хууль гараад мөрдөгдөөд явж байхад дэл сул яриаг Улсын Их Хурлын ордон дотор хүртэл ярьж байна. Зарим гишүүд хүчийг нь сулруулах гээд Монгол Улсын хууль дөнгөж төрөхдөө л хүчгүй хүчгүйдүүлэх алхам хийх юм бол ямар ч сайн хууль хэрэгжихгүй шүү дээ. Хүмүүсийн хүсэл зоригоос хамаардаг энийг би бас хэлэх гэсэн юм.  Тэгээд сүүлийн үед бол ийм байдал Д.Одбаяр даргаа чих дэлсдэг байснаа ярьж эхэлж байна л даа. Энэ бол ноцтой зүйл шүү.
Д.Одбаяр:-За баярлалаа. Х.Тэмүүжин гишүүн Хууль зүйн байнгын хороонд энэ асуудлыг ярьсан л даа. Хууль батлагдсан бол хэрэгжиж эхлэх учиртай. Тэр Байнгын хороогоор тогтоол баталж хөрөнгө орлогын мэдүүлгүүдийн загварыг батлахаас өмнөх үеийн нэг хэсэг яриа болсон. Эцсийн найруулгаар бид бол хуулинд нь илүү нийцүүлсэн. Өнөөдөр дараа хэлэлцэх асуудал дээр авлигатай тэмцэх газрын холбогдох албан тушаалтнууд бас ирнэ. Тэгээд хуулийг зөв тайлбарлаж ойлгуулах хэрэгжилтийг хуульд нийцүүлж зохион байгуулах ажлыг хийх ёстой. Ийм байр суурьтай байна. Холбогдох нөхдүүдийг ирэхээр ярих уу Х.Тэмүүжин гишүүн, одоо ярих юм уу.

Х.Тэмүүжин:-Нэг ийм хандлага байна. Төрийн байгуулалтын байнгын хороон дээрээс, Хууль зүйн байнгын хороон дээрээс  хамтарсан байдлаар Улсын Их Хурал, Засгийн газар тэр дундаа хууль хэрэгжүүлэх үүрэг бүхий албан тушаалтнуудтай холбоотойгоор нэг шинэ дэг, жаяг тогтоож өгөхгүй бол хууль хэрэгжүүлэх үүрэг бүхий Төрийн байгуулалтад ажиллаж байгаа албан тушаалтнууд хуулийг хэрэгжүүлэхгүй гэж хэлчихдэг болчихсон байна.  Ил цагаанаар би бүр Төрийн албаны зөвлөлд хүсэлт гаргаж байгаад хариуцлага тооцуулж үзсэн. Хууль зүйн яаман дээр орон нутгаас хуулийн хэлтсийн дарга нарыг авч ирж байгаад Алвлига сонирхлын зөрчлийн хуультай холбоотойгоор сургалт зохион байгуулж байхад Орхон аймгийн хуулийн хэлтсийн дарга жишээ нь энэ хуулийг би Орхонд хэрэгжүүлэхгүй гээд зүгээр өөдөөс хараад тэгээд хэлээд зогсож байгаа байхгүй юу. Яагаад гэсэн чинь мань нөхөр морь уядаг юм байна. Тэгээд ажлын цагаараа би хурдан морьтой, малтай байж болохуу гэж асууж байгаа юм. Та бол ямар малтай байх нь таны эрхийн асуудал гэхдээ төрд ажиллах ёстой цагийг төрд зарцуулагдах ёстой төсөв хөрөнгө машин тэргийг унаад морио уяад давхиад байх юм бол танд сонирхлын зөрчил үүсэхээс гадна Улсад хохирол учруулсан гэдгээр авлигын хэрэг үүсгэгдэнэ шүү. Албан тушаалаа буруугаар урвуулан ашиглаж байна гэдэг зүйл яригдана шүү гээд ярихаар Монгол уламжлал сайхан уламжлалын тухай яриад эхэлж байгаа байхгүй юу. Иймэрхүү үзэл бодолтой тэгээд хууль сахиулах үүрэгтэй, хууль сахиулахаас гадна, хууль сурталчлах үүрэгтэй нөхдүүд явж байгаа юм. Тэгээд тэр нөхцөлд ямар хариуцлага тооцсон бэ гэхээр Төрийн албаны зөвлөл бол надад хариу бичиг ирүүлж байнлээ. Цалингий нь 2-3 сарын хугацаатайгаар бууруулсан л гэж байсан. Одоо бол Нийслэл дээр бас нэг ийм дүр зураг харагдаж байна. Тийм учраас бид нар нэг зарчим тогтоох ёстой. Хууль хэрэгжүүлэх үүрэг бүхий энэ албан тушаалтнууд хуулийг хэрэгжүүлэхгүй гэж ярьдаг хуулийг өөрийнхөөрөө тайлбарлах гэж оролддог. Хуулийг хүссэн хүсээгүй гэдгээс шалтгаалж сул дорой болгодог. Энэ байдал дээр бид нар цэг тавих бодлого боловсруулах ёстой юм байна. 
Хоёрт нь бол Авлигалтай тэмцэх газарт өөртэй нь асуудал гарч байна. Тэр Авлигалтай тэмцэх газарт Соён гэгээрүүлэх гээд алба байна. Би албаныхантай уулзлаа. Тэр албаны арга барил ерөөсөө болохгүй байна. Тэр алба сонирхлын зөрчлийн болон авлигын хуулиудыг төрийн албан хаагчдад сурталчлан таниулж тэдэнд тусалж дэмжих яавал энэ таагүй нөхцөл байдлаас урьдчилан сэргийлж биеэ зөв авч явж, чиг үүргээ зөв хэрэгжүүлэх төрд шударга ажиллах вэ гэдгээр нь дэм үзүүлэх ёстой  байгууллага атал нөгөө байгууллага чинь юу болоод хувирсан бэ гэхээр айлгадаг, сүрдүүлдэг тийм арга барилтай болоод явчихлаа. Үүнээс болоод сонирхлын зөрчлийн хуулийг зөв тайлбарлах гэхээсээ илүүтэй энэ хууль бол хадны мангаа гэж төрийн албан хаагчид руу айлгаад байгаа. Нөгөө төрийн албан хаагчид нь юу болж хувирсан гэхээр энэ хууль бол аймшгийн юм байна. Энэ хууль чинь бид нарыг баллаж өгөх нь гээд уншаагүй байж сүрдэж айгаад, сүрдэж айснаасаа болоод энэ хуулийг яавал хэрэгжүүлэхгүй байх вэ гээд нэг арга барил руу ороод эхэлж байна. 
Тийм учраас Хууль зүйн байнгын хорооноос Авлигалтай тэмцэх газартай хуулийг зөв тайлбарлах чиглэлээр зааварчилгаа өгч явахгүй бол цаадуул чинь өөрийнхөөрөө тайлбарлаад сүүлдээ юу болсон гэхээр  зүгээр л хуулийг нугалаад хуулин дээр бичсэн байгаа хууль тогтоогчийн утга санаанаас өөр утга санаагаар тайлбар хийгээд эхэлж байна. Тэгэхээр тэр байдлыг таслан зогсоох хэрэгтэй юм байна. Тэр Авлигалтай тэмцэх газрын соён гэгээрүүлэх албаны даргыг нь дуудаж авч ирээд энэ арга барилаа сольж чадах юм уу, үгүй юу чадахгүй бол энийг нь солих арга хэмжээ авах хүртэл нь юм ярихгүй бол нөгөө нөхөр чинь өөрт нь нэг муна ороод ирлээ энэ мунаар би төрийн албан хаагчдыг айлгах ёстой гээд бодчихсон. Гэтэл энэ хууль чинь урьдчилан сэргийлэх зорилготой болохоос биш айлгадаг хууль биш шүү дээ. 
Харин эрүүгийн хууль буюу Авлигын хууль дээр байгаа тэр хэсэг нь бол өөр. Гэтэл сонирхлын зөрчлийн хуулийн урьдчилан сэргийлэх зорилгыг айдас болгож хувиргаж байна. Тэр байдал дээр нь бодож сана юм байна. Тийм учраас 2 дахь асуудлыг хэлэлцүүлэх явцад Авлигалтай тэмцэх удирдлагуудыг авч ирэхээс гадна. Соён гэгээрүүлэхийн даргыг аваад ир гэсэн тэр нь хөдөө явж байна гэсэн. Дахиад төрийн албан хаагчдыг айлгаад явж байгаа байх. Тэгэхээр тэр нөхөр дээр дахиад нэг асуудал ярих шаардлага гарч байна шүү гэдгийг хэлэх гээд байна.
Д.Одбаяр:-Санал нэг байна. Энэ Монголын эрх зүйд ялангуяа хариуцлага, сахилгыг бэхжүүлэхэд маш чухал шинэ томъёолол орж ирж байгаа юм. Сонирхлын зөрчил гэж бусад орнуудад байж байдаг. Энэ хуулийг хэрэгжүүлэх энэний хэрэгжилтийг хангах Улсын Их Хурлын гишүүд өөрсдөө одоо үлгэр дууриалалтай байх ёстой гэсэн байр суурьтай байгаа. Олон зүйл дээр л дээ. Амьдралын жижиг зүйл дээр л гэхэд тэтгэлэг шалгаруулах, шагналд тодорхойлох хариуцлагаас мултлах, амьдралын нөхцөл сайжруулах шийдвэр гаргах гэх мэтчилэн жижиг асуудлууд хүртэл энэнд хамаатай хуулийн хэрэгжилтийг хангах тал дээр  анхаарч ажиллах ёстой юмаа гэдэгтэй санал нэг байна. Гишүүдэд баярлалаа. Одоо санал хураалт явуулна. Зарчмын зөрүүтэй санал байхгүй учраас анхны хэлэлцүүлгээр батлах. 
Х.Тэмүүжин:-Дарга аа бас нэг санал одоо нөгөө санал хураая. Тэр дээр зарчмын зөрүүтэй санал байхгүй. Найруулгын шинжтэй нөгөө Авлигын эсрэг хуулин дээр орж байгаа учраас хувийн сонирхлын мэдүүлэг биш, хөрөнгө орлогын мэдүүлэг шүү гэдгийг тодотгож өгөх ёстой. Тэрийгээ найруулгаар аваад зарчмын зөрүүтэй санал
Д.Одбаяр:-Зарчмын зөрүүтэй саналтай хүн байна уу? За Д.Дэмбэрэл дарга.

Д.Дэмбэрэл:-Энэ бол нийтийн албанд ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай тийм ээ. Аан одоо алийг нь ярьж байгаа юм бэ? Авлигын эсрэг хууль нь яригдаж байгаа юм уу. 
Ж.Сүхбаатар:-Үндсэн гол төсөл нь болохоор манайхаар явчихсан юм Байнгын хороогоор, Д.Дэмбэрэл дарга аа.
Хууль зүй бол авлигаар нь явж байгаа юм. 

Д.Дэмбэрэл:-Би тэрнийг саяны миний уншсан хуулийн төслийн тэрнийг 18.6 байна тийм . Төмс хүнсний ногооны тариалан гэж байгаа. Тэнд бол үр жимс, цэцэрлэг, үр жимс үржүүлээд тэрийгээ төрийн албан хаагчид ашиглаад байна шүү дээ хүнсний ногооны тариалан гэдгийн урд тал дээр үр жимс гээд тийм л үг авчихвал зүгээр юм шиг харагдаад байна. Мод үржүүлэг ч гэж алга л даа. Тэгээд ойн аж ахуй гэж байгаа юм. Зөгий, загас амьтан үржүүлдэг. Эд нар бол төрийн албан хаагчид давхар эрхлээд явж байна гэдгийг нь зөвшөөрч байгаа юм байна зөв л дөө. Жижигхэн тийм цэцэрлэг, хашаандаа жижигхэн юмнууд хийгээд байгаа юмыг нь бол, найруулгаар тодотгочихвол яасан юм бэ. 
Д.Одбаяр:-Тэмүүжин гишүүний найруулга наадахтай чинь холбоотой л доо. 

Ж.Сүхбаатар:-Хугацааны хувьд бол манай дээр бас би өчигдөр эргэж үйлчлэхээр хийчихэж тэр бол батлагдсан өдрөөс л байхгүй бол.
Д.Одбаяр:-Х.Тэмүүжин гишүүний найруулгыг тэгж ойлгож байгаа. За санал хураалт явуулъя. Дэгийн тухай хуулийн 16.3-т заасны дагуу зарчмын зөрүүтэй санал гараагүй. 
Авлигын эсрэг хуульд нэмэлт, өөрчлөлт оруулах тухай хуулийн төслийг дэмжье гэсэн томъёоллоор санал хураая.

 

Зөвшөөрсөн     7

Татгалзсан       3 

Эрүүгийн байцаан шийтгэх тухай хуульд нэмэлт оруулах тухай хуулийн төслийг дэмжье гэсэн томъёоллоор санал хураая.

Зөвшөөрсөн     7

Татгалзсан       3 


За санал хурааж дууслаа. За Х.Тэмүүжин гишүүн.

Х.Тэмүүжин:-Зарчмын зөрүүтэй санал гараагүй учраас анхны хэлэлцүүлгээр нь батлъя гэсэн санал гаргаж байна. 

Д.Одбаяр:-За дэгийн дагуу зарчмын зөрүүтэй саналаар санал хураалгах ёстой. Х.Тэмүүжин гишүүний гаргасан санал, саяын санал хураасан 2 хуулийн төслийг зарчмын зөрүүтэй санал гараагүй учраас анхны хэлэлцүүлгээр нь батлъя гэсэн саналыг хураалгаж байна. Дэмжье гэсэн гишүүд.

Зөвшөөрсөн     7

Татгалзсан       3 

За баярлалаа. Дараагийн хэлэлцэх асуудалдаа оръё. Саяын асуудлыг нэгдсэн хуралдаанд илтгэгч гишүүн хэн байх вэ? Л.Болд гишүүн.
За хоёр дахь асуудал Шүүхийн шийдвэр гүйцэтгэх үйл ажиллагааны талаар авах арга хэмжээний тухай Байнгын хороо тогтоол энэ оны 01 сарын 17-нд баталсан. Энэ тогтоолын хэрэгжилтийн талаар мэдээлэл сонсоно.

Тогтоолын хэрэгжилтийн талаар мэдээллийг Шүүхийн шийдвэр гүйцэтгэх ерөнхий газрын дарга бригадын генерал М.Ганхүү танилцуулна. 

За ажлын хэсэг хэн хэн байгаа билээ. Иргэдийг бол хүлээлгэж байгаа тийм ээ. За хэлэлцэх асуудалтай холбогдуулаад Шүүхийн шийдвэр гүйцэтгэх ерөнхий газрын дарга, бригадын генерал М.Ганхүү, Шүүхийн шийдвэр гүйцэтгэх газрын дэд дарга бөгөөд Шийдвэр гүйцэтгэх газрын дарга, Улсын ерөнхий гүйцэтгэгч, хурандаа Д.Даваа-Очир, Шүүхийн шийдвэр гүйцэтгэх ерөнхий газрын Санхүү, үйлдвэр бодлого төлөвлөлт, зохицуулалтын газрын дарга, хурандаа О.Шагдарсүрэн, Шүүхийн шийдвэр гүйцэтгэх ерөнхий газрын Захиргаа удирдлагын дарга Х.Пүрэвсүрэн, Шүүхийн шийдвэр гүйцэтгэх ерөнхий газрын Шийдвэр гүйцэтгэлийн газрын дарга хурандаа Х.Энхбаатар, Шүүхийн шийдвэр гүйцэтгэх ерөнхий газрын дэд дарга бөгөөд тогтоол гүйцэтгэх газрын дарга, Улсын ерөнхий гүйцэтгэгч, хурандаа Т.Батболд, Шүүхийн шийдвэр гүйцэтгэх ерөнхий газрын Банк хадгаламж зээлийн хоршоодын төлбөр барагдуулах ажлын албаны дарга хурандаа М.Очирбат, Улсын мөрдөн байцаах газрын 5 дугаар хэлтсийн Чиглэлийн хяналт шалгалтын хэлтсийн ахлах мөрдөн байцаагч, дэд хурандаа Г.Алтансүх.

 Дэд хурандаа Г.Атансүх, хамт яваа ажилтан хоёр та хоёр хүлээж байгаад хадгаламж зээлийн хоршоотой холбоотой асуудал болохоор ороод ир.
М.Ганхүү генерал мэдээллээ хийхдээ эхлээд тогтоолын төслийн хадгаламж зээлийн хоршоодтой холбоогүй хэсгээ эхний хэсэгтээ оруулчих. Тэгээд хадгаламж зээлийн хоршоодтой холбоотой асуудалдаа оръё гэхдээ энэ хоёрыгоо асуултын явцад эхлээд танилцуучих. Асуултын явцад иргэдийн төлөөлөгчид оролцъё гэж хүсэлт гаргасныг Байнгын хороо хүлээж авсан үндсэндээ бол гишүүдэд хүсэхэд мөн анхааруулан хүсч байгаа юм. Байнгын хорооны тогтоолын хэрэгжилтийг бид нар гол нь хадгаламж зээлийн хоршоодтой холбоотой асуудал дээр төвлөрч ярилцъя гэж оруулж байгаа юм. Гэхдээ тогтоол нэгэнт олон заалттай батлагдсан учраас зарим танилцуулгыг хамтатгъя гэж Шүүхийн шийдвэр гүйцэтгэх газрын саналыг бас хүлээж авсан юм. Тиймээс М.Ганхүү генерал холихгүйгээр 8, 9, 11 дүгээр заалтаа салгаад сүүлд нь. За М.Ганхүү генералыг микрафонд урьж байна
М.Ганхүү:-За та нөхдийн энэ өдрийн амрыг эрье.

Монгол Улсын Их Хурлын Хууль зүйн байнгын хороо 2011 онд Шүүхийн шийдвэр гүйцэтгэх байгууллагын үйл ажиллагаатай танилцаад 2012 оны 01 дүгээр сарын 17-ны өдрийн 21 дүгээр тогтоол гаргаж Шүүхийн шийдвэр гүйцэтгэх байгууллагад нийт 13 заалт үүрэг чиглэл өгсөн. Тухайн өгсөн үүрэг чиглэлийн заалт бүрээр би товч мэдээлэл хийе гэсэн бодолтой байна. 
Тогтоолын 1 дэх заалт: Ялтныг нийгэмшүүлэх, хорих ангиас суллагдахад сэтгэл зүйн хувьд бэлтгэх зорилгоор сэтгэл зүйн засал, үйлчилгээ үзүүлэх, сэтгэл зүйч, нийгмийн ажилтнуудын орон тоог нэмэгдүүлэх, мөн Шүүхийн шийдвэр гүйцэтгэх ерөнхий газрын дэргэд Мэргэжлийн сургалт, үйлдвэрлэлийн төвийг байгуулж, ялтанд дэглэм харгалзахгүйгээр мэргэжил эзэмшүүлэх талаар заасан заалт байна энэ талаар товч танилцуулъя.
Шүүхийн шийдвэр гүйцэтгэх ерөнхий газрын Тогтоол гүйцэтгэх газарт Ялтны сургалт, хүмүүжлийн хэлтсийн 2011 онд байгуулсан. Харьяа хорих анги, шийдвэр гүйцэтгэх албанд Сэтгэл зүйч, нийгмийн ажлын алба гэсэн бүтэцтэйгээр хоригдогч нарыг нийгэмшүүлэхэд чиглэгдсэн сургалт, нөлөөллийн үйл ажиллагааг хэрэгжүүлэн ажиллаж байна. 

Одоогийн байдлаар хорих анги шийдвэр гүйцэтгэх албанд 78 нийгмийн ажилтан, 24 сэтгэл зүйчийн орон тоотойгоор ажиллаж байна. Тухайлбал 1 нийгмийн ажилтанд 100-150, 1 сэтгэл зүйчид дунджаар 200-300 хоригдогчийг хариуцан ажиллаж байна. 

2010 оны байдлаар манайх хоёрхон сэтгэл зүйчтэй байсан. Сэтгэл зүйчийн орон тоог нэмсэн нь бол ялтнуудын ажиллах амьдрахад бодитой нөлөө үзүүлсэн гэж үзэж байгаа.

2011 îíä орон тоог 9-өөр íýìýãä¿¿ëñýí áºãººä 2012 онд íèéãìèéí àæèëòàí, ñýòãýë ç¿é÷èéí îðîí òîîã 21-ýýð íýìýãä¿¿ëýõýýð ñàíàë îðóóëñàí áîëîâ÷ батлагдаагүй байгаа.
2013 îíû òºñâèéí òºñºëä 165 îðîí òîî íýìýãä¿¿ëýõýýð ñàíàë оруулаад байгааг танилцуулъя. 

Хорих анги, Шүүхийн шийдвэр гүйцэтгэх албадын хэмжээнд хоригдогсдыг нийгэмшүүлэх чиглэлээр тухайн орон нутагт болон бусад төрийн бус байгууллагуудтай гэрээ байгуулан 47 байгууллагатай хамтран ажиллаж байна. 

Тухайлбал
· Төрийн байгууллага- 2

· Мэргэжлийн байгууллага, сургуулиуд-4

· Олон улсын байгууллага-3

· Шашны  чиглэлээр -14

· Боловсролыг дэмжих чиглэлээр-1

· Бясалгалын чиглэлээр -6

· Бусад төрийн бус-7 байгууллагатай тус тус хамтран ажиллаж байна. 
Суллагдах ялтныг нийгэмшүүлэх ажлын хүрээнд Нийслэлийн хөдөлмөрийн газартай байгуулсан гэрээний дагуу Хорих 403, 407, 409, 415, 421, 427, 431, 441 дүгээр ангид Ажил мэргэжлийг хэрхэн сонгох талаар болон эрэлттэй байгаа ажил танилцуулах зөвлөгөө, сургалтыг 2 жил дараалан уламжлал болгон зохион байгуулж байна. 
· Ñуллагдахаас 6 сарын өмнө судалгаанд авч, чөлөөт нийгэмд гарахад нь бэлтгэх төлөвлөгөө гарган мэргэжлийн болон бусад сургалтад хамруулаад байгаа. 
Шүүхийн шийдвэр гүйцэтгэх ерөнхий газрын харьяа Амгалан дахь Хорих 421 дүгээр ангийн дэргэдэх “Мэргэжил эзэмшүүлэх төв” нь 2011 онд ñóóðèí áà ÿâóóëûн ñóðãàëòûí õ¿ðýýíä Õîðèõ 415, 419, 421, 427, 437 441 дүгээр àíãèд ÿë ýäýëæ áàéãàà ÿëòнóóäàä зàñàë ÷èìýãëýëчин 101, өðºãч, óãñðàã÷ 120, сàíòåõíèê-ãàãíóóðчин 22, мóæààí 23, бåòîí àðìàòóðчин 38, аëò ìºíãºíèé äàðõàíы мэргэжлээр 15 ÿëòàíд òóñ òóñ ìýðãýæèë ýçýìø¿¿ëýí íèéò 319 ÿëòàí “×àäàìæèéí ãýð÷èëгýý”-ã олгосон.
2012 оны 05 дугаар сарын байдлаар Шүүхийн шийдвэр гүйцэтгэх ерөнхий газрын харьяа хорих 413, 421, 423, 433, 439 дугаар цахилгаанчин-гагнуурчин, слесерь, засал чимэглэл мэргэжлээр нийт 435 ялтанд “×àäàìæèéí ãýð÷èëгýý”-ã îëãîод байна. 

Уг тогтоолоор заасан Шүүхийн шийдвэр гүйцэтгэх ерөнхий газрын харьяанд Мэргэжлийн сургалт үйлдвэрийн төв байгуулах асуудлыг  Хууль зүй дотоод хэргийн яам болон Засгийн газарт тавьсан. 
Хууль зүй, дотоод хэргийн сайдын 2011 оны 06 дугаар сарын 15-ны өдрийн 01/1724 тоот албан бичгээр Боловсрол, соёл шинжлэх ухааны яаманд асуултыг тавьж 5 хүний бүрэлдэхүүнтэй ажлын хэсгийг байгуулсан. Улмаар Хууль зүй дотоод хэргийн яам, Боловсрол соёл шинжлэх ухааны яамтай харилцан зөвшилцсөний дагуу 2012 оны 05 дугаар сарын 09-ны өдрийн Засгийн газрын ээлжит хуралдаанаар оруулж батлагдсан. 

Өөрөөр хэлбэл Мэргэжлийн сургалт, үйлдвэрлэлийн төв байгуулах эрх зүйн акт бий боллоо гэж ойлгож байна. 

Мэргэжлийн сургалтад ашиглагдах тусгайлсан тоног төхөөрөмж, орчин нөхцөл бүхий сургалтын байрыг хяналт хамгаалалтын бүс, техник хэрэгслийн хамт цогцоор нь бий болгох, жилд 800-1000 ялтанд мэргэжил олгох хүчин чадал бүхий мэргэжлийн багш, хүний  нөөцийн бүрэлдэхүүнийг харуул хамгаалалтын албан хаагчид оролцсон байхаар тооцож сургалтын албаны орон тоо, бүтцийг шинэчилсэн байдлаар зохион байгуулахаар бэлдэж байна. 
· Дээрх  бүтэц, орон тоо, тоног төхөөрөмж, сургалтын байртай холбогдон гарах зардлыг Шүүхийн шийдвэр гүйцэтгэх байгууллагын үйл ажиллагааны жилийн төсөвт шинээр суулгах зэрэг саналыг оруулж байна. Энэ шатанд бид нар саналаа боловсруулаад дараагийн шатанд оруулахаар бэлдэж байна. 

2012 оны 05 дугаар сарын 15-ны байдлаар Шүүхийн шийдвэр гүйцэтгэх ерөнхий газрын харьяа хорих ангийн үйлдвэрлэлд 1000 гаруй ялтан, бусад аж ахуйн нэгж байгууллагад гэрээгээр 300 орчим ялтан улирлын шинж чанартай болон байнгын ажлын байраар хангагдан хөдөлмөр эрхэлж байна.

2010 онд 316 ялтны 476.3 сая төгрөг төлөгдсөнөөс барилга байгууламж дээр давхардсан тоогоор 2112 ялтан ажиллаж 16.2 сая төгрөг, дотоод үйлдвэрт давхардсан тоогоор 1761 ялтан ажиллаж 63.6 сая төгрөг, гэрээгээр давхардсан тоогоор 1389 ялтан ажиллаж 61.5 сая төгрөг, ялтны ар гэрээс нийт 150 ялтны 64.5 сая төгрөгийн гэмт хэргийн хохирлын нөхөн төлөөд байгаа. 
2011 онд 457 ялтны 799 сая төгрөг төлөгдсөнөөс барилга байгууламж дээр давхардсан тоогоор 1802 ялтан ажиллаж 58.8 сая төгрөг, дотоод үйлдвэрт давхардсан тоогоор 3514 ялтан ажиллаж 91.6 сая төгрөг, гэрээгээр давхардсан тоогоор 3221 ялтан ажиллаж 152.3 сая төгрөг, нийт 302.7 сая төгрөг бодогдсноос шүүхийн гэм хорын төлбөрт давхардсан тоогоор 986 ялтны 61.5 сая төгрөг, ялтны ар гэрээс нийт 226 ялтны 110.2 сая төгрөг гэм хорын төлбөрийг барагдуулаад байгаа. 

2012 оны I улирлын байдлаар 294 ялтанд 21.7 сая төгрөгний цалин олгогдîæ, õөдөлмөр эрхлэн цалин бодогдсон 215 ялтны цалингаас нийт 8.4 сая  төгрөгийг суутган шүүхийн төлбөр барагдуулалт хийсэн бөгөөд ялтны ар гэрээс нийт 106 ялтны 40.6 сая төгрөг гэм хорын төлбөрийг барагдуулсан дүнтэй байна.   

Тогтоолын 2 дахь заалт: Хөдөлмөр эрхэлж буй ялтны хөдөлмөрийн хөлснөөс нийгмийн даатгалын шимтгэлийг төлүүлэх, нийгмийн даатгалд хамруулах асуудлыг судлан шийдвэрлэх талаар заасан: 

Íèéãìèéí äààòãàëûí åðºíõèé ãàçðûí Áîäëîãûí õýðýãæèëò, òºëºâëºëòèéí ãàçàðòàé óóëçàëò çîõèîí áàéãóóëñàí. 2012 îíû 05 äóãààð ñàðûí 14-íий ºäðèéí 5/1967 òîîò албан бичгээр ñàéí äóðûí íèéãìèéí äààòãàëä õàìðóóëàõààð асуудал тавин õàíäààä áàéíà. Энэ асуудал ингээд шийдэгдэх байх гэж бодож байна. 
Тогтоолын 3 дахь заалт: Шүүхийн шийдвэр гүйцэтгэх ерөнхий газрын харьяа төрийн өмчит үйлдвэрийн газруудын бүтэц, тогтолцоог боловсронгуй болгох, талаар заасан мэргэжлийн байгууллагаар дүгнэлт гаргуулж, түүнд үйлдвэрлэлийн үйл ажиллагааг цаашид өргөжүүлэх талаар заасан.

Òàéëàíãèéí õóãàöààíä ØÒÍ íýãäëèéí øîõîé, Õîðèõ 403 äóãààð àíãèéí ÷óëóóíû ¿éëäâýð, Õîðèõ 407 äóãààð àíãèéí î¸äëûí ¿éëäâýð, Õýðýìò öàìõàã Улсын үйлдвэрийн газрын âàкóì öîíõ, õàаëãàíû ¿éëäâýðèéã òóñ òóñ ºðãºòãºæ, Óëààíáààòàð õîòîä õºíãºí áëîêíû үйлдвэр, Õîðèõ 437 äóãààð àíãèä òîîñãîíû үйлдвэр, Õîðèõ 439 ä¿ãýýð àíãèä çàìàñêíû ¿éëäâýðèéã òóñ òóñ øèíýýð áàéãóóëсан. Äýýðõ ¿éëäâýð¿¿äèéã àøèãëàëòàä îðóóëñíààð 215 ÿëòàí øèíýýð àæëûí áàéðààð õàíãàãäñàí. 2012 îíä Áàãàíóóð äàõü õîðèõ 427 äóãààð àíãèä òîîñãîíû ¿éëäâýðèéã áàéãóóëàõààð òºëºâëºí ãýðýýíèé õýðýãæèëòèéí øàòàíäàà ÿâàãäàæ áàéна. Энэ үйлдвэрийг байгуулсанаар 50 ÿëòàí àæëûí áàéðààð õàíãàãäàíà.
Íèéò 32 àæ íýãæ áàéãóóëëàãàòàé ãýðýý áàéãóóëàí 346 ÿëòàí áàðèëãà, óóë óóðõàé, àâòîçàì, áóñàä ÷èãëýëýýð хөдөлмөр эрхэлж байна. Хийсэн хөдөлмөрт нь бид цалин олгож ажиллаж байгааг танилцуулж байна.
Тогтоолын 4 дэх заалт: Ажилтнуудын сонгон шалгаруулах талаар анхаарах арга хэмжээ байгаа энэ асуудлыг бол бид товчлоод танилцуулъя гэж бодож байна. 

Д.Одбаяр:-Тэг тэг гишүүдэд тарсан байгаа хувь нь 16 хуудас юм байгаа. 
М.Ганхүү:-Тогтоолын 5 дахь заалт: “Ìонгол Улсûí Çасгийн газрûí 2008-2012 оны үйл ажиллагааны хөтөлбөрт заасан хорих ангийн төрөл дэглэмийг нээлттэй, хаалттай тогтолцоонд шилжүүлэх зорилтын тухай заасан байгаа энэ талаар бид Шүүхийн шийдвэр гүйцэтгэх ерөнхий газрын даргын 2010 оны 05 дугаар сарын 12-ны өдрийн А/30 дугаар тушаалаар Шүүхийн шийдвэр гүйцэтгэх тухай хуулийг шинэчлэн найруулах хуулийн төслийг боловсруулах ажлын хэсгийн бүрэлдэхүүнийг байгуулсан. Ажлын хэсгийн 2012 оны 01 дүгээр сарын 25-ны өдөр “Шүүхийн шийдвэр гүйцэтгэх тухай хуулийн шинэчилсэн найруулгын агуулга, ач холбогдол” сэдэвт хэлэлцүүлгийг Хууль зүйн үндэсний хүрээлэнд зохион байгуулсан. Тус хэлэлцүүлэгт Хууль зүй, дотоод хэргийн яам, Улсын дээд шүүх, Улсын ерөнхий прокурорын газар, Нийслэлийн шүүх, Нийслэлийн прокурорын газар, Цагдаагийн ерөнхий газар, Хүний эрхийн үндэсний комисс, Хууль зүйн үндэсний хүрээлэн, Шинжлэх ухааны академийн Философи, социологи, эрх зүйн хүрээлэн, МУИС-ын Хууль зүйн сургууль, Дотоод хэргийн их сургуулийн Шүүхийн шийдвэр гүйцэтгэлийн сургуулийн эрдэмтэн судлаачид оролцсон энэ хуулийн талаар бид асуудлаа тавьсан. Энэ хуулийн талаар бид асуудлаа тавьсан. 

 Энэ хуулийн төслийг Монгол Улсын Ерөнхийлөгчийн Тамгын газарт 2012 оны 02 дугаар сарын 17-ны өдөр хүргүүлсэн.

 Ялтны амьдрах орчин нөхцлийг сайжруулах талаар авсан арга хэмжээг би бас товчилъё гэж бодож байна. 

Олон улсын жишигт нийцүүлэх зорилгоор хорих 407, 415, 417, 419, 423, 433, болон ангиудад 2700 ялтны байрыг Булган, Сүхбаатар, Сэлэнгэ, Увс аймгууд дахь Шийдвэр гүйцэтгэх албадад 210-220 сэжигтний цагдан хорих байр, албан хаагчдын аюулгүй байдал, ая тухтай ажиллах нөхцлийг бүрдүүлэх зорилгоор Нийслэлийн шийдвэр гүйцэтгэх албаны конторын байр, Банк, Хадгаламж зээлийн хоршоодын төлбөр Барагдуулах ажлын албаны төлбөр төлөгчдөөс хураагдсан барааны агуулах, дэлгүүр, гараж, Тахир соёот дахь Хорих 405 дугаар ангийн конторын байр болон нийт 20 гаруй барилга байгууламжийг барьж ашиглалтанд оруулсан. 
Тогтоолын 6 дахь заалт: Шүүхийн шийдвэр гүйцэтгэлийн үйл ажиллагаанд гарч буй хүндрэл бэрхшээл энийг арилгах талаар заасан. 

Энэ чиглэлээр бид 2012 оны 01 дүгээр сарын 25-нд хуралдсан хуралдаанаар хуулийн төслөө хамтран ярилцаж асуудлыг шийдэхээр болж байна. 

Тогтоолын 7 дахь заалт: Шүүхийн шийдвэр гүйцэтгэх ажиллагааг түргэн шуурхай явуулах нөхцөлийг бүрдүүлэх зорилгоор тус байгууллага нь төлбөр төлөгчийн харилцах дансны холбогдох мэдээллийг банк, санхүүгийн байгууллагаас авах эрхийг нээх талаар асуудал тавьсан. 
Шийдвэр гүйцэтгэгчийг удирдлагын зөвшөөрөлтэй дансны үлдэгдлийг шалгах эрхтэй болгох зорилгоор Банкны тухай хуулийн 7 дугаар зүйлийн 7.2.3 дахь заалт “шүүх, прокурор, цагдаагийн байгууллага, шүүхийн шийдвэр гүйцэтгэх байгууллагын ажлын шаардлагаар эдгээр байгууллагын удирдлага хүсэлт гаргасан” тохиолдолд харилцагчийн дансны мэдээлэл өгөх тухай нэмэлт, өөрчлөлт оруулах саналыг боловсруулсан. Ингээд үүнээс цааших асуудал нь банк хадгаламж зээлийн асуулттай холбоотой асуудал байгаа учраас Цагдаагийн Мөрдөн байцаах албаны ажилтнуудыг орж ирэхээр ярья.
Д.Одбаяр:-8, 9, 10, 11-ээ үлдээчих тэд нарыг орж ирэхээр ярьчих.

М.Ганхүү: Тогтоолын 12 дахь заалт: Харилцаа холбоо, мэдээлэл, технологийн дэвшилтэт системд нэвтрүүлэх, Шүүхийн шийдвэр гүйцэтгэх байгууллагын эрх бүхий албан тушаалтнуудыг иргэний бүртгэлийн нэгдсэн системд нэвтрэх нөхцөлийг бүрдүүлэх, шүүх байгууллагын мэдээллийн нэгдсэн сүлжээнд холбож, мэдээлэл харилцан солилцох боломжийг бүрдүүлэх талаар судалж, шийдвэрлэх заалтын хүрээнд доорхи ажлуудыг хийлээ:

2011 îíä Öàãäàí õîðèõ 461 ä¿ãýýð àíãèéí øèíý áàéðàíä íèéò 526, ýìíýëãèéí áàéðàíä 38, øàëãàí íýâòð¿¿ëýõ áàéðàíä 42 òåëåêàìåð á¿õèé òåëåõÿíàëòûí èæ á¿ðýí ñèñòåì, õîðèõ 407 äóãààð àíãèéí ãàäíà õàìãààëàëòàä 10, Çàâõàí, ªìíºãîâü, Óâñ àéìãóóä äàõü Øèéäâýð ã¿éöýòãýõ àëáàäûí Öàãäàí õîðèõ áàéðàíä òóñ á¿ð 9, Õîâä àéìàã äàõü Øèéäâýð ã¿éöýòãýõ àëáàíû Öàãäàí õîðèõ áàéðàíä 4, íèéò 41 øèðõýã òåëåõÿíàëòûí ñèñòåìèéã øèíýýð èæ á¿ðíýýð ñóóðèëóóëàí àøèãëàëòàä îðóóëñàí.  
Õàðóóë õàìãààëàëòûã ñàéæðóóëàõ çîðèëãîîð õàìãààëàëòûí á¿ñýä äîòîîä îðëîãîîð Õîðèõ 409 ä¿ãýýð àíãèä 5, Õîðèõ 413 äóãààð àíãèä 9, Õîðèõ 425 äóãààð àíãèä 5, Õîðèõ 427 äóãààð àíãèä 5, Õîðèõ 441 ä¿ãýýð àíãèä 3, íèéò 32 òåëåêàìåð íýìæ ñóóðèëóóëаад байгаа.
2012 îíä ¿ëäñýí õîðèõ àíãè, øèéäâýð ã¿éöýòãýõ àëáà, ñàëáàð íýãæèéí õàðóóë õàìãààëàëò îð÷èí ¿åèéí òîíîã òºõººðºìæººð õàíãàõ ¿¿äíýýñ 350.0 ñàÿ òºãðºãèéí òºñºâò ºðòºãò áàãòààí õàðóóë õàìãààëàëòûí òåëåõÿíàëòûí ñèñòåìèéí òîíîã òºõººðºìæèéã øèíý÷ëýõýýð 2012 îíû 05 дугаар ñàðûí 04-íий ºäºð ã¿éöýòãýã÷èéã ñîíãîí øàëãàðóóëàõààð òåíäåð çàðëàсан. За энэ асуудлыг бас товчилъё гэж бодож байна. Энэ асуудал бас манайтай холбогдолгүй асуудал байгаа ингээд бид дуусгачихъя гэж бодож байна. Ингээд 8, 9, 10 дугаар асуудлаа танилцуулахыг зөвшөөрнө үү.
Д.Одбаяр:-Саяын Шүүхийн шийдвэр гүйцэтгэх ерөнхий газрын тогтоолын хэрэгжилтийн ажлыг зохион байгуулж байгаа талаараа мэдээлэл хийлээ. Тогтоолын хэрэгжилтийн явц саяын танилцуулсан хүрээнд бол зохион байгуулалтын ажил бол сайн хийгдэж байгаа би хувьдаа тэгж бодож байгаа. Ингээд сая танилцуулсан хүрээнд өөрөөр хэлбэл 8, 9, 10, 11 дүгээр заалт орохгүйгээр асуулттай гишүүд байгаа юу. З.Энхболд, Ж.Сүхбаатар гишүүн 2 гишүүн байна шүү. За З.Энхболд гишүүн.

З.Энхболд:-Энэ шалгалтын ажлын хэсэгт би байсан юм. Хадгаламж зээлийн хоршоодын төлбөрт аан тэрлүүгээ орохгүй юмуу. Тэгвэл би 13 дугаар хуудаснаас асууя. Та нарыг нөгөө мэдээллийн технологийн юутай холбоно гэсэн чинь өндөр өртөгтэй висат тавиулчихсан байх юм 439 гээд. Энэ хаана байдаг анги юм бэ. Висатаар ийм юм харах чинь эдийн засгийн хувьд ямар ч утга учиргүй шүү дээ. М.Ганхүү дарга аа. Энэ бол санхүүгийн мэдээлэл биш гадаад хилийн боомтоор нэвтэрч байгаа иргэний мэдээлэл биш, яагаад ийм утгагүй шийдвэр гаргасан юм бэ?
М.Ганхүү:-Энэ бол 439 дугаар анги буюу онцгой дэглэмтэй хорих анги бид энэ ангитай холбоогоороо дамжиж харилцах ямар нэгэн боломж байхгүй байсан юм.

З.Энхболд:-Висат гэдэг бол хамгийн үнэтэй шийдэл байхгүй юу. Тэрний наана чинь кабель, жирийн кабель, шилэн кабель, релей өчнөөн олон боломж байгаа байхгүй юу. 

Т.Батболд:-Мэдээлэл технологийн чиглэлээр хурандаа Т.Батболд хариулъя. 
Дэлхийн банкны төслөөр Шүүхийн шийдвэр гүйцэтгэх байгууллагын ер нь иргэний гүйцэтгэл талдаа мэдээлэл, технологийн чиглэлээр гадна, дотно сүлжээнд холбох ийм төсөл одоо хэрэгжээд тендерээ зарлачихаад явж байгаа. Энэ 439 дүгээр ангид байгаа асуудал бол мэдээлэл дээр андуу байдлаар туссан байна. Гадна сүлжээ гэдэгт нь бол Хил хамгаалах ерөнхий газар бусад хууль хяналтын байгууллагуудтай хамтарч ажиллах мэдээллийн асуудал байгаа. Дотооддоо бол нийт 25 нэгж дээрээ гүйцэтгэлийн үйл ажиллагааны чиглэлээр иргэд  төлбөр авагч талуудын хоорондын мэдээллийн чиглэлийн асуудал. Энэ дэлхийн банкны төслийн шугамаар хэрэгжиж байгаа ойрмогхон хэрэгжих ийм хандлагатай байгаа. 
З.Энхболд:-Та нар висат суурьлуулж болно. Сарын төлбөр нь хэд гарч байгаа вэ?

О.Шагдарсүрэн: 80 мянга гардаг.

З.Энхболд:-80 мянгаа, 80 сая байлгүй дээ. Видео биш юмуу. 
Д.Одбаяр:-О.Шагдарсүрэн хурандаа микрафоноо асаа.

З.Энхболд:-Танай энэ чинь ингэж уншигдаад байна. Ингээд баахан телекамер холбосон. 439-ийг холбосон гэхээр чинь. Утас юмуу.

О.Шагдарсүрэн:-Ярьдаг утас юм.

М.Ганхүү:-Эрдэнэт, Булганы хооронд байдаг холбоо барих ямар ч боломжгүй анги юм.

Д.Одбаяр:-З.Энхболд гишүүн өөр асуулт байгаа юу. 

З.Энхболд:-Би нөгөө хадгаламж зээлээс асууна гээд байсан чинь тэр тусдаа юмуу. 

Д.Одбаяр:-Тэр одоо үргэлжилчихнээ. За одоо Ж.Сүхбаатар гишүүн.

Ж.Сүхбаатар:-За энэ тогтоолын заалтын 4 дэх заалтан дээр Шүүхийн шийдвэр гүйцэтгэх байгууллагын ажилтнуудын сонгон шалгаруулалт, мэдлэг, ур чадвар, харилцааны соёл, мэргэжлийн ёс зүй гээд анхаарах шаардлагатай бол хүний нөөцийн бодлогыг боловсронгуй болгох заалт гээд заачихсан байна л даа. Энэ дээр нэг зүйл байна харилцааны соёл, мэргэжлийн ёс зүй гээд байна. Энэ дээр нэг ийм асуудал байна М.Ганхүү дарга аа. Одоо саяны энэ экс ерөнхийлөгчтэй холбоотой ч гэсэн асуудал бол нэг тал дээрээ ер нь бол хуулийн байгууллагууд, шүүхийн шийдвэр гүйцэтгэх байгууллага бусад хуулийн байгууллагууд иргэдтэй харилцах мэдээллийн асуудал дээр холбогдох албан тушаалтнууд мэдээлэл өгч байгаа байдал, тэрэн дээ харилцах арга хэлбэрийн талаар бол бид нилээн анхаарах хэрэгтэй гэж харагдаж байна. Тэгээд тэр жишээ нь дотоод журмаар ийм байдаг юм гээд л ярьж байгаа юм. Одоо манай энэ сууж байгаа зарим нэг нөхдүүд байж л байна. Манай дотоод журмаар ингэдэг гээд. Тэгэхээр ийм байгаа юм. Ер нь дотоод журам гэдэг үгийг их ярьж байна. Тэр дотоод журам чинь иргэдийн эрх ашгийг хөндөж байна. Дотоод гэж байгаа боловч, хууль зүйн хувьд бол 2 янзын үр дагавартай акт байдаг юм. Яг зөвхөн дотогшоогоо үйлчилсэн одоо дотоодод яг тэр хүрээндээ үйлчилдэг акт бол байж байгаа. Гэтэл зарим акт бол дотогшоогоо үйлчилж байгаа мөртөө гадагшаагаа чиглэсэн байдаг байхгүй юу. Жишээ нь ар гэрийнхэн нь уулзъя гэж байна. Эрүүгийн байцаан шийтгэх ажиллагааны тухай хууль энэ тэр ярьж байгаа байхгүй юу. Одоо ингээд манай Дарханд ч гэсэн бусад хүмүүс байна. Ар гэрийн хүмүүс уулзъя гэхээр уулзаж болдоггүй. Яасан гэхээр дотоод журмаараа  тэгдэггүй юм. Прокурор нь зөвшөөрөхгүй байна, шүүгч нь ч гэдэг юмуу. Тэгээд сонсохоор нээрээ л тийм юм байхдаа мэдээлэл байхгүй. Тэгэхээр энэ шүүхийн шийдвэр гүйцэтгэх байгууллагуудын дотоод журам гээд яригдаад байгаа заачихсан байгаа, ийм иймэрхүү журам байгаа тэр журмыг зөрчинө, зөрчихгүй гээд яриад байна шүү дээ. Энэ юмнуудыг онлайнаар байдаг юмуу, нийтэд яаж ил болгох юм бэ. Дотоод журам гэдэг нь юу юм бол гэж албан тушаалтныг царай алдаж асуулгүйгээр бид нар чинь тэр мэдээллийн ил тод байдал мэдээлэл авах эрхийн тухай хууль гээд гарчихсан шүү дээ. Энэ хуулийн хүрээнд зарчмыг нь ойлгоод та бүхэн ер нь ямар тодорхой ажил хийж байгаа вэ? 

Энэ мэдээллийн ил тод байдал мэдээлэл авах боломж, энэ ойлгомжтой байдлаас шалтгаалаад яаж харилцах вэ, харилцахгүй юу гэдэг асуудал үүсч байхгүй юу. Жишээ нь би байлаа гэхэд М.Ганхүү даргатай харилцах гээд байж байхад би мэдээлэлтэй урьдчилаад та бүхний явуулж байгаа үйл ажил, дэг журам, дотоод журам элдвийн асуудлыг нь хууль дүрэм, журмын талаар орохоосоо өмнө олж авах мэдээлэл нь нээлттэй ийм байгаа  нөхцөлд харилцаж байгаа харилцаа бол шал өөр түвшинд явагдах байхгүй юу. Одоо ингээд харж байхад бол ер нь сүүлийн хэд хоногт харж байхад зарим иргэдтэй ярьж байхад ерөнхийдөө хууль, хяналтын байгууллагууд нэг тийм их л зохимжгүй байдлаар, ярианых нь өнгө аяс, хүн рүү харж байгаа байдал энэ чинь жижигхэн биш байхгүй юу. Татвар төлөгчдийн мөнгөөр хэдийгээр нийгмээс тодорхой улсуудыг тусгаарлаж байгаа ч гэсэн бусад хүмүүс ороогүй байгаа. Тэр тусгаарлагдсан байгаа хүмүүсийн гэр бүл, найз нөхөд, нийгмийн бүхэл бүтэн том давхарга тэрийг эрх ашгийнхаа хувьд ч гэсэн харж байдаг, харилцах сонирхолтой байдаг, оролцох сонирхолтой байдаг. Тэгэхээр энэ дээр би энэ харилцааны соёл, мэргэжлийн ёс зүй гэж яриад байгаа нь хувь хүндээ их аятайхан хүнийг тэр байгууллагад тавьсан ч гэсэн орчин бол өөрөө тийм хүнийг байх боломжгүй болгоод байна. 
Би энэ дээр хэлэх гээд байгаа юм нь та бүхний энэ дотор бол мэдээллийн нээлттэй байдал, яах вэ сүүлд бол телевизүүдтэй хамтран ажиллаж байгаа, сонин хэвлэлийн байгууллагуудтай хамтран ажиллаж байгаа тухай дурьдсан байна. Гэхдээ яг энэ харилцааны соёл, мэргэжлийн ёс зүйн талаар би энэ дээр та бүхэн миний санааг ойлгож байгаа бол юу хийж байна цаашдаа ер нь юу анхаарах ёстой вэ, дүгнэлт хийж байна уу, ер нь бол хуулийн байгууллагын ажил гэдэг бол урдаас бид нар ингээд тайлбарлаад байдаг учраас би өөрөө хуулийн хүн учраас мэдэж байна. Тодорхой хэрэг тохиолдол нийгмийг цочроосон гэдэг юмуу анхаарал татсан ийм асуудал үүссэний дараа тэрэн дээр аль ч улс орны хуулийн байгууллагууд дүгнэлт хийж арга ажиллагаагаа өөрчилж байдаг. Тэрэнд нэг их цочроод байх юм байдаггүй. Яагаад гэвэл шинэ нөхцөл байдал бий болоход шинэ арга барил шинэ ажлын нөхцөл байдал үүсдэг. Тэгээд энэнтэй би холбогдуулж хэлж байгаа юм нь харилцааны соёл, мэргэжлийн ёс зүйтэй холбоотой асуудал дээр хэлээд байгаа нь орчны талаасаа одоо тэр сая камер гээд байна шүү дээ. Тэгэхээр одоо энэ мэдээллийн асуудлууд дээрээ саяны энэ миний хэлж байгаа асуудлууд дээр ямар асуудлууд байна. Тэгээд энэ хүмүүсийн ялангуяа удирдлагын одоо бид нар чинь ингээд ярихаар дарга нар маань өө бид нар тэгж анхаарч байгаа гэдэг. Та нар маань өөрсдөө эхлээд харилцааны соёл, мэргэжлийн ёс зүй дээрээ яаж удирдах ажилтнуудын хувьд яаж анхаарч байна. Ер нь удирдах ажилтнууд ёс зүйтэй харилцааны соёлтой байж дараа дараагийн хүмүүс яах вэ гэдэг чинь дараагийн ээлжинд тавигдана. Ийм зүйлийг л санал маягаар, анхааруулга маягаар ч асууж байгаа юмаа энэ дээр байр, сууриа хэлэхгүй юу. 
М.Ганхүү:-За үйл ажиллагааны стандарт гэж гаргасан. Хууль зүйн сайдын ажлын хүрээний бүх байгууллагууд энэ стандартыг хэрэгжүүлж байгаа. За бид өөрсдийнхөө энэ стандартыг хэрэгжүүлж байгаа байдлын талаар нийт хорих ангиуд болон цагдан хорих байр, шийдвэр гүйцэтгэх албадынхаа үйл ажиллагаанд байнгын одоо энэ асуудалд хяналт шалгалт тавьж байгаа. Явсан хүн бүр тавьж байгаа. Манай үйл ажиллагааны стандарт ямар байх талаар томоор бичээд хэвлүүлчихсэн байгаа за саяын таны хэлж байгаа дутагдлууд гарч байгаа. Тэгэхээр манай байгууллагын хувьд бол арай онцлогтой байгууллага. 
Одоо бид цагдан хорих байрны гэдэг юмуу хорих ангиудын энэ дотоод журам, дэглэмийг веб сайт, элдэв юманд тавьчих нь одоо байх ёстой хэрэв зүгээр тавь гэсэн асуудал тавих юм бол, бид ер нь нээлттэй ил тод байгаа. Бид өөрсдийн үйл ажиллагаа элдэв юмыг бол ил тод байлгаж байгаа. Үнэхээр шаардлагатай гэж үзэх юм бол бид тавихад буруудах ч зүйлгүй л гэж ингэж ойлгож  байна. 
Ж.Сүхбаатар:-Энэ дээр ингээд байгаа байхгүй юу М.Ганхүү дарга аа. 
Яг сая хэлж байна. Дотоод журам иймээ гээд ард түмэнд яриад байхаар дотоод журмыг нь мэдэхгүй байгаа хэвлэл мэдээлэл, иргэн хүн чинь ойлгохгүй байгаа байхгүй юу. Тэр дотоод журмаар бусад хүн мэдээлэл авах эрх нь хаагдаад эрх ашгаа ямар байгаа тухай ярих боломж нь хаагдаад байгаа. Тэгэхээр тэр мэдээллийн ил тод байдлын тухай, Мэдээлэл авах эрхийн тухай хуулийг ер нь үзээрэй. Тэгээд бусад энэ юмнуудыг хараарай. 
Дотоод энэ юмнууд чинь нууцын зэрэглэлд л ороогүй бол ил байх л ёстой байхгүй юу даа. Үүнийг л бий одоо хэлээд байгаа юм тэгэхгүй бол та хэд маань зурагтаар ч их гарч байгаа учраас танай албан тушаалтнууд дотоод журам бол ийм байна. Дотоод журам зөрчиж байгаа учраас энэ нөхөрт бол ингэж хандаж байгаа. Дотоод журам маань ийм  байгаа учраас та нарт уучлаарай ийм байна ч гэдэг юмуу. Тэгэхээр тэр дотоод журманд миний хэлдэг ангилалд орж байгаа дотоод журам бол дотогшоо чиглэлтэй мөртөө гадагшаагаа үйлчилдэг бусдын эрх  ашгийг хөндөж байдаг байхгүй юу тэгэхээр тэр нь бараг захиргааны хувьд бол хэм хэмжээ тогтоосон акт шиг үйлчлээд байдаг байхгүй юу тийм актуудыг эрх ашиг нь хөндөгдөж байгаа иргэдэд нээлттэй байлгахаас аргагүй л гэсэн энэ үүднээс би энийг хэлээд байгаа юм. 
М.Ганхүү:-Ойлголоо сая төв аймгийн цагдан хорих байран дээр яг ийм асуудал үүссэн. Тэр өмгөөлөгч Баасанхүү гэдэг хүнд дотоод журмаа танилцуулах гэхээр танилцахгүй гээд хууль танилцуулъя гэхээр танилцахгүй гээд.

Ж.Сүхбаатар:-Харин тийн тэгэхээр ил байлгачих л хэрэгтэй байхгүй юу. 
М.Ганхүү:-Тэгээд өөрөө танилцахгүй, тэгсэн мөртөө бид нарын танилцуулах гэсэн зүйлийг зөрчсөн ийм асуудал гарсан энийг бид анхаарч ажиллъя. 
Д.Одбаяр:-Тэр нь зөв байх.

За гишүүд асуулт асууж санал хэлж дууслаа. Одоо Хадгаламж зээлийн хоршоодын асуудлаар мэдээлэл хийнэ. М.Ганхүү генерал одоо танай энд байгаа албан хаагчдаас хадгаламж зээлийн хоршоодтой холбоотойгоор ийм улсууд нь байх шаардлагатай юм гэж та үзэж байвал бусад нь одоо чөлөөтэй. Бүгдээрээ энэ бүрэлдэхүүнээр суух шаардлага бол одоо байхгүй. Бүгдээрээ шаардлагатай гэвэл сууж байж болно. Дотроо шийддээ. За тэр гадна байгаа хүмүүсээ оруулж ирдээ. 

М.Ганхүү:-За тэгье. Манай хоёр албаны дарга явж бай бусад нь байж байя. 

Д.Одбаяр:-За гишүүддээ бас танилцуулахад хадгаламж зээлийн хоршоодын хохирогчдоос Байнгын хорооны хуралдаанд орж суумаар байна гэсэн хүсэлтийг бид хүлээж авсан. Хохирогчдын төлөөлөл 3 иргэн орж ирж байгаа. Энэ 3-аас асуух зүйл байвал гишүүдэд бас нээлттэй байгаа. 

Г.Алтансүх хурандаа, Х.Доржсүрэн хурандаа хоёр наашаа суу даа. 

За тогтоолын хэрэгжилтийн хүрээнд Хадгаламж зээлийн хоршоодтой холбоотой хохирлыг барагдуулах ажлыг зохион байгуулж өгөхтэй холбогдуулаад тогтоолын 8, 9, 11 дүгээр заалтын талаар мэдээлэл өгөхийг Шүүхийн шийдвэр гүйцэтгэх ерөнхий газрын дарга  бригадын генерал М.Ганхүү танилцуулна. 

За үүнтэй холбогдуулаад Улсын мөрдөн байцаах газрын эдийн 5 дугаар хэлтсийн дарга, Эдийн засгийн гэмт хэргийг мөрдөх хэлтсийн дарга дэд хурандаа Х.Доржсүрэн, Улсын мөрдөн байцаах газрын Чиглэлийн хяналт, шалгалтын хэлтсийн ахлах мөрдөн байцаагч, дэд хурандаа Г.Алтансүх оролцож байгаа. 

Мөн иргэдийн хүсэлтийг хүлээн авч Бүтээн байгуулалт сан хадгаламж зээлийн хоршооны үйлчлүүлэгч байсан Х.Оюунцэцэг, Бүтээн байгуулалт сан Хадгаламж зээлийн хоршооны үйлчлүүлэгч Я.Батхүү, Баян-Өндөр сан Хадгаламж зээлийн хоршооны хохирогч  З.Дашдорж гэсэн иргэдийн төлөөлөгчдийг өөрсдийнх нь хүсэлтээр оруулж байгаа. Иргэдийн төлөөлөгчид бол Улсын Их Хурлын гишүүдээс асууж тодруулах зүйл байвал та бүхэн хариулах юм, дэгээрээ бол. Одоо М.Ганхүү генералын мэдээллийг сонсоно. М.Ганхүү генералыг микрафонд урьж байна. 

Хэвлэл мэдээллийнхэнд ойлгомжтой байх утгаар тогтоолынхоо заалтыг би эхлээд уншиж танилцуулаад байгаа. 

М.Ганхүү:-Тогтоолын 8 дахь заалт: Зарим хадгаламж зээлийн хоршоодын төлбөрт хураагдсан, цаашид худалдан борлогдохгүй байгаа эд хөрөнгийг хэрэг бүртгэлт, мөрдөн байцаалтын шатны үнээр хохирогч нарт хувь тэнцүүлэн олгох боломжийг судлах, худалдан борлогдоогүй хөдлөх эд хөрөнгийн элэгдэл, хорогдол, чанар байдал, эвдрэл гэмтлийг тооцсон бодитой үнэлгээг дахин тогтоон худалдан борлуулах, борлогдоогүй хөрөнгийг хууль тогтоомжид нийцүүлэн эцэслэн шийдвэрлэх, эд хөрөнгөд бодитой бус үнэлгээ хийсэн үнэлгээний байгууллага, албан тушаалтны талаар хянан шалгаж, зөрчил гаргасан этгээдэд хариуцлага тооцох, талаар энэ заалтад танилцуулсан байгаа. 

Энэ талаар би товч танилцуулъя.

Худалдан борлогдоогүй байгаа үлдэгдэл 3.9 тэрбум тєгрєгийн үнэлгээтэй 1милиард 744 сая төгрөгийн үнэлгээтэй 32 үл хөдлөх хөрөнгө,  2 милиард 191 сая төгрөгийн үнэлгээтэй 17 мянга 383 ширхэг хөдлөх эд хөрөнгө байна. 

Дээрх 17383 ширхэг 2.2 тэрбум тєгрєгийн үнэлгээтэй үлдэгдэл эд хөрөнгө нь хэрэг бүртгэлт, мөрдөн байцаалтын шатанд зах зээлийн ханшнаас хэт өндөр үнэлэгдсэн, тухайн эд хөрөнгийн хэв загвар нь хуучирсан, анх битүүмжилсэн буюу хураан авснаас хойш 4-5 жил өнгөрсөн, эд хөрөнгийг худалдан борлуулах явцад хүний хэрэгцээ шаардлага хангахааргүй, өнөөгийн зах зээлийн ханшаар борлогдохгүй нөхцөл байдал үүссэнээс шийдвэр гүйцэтгэх ажиллагаа явуулахад хүндрэл үүсч байна. 

Шїїхийн шийдвэр гїйцэтгэх тухай хууль, Хохирлыг эргэн тєлєгдєх нєхцєлєєр барагдуулах тухай хууль болон тїїнд нийцїїлэн гаргасан Хохирлыг эргэн тєлєгдєх нєхцєлєєр барагдуулах тухай журамд нийцїїлэн 2011 оны 11 дїгээр сарын 14-ний єдрийн 1/0870 тоот албан бичгээр худалдан борлогдоогїй хєдлєх эд хєрєнгийг тєлбєрт тооцон авах саналыг Сангийн яамны єрийн газарт хїргїїлэхэд 2011 оны 12 дугаар сарын 21-ний єдрийн 9-3/5315 тоот албан бичгээр уг хєрєнгийг хохирогчдод хувь тэнцїїлэн тараах нь зїйтэй гэсэн хариуг єгсєн. 2012 оны 01 дїгээр сарын 02-ны єдрийн 1/0001 тоот албан бичгээр Тєрийн ємчийн хороонд санал болгоход 2012 оны 02 дугаар сарын 17-ны єдрийн 1в/297 дугаар албан бичгээр санал болгосон хєрєнгийг тєрийн ємчид шилжїїлэн авах боломжгїй, харин эдгээр хєрєнгийг хадгаламж зээлийн хоршоодын хохирогчдод хувь тэнцїїлэн олгох нь зїйтэй гэсэн хариуг єгсєн.
Иймд худалдан борлогдоогїй байгаа 2.2 тэрбум тєгрєгийн їнийн дїнтэй 17 мянга 383 ширхэг хєдлєх эд хєрєнгийг тєлбєр авагч /хохирогч/ нарт санал болгох ажлыг зохион байгуулахаар Банк, хадгаламж зээлийн хоршоодын төлбөр барагдуулах ажлын алба тєлєвлєгєє гарган “Үйлс үржихүй”, “Цэн алт”, “Жигүүр инвест”, “Баян єндєр сан”, “Хаан түшиг”, “Севен бойс”, “Ажилчны бєх”, “Улаан загалмай” нэр бїхий 21 хадгаламж зээлийн хоршооны хохирогчдод тєлбєртєє тооцон авах санал болгосон зарыг Шүүхийн шийдвэр гүйцэтгэх ерөнхий газрын вэб хуудсанд болон Банк, хадгаламж зээлийн хоршоодын төлбөр барагдуулах ажлын албаны вэб сайтад зохих мэдээллийг байрлуулж, өдөр тутмын хэвлэл “Өдрийн шуудан сонин”ны 2012 оны 04 дүгээр сарын 17-ны єдрийн 077 дугаарт, “Нийслэл таймс сонин”-ны 2012 оны 04 дүгээр сарын 17-ны єдрийн 076(781) дугаарт зарласан. 
Цаашид хэрвээ хохирогчид аваагүй хөрөнгийг өнөөгийн зах зээлд нийцүүлэн дахин үнэлүүлж, худалдан борлуулах ажлыг зохион байгуулах боломжтой юм.  

Хадгаламж зээлийн хоршоодын хохирогчдоос үнэлгээтэй холбоотой асуудлаар тус байгууллагыг Авлигатай тэмцэх газар, Улсын ерєнхий прокурорын газарт эрүүгийн хэрэг үүсгүүлэхээр хандсаны дагуу 2011 оны 10 дугаар сараас Улсын ерөнхий прокурорын газар, Авлигатай тэмцэх газраас хэрэг бїртгэлт, мєрдєн байцаалтын шатанд үнэлгээ тогтоосон байдлыг судлан шалгаж байгаа ба уг ажилд шаардлагатай баримт материалыг  гаргаж өгсөн. тухайлбал Улсын ерөнхий прокурор дээрх бүх материалыг нэг бүрчлэн авч шалгаж байгаа. Улсын Ерөнхий прокуророо гарж байгаа ажлын хэсэгт Аудитын байгууллага, Мэргэжлийн хяналтын улсын байгууллага, манай Хадгаламж зээлийн хоршоодтой  хамтарч Дархан-Уул аймаг, Өмнөговь, Дундговь аймаг, Борнуур, Өвөрхангай аймаг зэрэг газруудад энэ үнэлгээг газар дээр нь явж үзсэн. Эндээс тодорхой шийд гарах байх 300 сая төгрөгөөр үнэлэгдсэн Өмнөговьд байгаа байрыг 5, 6 сая төгрөгөөр ч авахааргүй эд зүйл байна гэдэг ийм асуудал яригдаж байгаа. 40 сая төгрөгөөр үнэлэгдсэн зүйлийг өнөөдөр үнэлэхэд 1,2 сая төгрөгөөр дахин үнэлэх жишээтэй ийм зүйлүүд яригдаж байгаа. Энэ талаар прокуророос нэгэнт шийд гарах учраас би энийг цаашид дэлгэрэнгүй ярих боломжгүй гэж үзэж байна. Энэ ажлын хэсэг Мөнгөн морьтруу энэ 7 хоногийн 5 дахь, хагас сайн өдөр явж ажиллана. Газар дээр нь үзэж тодорхой шийдвэр гаргаж байгаа гэж танилцуулъя. 

Тогтоолын 9 дэх заалт: Хадгаламж зээлийн хоршоодын төлбөрт хураагдсан ашигт малтмалын тусгай зөвшөөрлүүдийг Шүүхийн шийдвэр гүйцэтгэх байгууллагуудад  шилжүүлсэн гэх боловч бодит байдал дээр шилжүүлээгүй байгааг тогтоох, тэдгээр тусгай зөвшөөрлүүдийг улсын бүртгэлийн дугаараар нь шүүн олж тогтоох” заалтын хүрээнд: ажиллах ийм чиг байгаа.
Баян єндєр сан, Гэр хорооллын барилгажилт, Бүтээн байгуулалт хөгжлийн сан хадгаламж зээлийн хоршооны тєлбєрт ашиглалтын 2, хайгуулын 3, нийт 5 ширхэг ашигт малтмалын тусгай зєвшєєрлийг худалдан борлуулж хохирогч нарын хохиролд олгохоор шийдвэрлэсэн.
Чèíãýëòýé ä¿¿ðãèéí ø¿¿õèéí 2007 оны 123 дугааð øèéòãýõ òîãòîîëд 7729 хайгуулын, 1151 хайгуулын лицензийг худалдан борлуулж “Гэр хорооллын барилгажилт” хадгаламж зээлийн хоршооны хохирогчдын õîõèðîëä òîîöóóëàõààð øèéäâýðëýñýí. 



×èíãýëòýé ä¿¿ðãèéí ø¿¿õýýñ ã¿éöýòãýõ õóóäàñ, хàéãóóë õèéõ ýðõèéí 7729 хайгуулын  òîîò ëèöåíçèéã ýõ õóâèàð, 1151 ашиглалтын А òîîò ëèöåíçèéн õóóëáàð õóâèéã 2008 îíû 03 äóãààð ñàðûí 05-íû ºäºð õ¿ëýýí àâ÷ øèéäâýð ã¿éöýòãýëèéí àæèëëàãàà ÿâóóëæ, óã ëèöåíçèéã õóäàëäàí áîðëóóëàõààð Àøèãò ìàëòìàëûí ãàçàðò õàíäàõàä 2007 îíû 06 äóãààð ñàðûí 24-íä òºëáºð òºëººã¿é, øèíý÷èëñýí á¿ðòãýëä á¿ðòã¿¿ëýýã¿é ãýäýã ¿íäýñëýлэýð öóöàëñàí òухай õàðèó ºãñºí. 

Бусад 16882 ашиглалтын, 10385 хайгуулын, 7585 хайгуулын тоот лицензүүдийг Цагдаагийн байгууллагаас хүлээлгэж өгөөгүй боловч бүртгэлийн дугаараар шүүж, Ашигт малтмалын газарт 2008 оны 11 дїгээр сарын 04-ний єдрийн 1/0803 тоот, 2008 оны 12 дугаар сарын 01-ний єдрийн 1/0866 тоот албан бичгээр хандахад òóñãàé çºâøººðëèéí ýýëæèò æèëèéí òºëáºðºº òºëººã¿é ¿íäýñëýëýýð öóöàëñàí тухай албан бичгээр мэдэгдсэн.

Иймд Банк, хадгаламж зээлийн төлбөр барагдуулах ажлын албанаас Ашигт малтмалын газарт 2012 оны 01 дүгээр сарын 04-ний єдрийн 1/0011 тоот албан бичгээр хандаж шїїхээс худалдан борлуулж хохиролд тооцохоор шийдвэрлэсэн дээрх ашигт малтмалын тусгай зєвшєєрлийг сэргээж хариу ирїїлэхийг мэдэгдсэн бєгєєд Ашигт малтмалын газраас 2012 оны 01 дүгээр сарын 25-ны єдєр ирүүлсэн 6-550 тоот албан бичигт “уг лицензүүдийг холбогдох хуульд заасан үндэслэлээр эрх бүхий албан тушаалтан хїчингүй болгож шийдвэрлэсэн байх тул манай байгууллага эргэж сэргээх боломжгїй” хариу өгсөн. 

Энэ тухай Улсын ерєнхий прокурорын газрын шалгалтын ажлын хэсэгт танилцуулан, ашигт малтмалын тусгай зєвшєєрлүүдийг сэргээн хохирогчдын хохирлыг барагдуулах нєхцєл бололцоо бий болгох тал дээр дэмжлэг үзүүлэхийг хүссэн бичгээ бид явуулаад байгаа. 

Тогтоолын 10 дахь заалт: Сангийн яамны харьяа Банкны өр барагдуулах алба дампуурснаас Шүүхийн шийдвэр гүйцэтгэх байгууллагад шилжүүлсэн татан буугдсан банкууд болох Ардын банк, Сэргээн босголт банк, ХОТШ банкны төлбөр төлөгч, зээлдэгч нараас зээлийн төлбөрт тухайн үед хураан авсан 62 нэр төрлийн 1.3 тэрбум төгрөгийн үнэлгээтэй 2991 ширхэг эд хөрөнгийг шийдвэр гаргасан Сангийн яаманд хүлээлгэн өгөх тухай асуудлыг шийдвэрлэх заалт:
Энэ заалтанд Хууль зүй, дотоод хэргийн сайд, Сангийн сайдын 2011 оны 05 дугаар 10-ны өдрийн 89/116 тоот хамтарсан тушаалаар “Дампуурсан болон татан буугдсан банк өрхийн амьжиргааны зээлийн төлбөрийг барагдуулж улсын төсөвт төвлөрүүлэх ажлыг эрчимжүүлэх төлбөр төлөгч болон зэээлдэгч нараас төлбөрт тооцон хүлээн авсан эд хөрөнгийн асуудлыг шийдвэрлэх  үүрэг бүхий ажлын хэсэг байгуулагдсан.

Ажлын хэсэг Банкны өр барагдуулах газраас хүлээн авсан зээлийн үлдэгдлийг Сангийн яамтай нийлж тохируулах шүүхийн шийдвэрээр хэрэгсэхгүй буюу хүчингүй болгосон, нас барсан зээлдэгчийн үлдэгдлийг балансаас хасах, шүүхийн шийдвэргүй болон бүрэн бус зээлийн материалыг судлах, төлбөрт хураагдсан бараа бүтээгдэхүүн эд хөрөнгийн талаархи судалгаа дүгнэлтүүдийг гарган 2011 оны 06 дугаар сарын 30-ны өдөр Хууль зүй, дотоод хэргийн сайд болон Сангийн сайдад танилцуулсан. 

Сангийн сайд шинээр томилогдсонтой холбогдуулан удаа дараа уулзах хүсэлт гаргасан боловч боломж олдоогүй байгаа. Иймд нэхэмжлэгч байгууллага болохын хувьд Сангийн яамнаас санал авахаар Сангийн сайдад 2012 оны 05 дугаар сарын 04-ний өдрийн 1/1800 тоот албан бичгээр хандаж, Сангийн яамны Өрийн удирдлагын хэлтсээс зээлийн төлбөрт тооцон хураан авсан бараа материал, эд хөрөнгийн асуудлыг шийдвэрлэхээр комисс гарган эд хөрөнгө, бараа материалыг газар дээр нь үзэж, шийдвэрлэх ажлыг зохион байгуулахаар хэлэлцэн тохиролцоод байна.

Тогтоолын 11 дэх заалт: Нэр бүхий хадгаламж зээлийн хоршоодын хохирогчдын хохирлыг төлүүлэхээр шийдвэрлэсэн хувьцаат компаниудын хөрөнгийг битүүмжлэлээс гаргаж, төлбөр төлөгчдийн тус компаниудад зөвхөн эзэмшиж байсан хувьцааг зохих хууль тогтоомжид нийцүүлэн худалдан борлуулж, хохирогчдын хохирлыг барагдуулах талаар арга хэмжээ авах заалт. 

Энэ заалтын дагуу Баян-Өндєр сан, Гэр хорооллын барилгажилт хадгаламж зээлийн хоршооны тєлбєрт Борнуур ХК, Даваан булаг ХК, Баялаг налайх хувьцаат компануудын нийт 7.4 тэрбум тєгрєгийн їнэлгээтэй хєрєнгийг худалдан борлуулж, хохирогч нарт олгохоор 2007 онд шүүхээс шийдвэрлэсэн. 

Гурван шатны шүүхийн шийдвэрээр тєлбєр тєлєгч нарын эзэмшдэг хувьцаанд ногдох хєрєнгийг худалдан борлуулж, хохиролд тооцохоор шийдвэрлэсэн боловч яг ямар хєрєнгийг худалдан борлуулах талаар заагаагїй бєгєєд хувьцаат компанийн нийт хєрєнгийг битїїмжлэн хїлээлгэн єгсєн байдаг. 

Áàÿíãîë ä¿¿ðãèéí ø¿¿õèéí 2007 îíû 155 òîîò øèéòãýõ òîãòîîëын 9.1.10-д  “Áîðíóóð” õóâüöààò êîìïàíèéí õºðºíãөíººñ Ñ.Ñàìáàëõ¿íäýâ, Ð.Áàÿðìàà нарын 363965 ширхэг õóâüöààíä íîãäîõ õºðºíãèéã ãàðãóóëæ Áàÿí ªíäºð Ñàí хадгаламж зээлийн хîðøîîíû õîõèðîã÷ íàðûí õîõèðîëä òîîöîí îëãîõîîð øèéäâýðëýñýí.
 Борнуур хувьцаат компанийн нийт хувьцаа эзэмшигчдийн хурлыг 2012 оны 05 дугаар сарын 01-ний өдөр зохион байгуулсан боловч ирц бүрдээгүй. 

Äàâààíáóëàã хóâüöààò êîìïàíèйн хувьцаа эзэмшигчдийн хурлыг 2012 оны 04 дүгээр сарын 23-ны өдөр зохион байгуулж, хувьцаа эзэмшигчдийн зїгээс С.Самбалхїндэв, Р.Баярмаа нарт ноогдох хєрєнгийг салгаж єгєєд хувьцаат компаниа цаашид ажиллуулах, хєрєнгє хуваах комисс гаргах талаар саналаа өгөөд байгаа.
Áàÿëàã íàëàéõ õóâüöààò êîìïàíèéí ýä õºðºíãº 165.000.000 òºãðºãººð ¿íýëýãäñýí, 645 õóâüöàà ýçýìøèã÷òýé 311 мянга 872 øèðõýã  õóâüöààíû íèéò 32 õóâü áóþó 99 мянга 800 øèðõýã õóâüöààã òºëáºð òºëºã÷ Ö.Ò¿ìýíãýðýë ýçýìøäýã. 
“Áàÿëàã íàëàéõ” õóâüöààò êîìïàíèéí áóñàä õóâüöàà ýçýìøèã÷èä íü òºëáºð òºëºã÷ Ö.Ò¿ìýíãýðýëèéí ýçýìøëèéí 99 мянга 800 øèðõýã õóâüöààã Ìонголын хөрөнгийн бèðæèéí àðèëæààíä îðóóëж ¿ë õºäëºõ ýä õºðºíãèéã áèò¿¿ìæëýëýýñ ÷ºëººë¿¿ëýõýýð ø¿¿õýä õàíäàæ 3 øàòíû ø¿¿õ дээрх íýõýìæëýëèéí øààðäëàãûã õàíãàæ øèéäâýðëýñýí. 
Иймээс Áàÿíç¿ðõ ä¿¿ðãèéí ø¿¿õèéí 2009 îíû 06 дугаар ñàðûí 16-íû ºäðèéí 277А òîîò ø¿¿õèéí øèéäâýðээр áèò¿¿ìæëýãäýýä áàéñàí Áàÿëàã Íàëàéõ õóâüöààò êîìïàíийн õºðºíãèéã ÷ºëººëөөд байна.

Улсын ерєнхий прокурорын газраас хийж буй шалгалтын хүрээнд Улсын ерєнхий прокурорын газар, Улсын мэргэжлийн хяналтын ерєнхий газар, Шүүхийн шийдвэр гүйцэтгэх байгууллагын тєлєєлєл оролцсон ажлын хэсэг 2012 оны 03 сарын 14-16-ны өдрүүдэд Дархан-Уул аймаг, Тєв аймгийн Борнуур суманд ажиллах явцдаа Борнуур сумын засаг даргатай уулзалт зохион байгуулж Баян єндєр сан хадгаламж зээлийн хоршооны тєлбєрт битїїмжлэгдсэн хєрєнгє болох газар эзэмших эрхийг хүчингүй болгосон засаг даргын шийдвэр нь хуульд бїрэн нийцэхгүй байх тул сэргээх нь зүйтэй гэсэн нэгдсэн ойлголтонд хүрч газар эзэмших эрхийг сэргээх тал дээр Прокурорын байгууллагын туслалцаа авах шаардлагатай гэж үзэж байгаа.

Улсын Их Хурлын Хууль зїйн байнгын хорооны 21 дүгээр тогтоолыг хэрэгжїїлэх ажлын хїрээнд Санхїїгийн зохицуулах хороо, Їнэт цаасны газар, Прокурорын байгууллагуудтай хамтран эд хөрөнгийн үнэлгээтэй холбоотой асуудлыг  шийдвэрлэх, хувьцаат компанийн хєрєнгєтэй холбоотой шїїхийн шийдвэрийг хэрхэн биелїїлэх, ашигт малтмалын тусгай зєвшєєрлийг сэргээх талаар санал солилцон, шийдвэрлэх боломж нөхцлийг судлан хамтран ажиллаж байна.

Мэдээллийг товч танилцууллаа.

Д.Одбаяр:-За баярлалаа. Мэдээлэлтэй холбогдуулаад асуулттай гишүүд Ж.Сүхбаатар, З.Энхболд, Л.Болд гишүүн, Ц.Батбаяр би өөрөө орно бүгд л юм байна. Гишүүдэд дахин хэлэхэд танилцуулга хийсэн байгууллага болон иргэдийн төлөөлөгчдөөс лавлах зүй байвал болно. 

Ж.Сүхбаатар:-Саяхандаа би үзэж байсан санагдаж байна Үндэсний телевизээр энэ тухай нэвтрүүлэг гарсан л даа. Тэнд хадгалж байгаа компьютер эд зүйлүүдийн тухай харуулж байсан. Тэнд бол харуулж байгаа эд зүйлийг харахад бол тэр сурвалжилсан сэтгүүлч, сурвалжлагч бол ашиглах боломжгүй гэдгийг харуулж л байсан. Тийм зүйлүүдийг бол цаашдаа яаж борлуулах юм байгаа юм, яаж тэр хохирлыг барагдуулах юм байгаа юм гэж бодож л байсан л даа. Тэгээд тогтоолын 8 дахь заалтанд энэ тухай  л байна л даа. Зарим Хадгаламж зээлийн хоршоодын төлбөрт хураагдсан цаашид худалдан борлогдохгүй байгаа эд хөрөнгийг хэрэг бүртгэлт мөрдөн байцаалтын шатны үнээр хохирогч нарт хувь тэнцүүлэн олгох боломжийг судлах, худалдан борлогдоогүй эд хөрөнгийн чанар байдал, эвдрэл гэмтлийг тооцсон бодитой үнэлгээг дахин тогтоон худалдан борлуулах борлогдоогүй хөрөнгийг хууль тогтоомжид нийцүүлэн эцэслэн шийдвэрлэх эд хөрөнгөд бодитой бус үнэлгээ хийсэн үнэлгээний байгууллага албан тушаалтны талаар хянан шалгах зөрчил гаргасан этгээдэд хариуцлага тооцох гэсэн заалт байна. Энэ дотор М.Ганхүү даргын хэлсэн асуулт байна. Энд хариуцлага тооцсон зүйл бол нэгдүгээрт алга. Энэ хариуцлага тооцох боломж үнэхээр алга уу. Хэтэрхий өндөр үнээр тухайн үедээ үнэлээд авчихсан тухай яригдаад байсан шүү дээ, нэг.

Хоёрдугаар асуудал нь худалдан борлогдоогүй байгаа үлдэгдэл 3.9 тэрбум төгрөгний үнэлгээтэй ийм Худалдан борлогдоогүй байгаа үлдэгдэл 3.9 тэрбум тєгрєгийн үнэлгээтэй 1.7 тэрбум төгрөгийн үнэлгээтэй 32 үл хөдлөх хөрөнгө,  2.1 тэрбум төгрөгийн үнэлгээтэй 17 мянга 383 ширхэг хөдлөх эд хөрөнгө байна гэж байна энийг яг энд дурдсан л байна л даа. 

Хэрэг бүртгэлт, мөрдөн байцаалтын шатанд зах зээлийн ханшнаас хэт өндөр үнэлэгдсэн, тухайн эд хөрөнгийн хэв загвар нь хуучирсан, анх битүүмжилсэн буюу хураан авснаас хойш 4-5 жил өнгөрсөн, эд хөрөнгийг худалдан борлуулах явцад хүний хэрэгцээ шаардлага хангахааргүй, өнөөгийн зах зээлийн ханшаар борлогдохгүй нөхцөл байдал үүссэнээс шийдвэр гүйцэтгэх ажиллагаа явуулахад хүндрэл үүсч байна гэсэн байна. Ингэж дүгнээд энийгээ яаж шийдэх юм гэхээр Төрийн өмчийн хороотой ярьсан чинь төрийн өмчид шилжүүлэн авах боломжгүй эдгээр хөрөнгийг хадгаламж зээлийн хоршоодод хохирогчдод хувь тэнцүүлэн олгох нь зүйтэй гэсэн. Тэгээд та бүхэн энэ одоо хохирогчдод санал болгох гээд юмыг зарласан л гэж байна л даа. Тэгээд аваад хөрөнгийг өнөөгийн зах зээлд дахин үнэлүүлж худалдан борлуулах ажлын зохион байгуулах боломжтой байна гэсэн байна. Тэгэхээр ихэвчлэн авахааргүй юмнууд байгаа шүү дээ. Ингээд өнөөгийн зах зээлд үнэлээд 100 саяын юмыг 1 сая төгрөг, магадгүй 5 сая төгрөг ч гэдэг юмуу ингээд зарчихдаг үүний зөрүүг тэгвэл яаж шийдвэрлэх вэ? Энэ дараагийн асуудал болж орох уу. 

За тэгээд энд 3 дахь асуудал нь бол үүнтэй уялдаад сая Дарханы асуудал хөндөгдөж байна л даа. Дарханд ажилласан гэж байна. Тэндээс одоо сонгогдсон гишүүний хувьд Дарханд ямар асуудлууд байгаа вэ? Энэ хадгаламж зээлийн хоршоодтой холбоотой иргэдийн талаас, эсвэл объектын талаас, эд хөрөнгийн талаас энэ дээр бас нэг мэдээлэл өгөхгүй юу. 

Дөрөвдүгээрт энэ байдлыг хэзээ бүрэн дүүрэн эцэслэн шийдвэрлэх вэ, одоо энд ингээд ойлгомжтой болчихсон байна. Одоо ингээд дахин зах зээлийн үнэлгээнд нийцүүлж асуудал тавиад л тэгээд л тэр үнэ нь ямар байдаг юм доошоо болоод л ингээд явчихдаг юм бол тэрийг бушуухан үнэлдгийг нь үнэлээд зардгийг нь зараад тэгээд төр зөрүү үүсэх юм бол зөрүүг яаж хаах вэ гэдэг асуудал бол гарах байх. Энэ асуудлыг цэглэх шаардлага бол үүсч байгаа тийм учраас холбогдох байгууллагын хувьд мөрдөн байцаах байгаа бол манай энэ улсууд байж байна. Энэ чиглэл дээр ажиллах ёстой. Тэр хариуцлагын асуудал бол заавал яригдах ёстой шүү. Яах вэ тэрэн дээр тайлбарууд бол өгөгдөх дээр тухайн үед их аятайхан байсан учраас үнэлчихсэн. Хадгалж байх явцад хадгалалтын юмнаасаа болоод ингээд үнэлгээ буурчихсан ч гэдэг юмуу тийм маягийн юмнууд яриад байх шиг байгаа юм. Гэхдээ энэ дээр чинь бол гомдол санал байгаа шүү дээ. Хохирогчдын зүгээс анхнаасаа одоо худлаа үнэлгээ хийж танил тал харсан гэсэн нэг ийм юм яриад байгаа талууд байгаа. За энэ хэдэн асуултуудыг сонирхож байна. 

М.Ганхүү:-За бид ээлж дугаараар хариулъя. Тэр үнэлгээний тухай асуудалд бид дахин үнэлгээ тогтоолгоод ч авахгүй эд зүйл байгаа. Тухайлбал манай нэг складаар дүүрэн эксель машины пүржин, копуд, арын багажны хайрцаг гэх мэт овоолчихсон. Одоо эксель машин бараг хэрэглээнээс гарчихаад байгаа зүйл байгаа байхгүй юу. Үүнийг дахин үнэлээд Металлумаас өөр бараг авах газаргүй ийм хэмжээнд хүрчихээд байгаа. Энэ асуудлыг бид яаж шийдээд энэний үнийн зөрөөг хэн хариуцах тухай асуудлыг хэлж мэдэхгүй байгаа. Эндээс бол ямар нэгэн тогтоол, шийдвэр гарч шийдвэл юу юм бэ гэхээс, тэр хариуцлагагүй хандсан үнэлгээ  тогтоосон энэ хүмүүсийн тухай асуудлыг би хэлсэн Улсын прокуророос гарсан хэсэг хэрэг бүхний нь татаж яаж байгаа. 

Ноднин Их Хурлын комисс манай дээр очоод З.Энхболд гишүүн С.Эрдэнэ гишүүн эд нар бол бид нарыг шалга гэсэн. Материал авч шалгах эрх бидэнд байхгүй Улсын прокурорт асуудлаа бичгээр тавьсан. Харин сайшаалтай нь Улсын прокурор энд ач холбогдол өгөөд материалтай нь танилцаж байгаа юм билээ. 

Д.Одбаяр:-За Т.Батболд хурандаа. 

М.Батболд:-Зүгээр үнэлгээтэй холбогдолтой юмыг бол үл хөдлөх эд хөрөнгийн хувьд бол Сангийн яамны дэргэдэх Үнэлгээний мэргэшсэн комисс гэж байгаа хөдлөх эд хөрөнгийн хувьд бол орон нутгийн Засаг даргын Тамгын газарт үнэлгээний комисс гэж байгаа. Энэ комиссын хувьд бол аль аль нь бол буруу зөрүү байдлаар бодитой бус байдлаар үнэлсэн тохиолдолд хүлээлгэх тийм хариуцлагын механизм байдаггүй байсан юм билээ. Яг зүгээр цагдаагийн хэрэг бүртгэлт, мөрдөн байцаалтын шатны үнэлгээ гэхээр цагдаагийн үнэлгээ юм шиг улсууд ойлгоод байгаа юм. 

Гэтэл цагдаагийн байгууллага хэрэг бүртгэлт, мөрдөн байцаалтын шатанд саяны миний хэлсэн комиссд хандаж байж үнэлгээгээ тогтоосон ийм юм байдаг юм. Зүгээр Шүүхийн шийдвэр гүйцэтгэх тухай хууль буюу холбогдох тулгуур хуулиа удирдлага болгоод ингээд гүйцэтгэлийн ажиллагаа явуулах юм бол өнөөдрийнх шиг ийм нөхцөл байдалд хүрэхгүй байсан байх гэж би ойлгодог юм. Учир нь юу вэ гэвэл төрөөс 50 хувь гээд урьдчилж 50 хувиа олгоод эргэн төлөгдөх нөхцөлтэйгээр нэг удаагийн үйлчлэлтэй хууль гаргаад энэ хуулийг хэрэгжүүлэх журам гарсан. Энэ журмаар бол ердөөсөө хэрэг бүртгэлт мөрдөн байцаалтын үнэлгээгээр энэ хохирлыг төрийн урьдчилж олгосон мөнгийг олго гэдэг ийм байдлаас болоод энэ бол шинэчилсэн үнэлгээ тогтоогдож чадаагүй. 

Хоёрдугаарт Шийдвэр гүйцэтгэлийн тухай хуулиар бол үнэлгээ тогтоогоод тэр үнэлгээ нь анхны үнэ нь байна. Худалдан авах бололцоогүй, төлбөр авах тодорхойгүй тохиолдолд үнийн тодорхой хувиар буулгаад 2 дахь дуудлага худалдааны үнээр худалдан борлуулдаг ингээд худалдан борлогдохгүй бол төлбөр авагчид нь санал болгодог. Төлбөр авагч төлбөртөө тооцож авахгүй гэвэл төлбөр төлөгчид нь буцааж өгдөг ийм л зохицуулалттай. Гэтэл нэг удаагийн хуулиар бол хэрэг бүртгэлт, мөрдөн байцаалтын шатны үнэлгээгээр худалдан борлуулах, борлогдсон мөнгөөр нь төрийн 50 хувийг урьдчилан олгосон 50 хувийг олго гэдэг ийм зохицуулалт байсан учир шийдвэр гүйцэтгэлийн байгууллага нь өнөөдрийг хүртэл энэ асуудлыг эцэслэн шийдвэрлэх боломж нөхцөл одоо гараагүй ээ. Тэгээд Хууль зүйн байнгын хорооноос томилсон хууль хэрэгжүүлэх үйл ажиллагаатай танилцсан гишүүд нөхцөл байдлыг үзэж одоо энэ шийдвэрийг хэрхэн шийдвэрлэх чиглэлээр чиглэл, зөвлөмж өгсөн учир энэ хүрээнд бид нар ажиллаж байна. Тодорхой байдлаар үр дүнд хүрэх боломжтой нөхцөл байдал бүрдэж байгаа гэж би бас танилцуулмаар байна. 

М.Очирбат:-Дархан-Уултай холбоотой таны асуултад хариулъя. Дархан-Уул аймагт Гэр хорооллын барилгажилт хадгаламж зээлийн хоршооны модны үйлдвэр, тахианы байр гэж Дархан-Уул аймгаас хураагдаж  ирсэн юм. Модны үйлдвэр гэдэг нь 1775 метр квадрат газартай ийм нэг дан барилга. 552 сая 620 мянга 900 төгрөгөөр үнэлэгдэж ирсэн. Ингээд энэ үнээр бол худалдан борлогдохгүй байгаа. Би дараа нь асуултад хариулчихаад зургийг нь үзүүлнэ. 

Хоёрдугаарт тэр Оросууд ашиглаж байсан Дарханы нэг толгойн орой дээр нэг хэдэн битонон багана байгаа тахианы байр гэж хураагдаж ирсэн. 40 сая төгрөгөөр хэрэг бүртгэлт, мөрдөн байцаалтын шатны үнэлгээгээр үнэлэгдэж ирсэн. Хөндлөнгийн шинжээчээр үнэлүүлэхэд 1сая 20 мянган төгрөгөөр үнэлсэн ийм хоёр барилга Дархан-Уул аймагт байгаа. Улсын прокурор манай бүх материалтай танилцаж байгаагийн хувьд Улсын прокурорт санал болгож, Улсын прокурор мэргэжлийн хяналтын газрын барилгын мэргэжлийн хүн, үнэлгээний комиссийхонтой Дархан-Уул аймагт сая очиж газар дээр нь энэ эрх бүхий комисс танилцсан. Ингээд энэ шийдвэр үнэлгээ юунууд нь гараагүй байгаа газар дээр нь танилцаж үзсэн. Модны үйлдвэрийн зургууд байна танд үзүүлье. 

Ж.Сүхбаатар:-Тодруулаад асуучихъя тэгэх үү. Тэр юу надтай нэг зарим иргэд уулзаж л байсан л даа. Одоо барагдсан уу, үгүй юу. Зиндаа сан байсан санагдаж байна, хохирогч гээд. Энэ асуудал дээр шийдэж өгөөч гээд жилийн ч өмнө билүү, 2 жилийн өмнө. Тэгээд энэ дээр Хадгаламж зээлийн  хоршоодтой тэр объект биш хохирогчдын тухай асуудал дээр ямар мэдээлэл байгаа вэ? Сүүлийн үеийн мэдээлэл. 

М.Очирбат:-Зүгээр хадгаламж зээлийн хохирогчидтой холбоотой асуудал дээр 26 Хадгаламж зээлийн хоршооны 50 хувийг Төрөөс барагдуулсан, энэ нь  99 хувьтай явж байгаа. 7 Хадгаламж зээлийн хоршооны хохирогчид хадгаламж зээлийн төрөөс авсан хоршооны 50 хувийг бүрэн биелүүлж дууссан. Хоёр Хадгаламж зээлийн хоршоо төлбөрөө бүрэн барагдуулж дууссан. Ерөнхийдөө Хадгаламж зээлийн хоршоонууд дотроос Гэр хорооллын барилгажилт, Цэн алт гэх мэтчилэнгийн 3, 4 Хадгаламж зээлийн хоршооны 4 тэрбум орчим төгрөг төрийн хохирлыг барагдуулаад үлдэж байгаа энийг 3-33 хувь хүртэл үлдэх хохирлыг нь бол бид нар тарааж байна. Хохирлын ерөнхий байдал бол ийм байна. 

Ж.Сүхбаатар:-Дарханы хохирогчдын тухайд бол.

М.Очирбат:-Тухайн хохирогчдыг нэр усаар нь мэдэхгүй байна. Дарханд байгаа хохирогчдоос бол яг ийм хэмжээнд байгаа төрийн хохирлын 50 хувийг авсан хэмжээнд байгаа байх. 

Ж.Сүхбаатар:-М.Ганхүү дарга над руу бичгээр явуулчихаарай. Дарханы талаар. 

Д.Одбаяр:-З.Энхболд гишүүн. 

З.Энхболд:-Би ажлын хэсэгт Хадгаламж зээлийн хоршооны төлбөр барагдуулалттай холбоотой хэсгийг хариуцаж байсан хэдэн сарын дараа явцаа сонсож байна. Шүүхийн шийдвэрээс ярьж байгаа тайлбар бол байдаг л нэг тайлбар байгаа. 8, 9, 10, 11-ээ ярина. 

Мөрдөн байцаах ажлын явцын талаар юм асууж болох уу болохгүй юу даргаа. 

Д.Одбаяр:-Асууж болох байх хариултаа л манай энэ цагдаагийн нөхдүүд ямар хэмжээнд өгөх вэ гэдгээ л үнэлнэ дээ. Асуултад бол буруу асуулт байхгүй. Хариулт буруу байж болохгүй. 

З.Энхболд:-Яагаад гэвэл Хууль зүйн байнгын хорооны ажлын хэсгийн ажиллах явцад Хууль зүйн байнгын хорооны ажлын хэсгийн мэдлээс хэтэрсэн юм гарч ирээд байсан тухайлбал, утга учиргүй өндөр үнэлсэн юм нь зарагддаггүй, үнэ цайтай юмнууд нь алга болсон. Үл хөдлөх хөрөнгө, ашигт малтмалын лиценз гэх мэт нь хэн  гэдэг мөрдөн байцаагч, хэн гэдэг үнлэгээчин яаж шийдээд эцсийн дүндээ тэр нь хэнд очсон юм бэ гэдгийг бол Байнгын хорооны ажлын хэсэг тогтоох боломжгүй байсан учраас ажлын хэсгийн дарга С.Эрдэнээгийн гарын үсэгтэй бичиг прокурор руу яваад, прокурорын дэргэд Мөрдөн байцаах газар хэрэг нээгээд явж байгаа гэж би ойлгож байгаа. Одоо энд бол хариу гарахгүй. 

Хэрвээ мөрдөн байцаалтын ажлын нууц гэдгээр тийм ч байх ёстой байх. Бид бол энд юм яриад нэмэргүй л дээ. Хэн гэдэг байцаагч хэн гэдэг үнэлгээчин яаж үнэлсэн юм анх хэд байсан юм гээд тэгэхээр одоо энд Хадгаламж зээлийн хоршооны хохирогчид байгаа Я.Батхүү, Х.Оюунцэцэг 3 дахь хүний нэрийг мэдэхгүй байна. Та нарын ярьдаг юмнаас тогтоолд ороогүй юм байна. Хууль зүйн байнгын хорооны 9 дэх заалт дээр ашигт малтмалын лицензүүдийн тухай байгаа. Энд бол 5 лицензийн тухай яригддаг. Та нар бол 9 лиценз гэдэг гэх мэтээр ингээд зөрөө гараад байна. Ажлын хэсэг ажиллахдаа тэр нэг экселийн хаалгыг бол нэг их анзаараагүй. Үнэ цэнэтэй зүйл болох газар, үл хөдлөх хөрөнгө лиценз төлбөрийг одоо бодитойгоор барагдуулж болох байсан юм бол эдгээрүүд байгаа. Тэр нэг 2 компанийн хувьцаа байгаа юм. Баялаг налайх, Борнуур гэх мэтийн тэрнээс биш тэр 5 жилийн өмнөх компьютер, экселийн хаалга бол сонин биш болчихоод байна. Дээр нь хадгалалтын явцад дээрээс нь  ус, бороо гоожоод дээвэргүй юм хуманд хадгалж байсан авахын танаггүй  юмнууд байгаа. Дээр нь Шүүхийн шийдвэрийг бас Сангийн яамнаас хүчээр өгсөн нэг юу байгаа. Засгийн газраас тогтоол гаргаад бүр дээр үеийн банкны өр барагдуулах албаны бүр утга учиргүй хөрөнгөнүүд байгаа. Ийм юмнуудаасаа сал гэсэн. Одоо хүртэл шийдэж өгөөгүй юм байна. Тэгэхээр бол асуулт юу  гэж байна гэхээр хохирогчдын төлөөлөгч нараас энд яригдаагүй гомдолтой зүйлүүд чинь юу байна. 

Нэгдүгээр хорооллын нэг том байшин байгаа шүү дээ тэрийг хямд үнээр зарсан гэдэг. Вокзалын хажуу талын Орос сургуультай холбоотой байшингийн  дуудлага худалдааны анхны үнэ нь буруу байсан, Россия ресторан гээд, тэр яригдаад байдаг зүйлүүд Шүүхийн шийдвэрээс ирсэн юун дотор ороогүй байна л даа. 

Хоёрдугаарт авахын танаггүй болсон хөрөнгөнүүд байгаа. Тэд нараас хохирогчид бас өөрсдөө аваад экселийн хаалга энэ тэрийг үнэ тохиролцож аваад төлбөртөө авах боломж байна уу гэж хэддүгээр асуулт байна 8 дугаар уу. Энэ дотор бас Веб сайтад байрлуулснаас цааш юу болсноо бичээгүй байна. Хэдэн хүн төлбөртөө хөдлөх ба үл хөдлөх хөрөнгөдөө хүсэлт гаргасан бол байхгүй байна. Та нар бол ийм ажил хийсэн гэдгээ л бичсэн байна. 

Д.Одбаяр:-Энэнд М.Ганхүү генерал хариулаарай. 

З.Энхболд:-Ийм 2 ерөнхий асуулт байна. Лицензүүд дээр бол маш хариуцлагагүй хандсан. Хэрвээ хувийн компани байж байгаад лицензтэй байж байгаад тэрийгээ төлбөрт өгье гэж байгаа бол одоо зөрчил гарахгүй байх ёстой байсан. Төлбөрөө хугацаанд төлөөгүй ч гэдэг юм уу. Гэтэл мөрдөн байцаах явцад лицензүүдийг байлгаж байгаад төлбөр төлөх хугацааг нь өнгөрөөсний дараа хураалгасан байгаа юм. Одоо энэ хураагдсан лиценз бол хэн хэн гэдэг хүний нэр дээр энэ Х болон А лицензүүд дээр уул уурхайн үйл ажиллагаа явагдаж байна уу үгүй юу гэдэг асуудлыг би шүүхийн шийдвэрээс асууж байна. Эд нарын хувь заяа юу болж байна. Ингээд ингээд алга болж байсан бол тэр үедээ ч гэсэн ойлгогдож байсан. Энэнээс хойш энэ лицензүүд хэний нэр дээр байгаа 2008 оны сүүлээс өгсүүлээд энэ чинь шилжээд эхэлсэн байгаа юм. Үүнийг бол мөрдөн байцаахынхан хэлж болох байх гэж бодож байна. Тэгэх юм бол энэ лицензүүдийг эс үйлдлээрээ үнэ цэнэгүй болгосон улсуудын хооронд ямар холбоо байна гэдэг юм бол тодрох ёстой гэж бодож байна. Зүгээр ингээд Мөрдөн байцаах газар Шүүхийн шийдвэрт очихоос өмнөх процессууд байгаа юм л даа. Үнэ цэнэтэй хөрөнгүүд нь алга болоод үлдсэн жоохон юм нь шүүхийн шийдвэрийн байгууллагын зохиосон дуудлага худалдааны явцад зарим нь ч хүрсэн, зарим нь ч хүрээгүй одоо ингээд зарга шүүх дээрээ тулчихаад байна. Анх Улсын Их Хурлаар орж байхад бол 60, 70 тэрбумын хөрөнгө байна гэж үзэж байсан одоо бол 50 хувьдаа ч хүрэхгүй байгаа. Хохирогчдод 50 хувийн мөнгийг өгчихсөн. Улс бол 50 хувийгаа арай чүү гэж барьж авсан юм шиг байгаа юм. Цаана нь өөр авах юм үлдээгүй гэж яриад байгаа байхгүй юу. Тэгэхээр анх Засгийн газар, Улсын Их Хуралд 60, 70 тэрбумыг байна гэж тооцоо хийж оруулж ирэхдээ яг юуг үндсэлж оруулж ирж байсан гэж бас нэг асуулт байгаа юм. Ийм гурван асуулт байна. 

Д.Одбаяр:-За М.Ганхүү генерал. За З.Дашдорж, Я.Батхүү, Х.Оюунцэцэг гурваас хэн хариулах вэ? За Х.Оюунцэцэг хариул.

Х.Оюунцэцэг:-Анх 2007оны 4 сарын 17-нд бол Засгийн газраас 43 тэрбум төгрөгийн хөрөнгийг битүүмжлэн хамгаалсан гэдэг. Энэ дээр бол үл хөдлөх, хөдлөх хөрөнгүүд байгаа. Дээр нь 14 тэрбумын зээлдэгч гээд байгаа. 5 лиценз дээр 9 лиценз нэмэгдэж байгаа. Энэ болохоор Бүтээн байгуулалт хадгаламж зээлийн хоршоонд зээл авсан бид нар өөрсдөө олж өгсөн Хадгаламж банкны Чимэдцэрэнгийн 9 лицензийг Бүрэн бамбайн байрнаас хохирогчид бид нар олж өгсөн. Тэгээд тэр тухай үед анх байцаагч байсан Борхүү гэдэг тэр хүнд аваачиж өгсөн юм. Тэгээд тэр хориод газар байгаа дансан дахь мөнгө одоо хоршоо бүр дансандаа мөнгөтэй байсан. Энүүгээр бол бид нар хангалттай эд хөрөнгө өгсөн. Тэгээд зөвхөн хэвлэл мэдээллийнхэн ирсэн байгаа дээр нь хэлье. Одоо зөвхөн Бүтээн байгуулалт гэхгүй Гэр хороолол барилгажилт хадгаламж зээлийн хоршоо, Глоб, Баян-Өндөр сан бүрээн байгуулалт эд нар бол хамгийн том хөрөнгөтэй, асар их хохирол амссан хоршоо л доо. Тэгээд Глобын анх битүүмжилсэн хөрөнгө гэхэд бол ийм их олон хуудас байгаа юм. Энэ дээрээс зарагдсан гэж бид нарт үзүүлэхэд хоёр нүүр хүрэхгүй нэг нүүр л өгч байгаа байхгүй юу. Бид нар гайхаад байгаа байхгүй юу. Бид нар Глоб центрийг зарлаа гэхэд тэрбум 200 гаар зарсан дагалдах хөрөнгө нь бол 1500 дагалдах хөрөнгө гэж ярьж байсан. Энэ дээр чинь том оврын автобус ч байсан, жийпүүд ч байсан. Тэгээд Глобын хохирогчид надаар дамжуулж хэлэх нь байна шүү дээ 35 нэр төрлийн машин байхгүй байгаа, Гэр хороолол дээр бас 18 машин сох дутчихсан гэж яригдаад байнлээ шүү дээ. 

Очирбат даргаас бид нар асуухаар ингэдэг байхгүй юу. Тэр Амгалан дахь машинууд чинь Цагдаагаас ирэхдээ бүгд тоногдоод ирсэн одоо ч мэдээж  5,6 жилийн тэр машин бол хэрэгцээгүй л болсон л доо. Тухайн үед бол хохирогчид нилээн боломжийн хоршоотой улсууд бол хувь тэнцүүлж авъя гээд бүгдээрээ өргөдөл бичээд дотроосоо хурлаа зохион байгуулаад бүх юмыг авъя гэж өгч байсан тэгэхэд нэгийг ч өгөөгүй мөртөө одоо бүх юмыг ийм замаар ийм аймшигтай байдалд оруулчихаад одоо үлдсэн хөрөнгийг бид нарт хувь тэнцүүлнэ гэвэл хүлээн зөвшөөрөхгүй. Тэгээд би бас асууя гэж бодож байна. Глоб кредитэд гаргаж өгсөн болохоор 6 объектийн асуудал яригдаж байна. Энэ дээрээс асуугаарай гэсэн юм байгаа л даа. Юу гэхээр Баянзүрх дүүргийн 4 дүгээр хорооны СЭ ЭН талбай бүхий орон сууц хэдээр зарагдсан юм бэ энэ дээр байхгүй байна. Бас Баянзүрх дүүргийн 4 дүгээр хорооны талбай бүхий 32 айлын орон сууц хаачсан юм бэ гэх мэтээр нилээд хэдэн айлуудын орон сууц, объектууд бас сох дутагдчихаад байна. Энэ дээр байхгүйгээр надад бол алга болсон юм үзүүлсэн л дээ. Сураггүй алга болсон, тоногдсон, үрэгдсэн хөрөнгүүдийн заримаас гээд байна. Глоб дээр гэхэд 10 газар алга болсон гээд байгаа юм. Энэ дээр хэрэг бүртгэлт, мөрдөн байцаалтын явцад анх бол Адоб инвест гэдэг компаниар дамжуулаад зөвхөн энэ компани нь гэхэд 10 газар өгсөн гэж байгаа юм. Тэгэхэд чинь Мэндбаяр бол хэрэг үүсгэгдээд 4 сарын 12-нд баригдсан. 4 сарын 17-нд Адоб инвест нь компаниараа зарагдсан юм чинь энэ компаний гэрчилгээ гаргасан компани нь болохоор 10 газар дагалдуулж өгсөн. Энэ 10 газар бол хэрэг бүртгэх, мөрдөн байцаалтын явцад алга болсон. Дээр ингээд 3 тээврийн товчоон дээрх барилга, 20 тоннын угсармал байшин, хөргөгчүүд, шинжилгээний лабораторын сендвичэн барилгууд одоо эзэнгүй зарим нь сураггүй алга болсон. Лхам худалдааны төвийн өмнөх зогсоол, павилонууд таван жил хагас эзэнгүй, хэн дуртай нь эзэмшин бүгдийг нь граж болгосон байгаа. Гражууд одоог хүртэл бусдад ашиглагдаж байгаа. 

Улаанбаатар, Чойр хоорондын хүн тээврийн тендерт ялж явсан тусгай зөвшөөрөлтэй үйлчилгээнд явж байсан маркийн 3 ширхэг алсын аялалын 48 хүний суудалтай том оврын автобус бусдад ашиглагдаж байгаад алга болсон. Глоб центр гэхэд чинь нэг жил хагасын турш бусдад ашиглагдаж байгаад сүүлийн 3 жил гаруй эзэнгүйдэж багаггүй тоногдсон гэх мэт гээд асар их юм байгаа бид энийг ярьвал бүтэн өдөрч багадна. Тийм болохоор би бүр гайхаад байна л даа. Одоо энэ хохирогчид бол 8300 нь нэг айлын асуудал байгаа дээр нь бол 2006 оноос хойш 7 жил болж байна 3асгийн газрын нүүр үзлээ. 4 дэх Засгийн газар руугаа орж магадгүй ээ. Энд ихэнх нь хөгшин хөвөө Монголын ах дүүс асар их зовж байна. Энэ хооронд Засаг төрдөө итгээд асар их хөрөнгүүдийг энэ дундуур нь алга болсон асуудлыг яах вэ? 

43 тэрбум нь шүүхийн шийдвэр гүйцэтгэлд 29 гэж очино гэдэг чинь дундаас нь 14 тэрбумыг яах вэ? Шүүхийн явцад нилээд хэсэг хөрөнгө алга болсон. Үүнийг баримтаар би гаргаж өгч болно. Тэр байтугай зээлдэгчийн 234 сая төгрөгний зээлдэгч гэхэд урдаас нь 2 нь хасаад 34 сая төгрөгний зээлдэгч гээд хоёр, гурван том битүүмжилсэн хөрөнгийг битүүмжлэлээс чөлөөлж байсан. 

Цагдаа дээр байсан том хөрөнгүүдийг бол дуудлага худалдаа орохгүйгээр алга болсон, хотын төвийн байшин гэхэд квадрат метрийг нь 270 доллараар зарах жишээтэй. Энэ глобыг ч гэсэн ялгаагүй тэгж зарсан шүү дээ. Энэ их үл хөдлөх зөрүүний ашиг болох асар их юмнуудыг хэн авсан бэ гээд Шүүхийн шийдвэр гүйцэтгэх дээр очоод протоколыг нь үзье гэхээр үзүүлдэггүй. Дээр нь бид нар чинь үл хөдлөх хөрөнгөөр очоод хэн ямар хүний нэр дээр ямар албан тушаалтан энд эзэн нь болж байгаа юм бол гээд асуух гэхээр өгдөггүй байхгүй юу. Тэгэхээр бид нар дунд нь үнэхээр 6 жил гацаад явж байна. 

Д.Одбаяр:-За болно. Оюунцэцэг. Та нарын тэр дансны үлдэгдэл гээд тоо хэлдэг чинь хэд гэдэг билээ14 билүү.

Г.Батхүү:-14 тэрбум.

Д.Одбаяр:-Хадгаламж зээлийн хоршоодын тухайн үед дансанд үлдсэн үлдэгдлийн нийлбэр.

Г.Батхүү:-Бишээ зээлдэгчээс авах авлага. 

Д.Одбаяр:-Аан за авлага тийм ээ. Г.Батхүү ярь ярь. Тов тодорхой ярь.
Я.Батхүү:-За баярлалаа. З.Энхболд гишүүний асуултад хариулъя. Үнэн л дээ. Хадгаламж зээлийн хоршооноос нийтдээ төрөөс гаргасан битгий хэл ер нь нийт хохирлын дүнтэй тэнцэх хэмжээний хөрөнгүүдийг авсан. Зээлдэгч нарын авлага байсан. Энэ дээр чинь үнэлэгдээгүй юм зөндөө байсан байхгүй юу. Сая тэр асуугаад байгаа лицензүүд, яриад байгаа нь бол яаж байна гэхээр хамгийн бага үнэлгээтэй эд хогшлуудыг л яриад байгаа юм. Нийгэмд бол буруу ойлголт авч байна та нар ч гэсэн буруу ойлголт аваад байх шиг байна. 

Жинхэнэ үнэ хүрэх зүйлүүд нь бол үнэлэгдэхгүй байгаад байгаа байхгүй юу. Газар лицензүүд байж байна. Эд нар бол ерөөсөө нэгч төгрөгөөр үнэлэгдээгүй. Нэгч одоо төгрөгөөр борлогдоогүй. Хохирогч нарт ч өгөөгүй, төрийн дансанд ч ороогүй байж байгаа байхгүй юу. Жишээ нь энд яг бодитойгоор хэлэхэд 5 лицензийн асуудал яриад байгаа юм одоо яг Шүүхийн шийдвэр биелүүлэх газар очсон юм уу, цагдаагийн хуаран дээр очсон гэж. Тэр чинь хохирогч нарт ерөөсөө мэдэгдэхгүй шүү дээ. Гэтэл би өөрөө нүдээрээ харж байсан 9 лицензийг бол харж байсан. Тэр дотор зэсийн ордны лиценз байсан нүүрсний ордны лиценз байсан, алтны ордны лиценз байсан манай хоршооны өөрсдийн үүсгэн байгуулагч нар өөрсдөө ийм ийм лицензүүд бид нар ийм ийм юмтай улсуудаа бид бол дампуурах ёсгүй улсуудаа, бид нар энүүгээрээ үйл ажиллагаагаа цаашаа явуулаад бол өөр илүү ашигтай ажиллана гэж хэлсээр байтал эдгээрийг бүгдийг нь хураагаад авчихсан байхгүй юу. Одоо тэгээд тэр юмнууд бол ерөөсөө байхгүй яригдахаа больсон. Тэр чинь тодорхой бүр эзэнтэй. Хэн хэн авсан ямар ямар газар байсан. Ямар лицензүүд байсан гэдэг чинь бүгдээрээ эзэнтэй баримттай нотолгоотой шүү эд нар бол байхгүй болчихсон байгаа. 

За дээр нь одоо үнэлэгдэх ёстой хотын төвийн А зэрэглэлийн асар үнэтэй үнэтэй газруудыг бол зүгээр үнэгүй шахам худалдсан зүйлүүд байгаа. Зөвхөн нэг газраас гэхэд бид нар сая нэг тооцоо гаргаж үзэхэд нэг газраас бол бараг 3 тэрбум төгрөг олох орлогыг алдсан л байгаа байхгүй юу. За тэгээд үл хөдлөх хөрөнгүүдийг бол хямдхан хямдхан зарсан заримыг нь бол яахав мэдээж хэрэг, энэ чинь тэгээд онцгой нөхцөл байдал үүссэн шүү дээ. 
Манай Монгол улсад онц их хэмжээний хохирол учирсан учраас тэрийг төр хамгаалалтандаа авах тэрийг хадгалах, магадлах үнэхээрийн хүч боломж бололцоо нь бол шүүхийн шийдвэр биелүүлэх газарт бол байгаагүй байх. Мөрдөн байцаах газар ч гэсэн тэрийг үнэлж тогтоож авах бүгдэнгий нь битүүмжлэх үнэлэх асуудал бол хэцүү байсан байх. Ийм ийм үнэлэгдээгүй зүйлүүдээ ярихгүй байна. Жижиг сажиг зүйлүүд тухайн үедээ үнэлээд авсан шүү дээ тэр чинь. Хохирогч нар үнэлээгүй төрийн байгууллагууд өөрсдөө үнэлээд авсан тухайн үед тийм муу юм байсан юм бол актлаад хаяхгүй яасан юм. Яагаад тэгж өндөр үнэлсэн юм. Одоо тэрийг бол хохирогч нарт ярих шаардлагагүй гэж бодож байна. Ер нь бол эцсийн эцэст хэлэхэд энэ 9 мянга гаруй хохирогч нар бол Монгол Улсын шүүхээр нэг ч хувийн буруугүй 100 хувь хохирлоо төлүүлж авах ёстой гэсэн шийдвэр нь гарсан байгаа. Тэгээд энэ одоо тухайн үеийн нийт хадгаламж зээлийн хоршоодын хохирлыг барагдуулж өгнө үү гэж хэлээд, төр маань оролцоод өнөөдрийн өдрийг хүртэл 8 жилийн нүүр үзэж байхад энэ асуудлыг шийдэж чадахгүй л яваад байна. Тийм учраас яаралтай онцгой, нөхцөл байдлыг онцгой нөхцөл байдлаас шийдвэр гаргаж яаралтай энэ хохирогч нарыг хохиролгүй болгож өгөөчээ. 100 хувь төлбөрөө барагдуулах гэсэн хүсэлтэй байна. 

Д.Одбаяр:-За манай албан хаагч нараас хариулах хүн байна уу? За Х.Энхбаатар хурандаа. Аан Т.Батболд хурандаа.

Т.Батболд:-Тэгэхээр хохирогч нарын төлөөллийн улсууд бол юу яагаад байна л даа. 40, 50 тэрбум төгрөгийн эд хөрөнгө байдаг байсан  гэдэг асуудал ярьж байна л даа. Яг зүгээр Шүүхийн шийдвэр гүйцэтгэх байгууллага бол бодитой байдлаар ярихад бол цагдаагаас 29 тэрбум төгрөгийн эд хөрөнгө хүлээж авсан юм. 29 тэрбумаас гадна 1милиард 800 сая төгрөгийн эд хөрөнгийг бол шүүхийн шийдвэр дээр туссан боловч хүлээж аваагүй байгаа. Гардаж авсан нь 29 тэрбум төгрөг. 29 тэрбумаас 3 хувьцаат компанийн асуудал ярьж байгаа. Даваан булаг, Баялаг налайх, Борнуур энэ 3 хувьцаат компанийн хөрөнгийг бүх хувьцаа эзэмшигч нарын оногдох бүх хөрөнгий нь бүгдийг шүүхийн шийдвэр гараад битүүмжилсэн байдаг юм. Тэгээд сүүлд нь Эрүүгийн танхимын дарга Батсайхан шүүгч ер нь бусад хувьцаа эзэмшигчийн хувьд оногдох хөрөнгөнд халдаад хууль зөрчсөн байна. Тийм учир үүсгэн байгуулагчид оногдох хэмжээгээр нь одоо төлбөр гаргуулаад бусдыг нь чөлөөл гэдэг асуудал тавьсан. Тэгээд оногдох хэмжээгээр нь төлбөр гаргуулна гэхээр 100-аад сая төгрөгний юм. Үлдэсэн 90 орчим хувь  нь бол чөлөөлөгдөж байгаа. Энэ 29 дотроо өөрөөр хэлбэл 7 тэрбум чөлөөлөгдөж байна гэсэн үг. Дээрээс нь нэмээд шүүх, эрх зүйн маргаантай бусдын барьцаанд байсан 1 милиард 600-аад сая төгрөгний эд хөрөнгийг шүүхийн шатанд битүүмжлэлээс чөлөөлсөн. За 28 үл хөдлөх эд хөрөнгийг маргаантай байна гээд чөлөөлчихсөн Үндсэндээ бол Шүүхийн шийдвэрийн гүйцэтгэлийн байгууллага 29 тэрбум төгрөгний эд хөрөнгөнөөс яг бодитойгоор аваад үзэх юм бол 13 тэрбум орчим төгрөгийн эд хөрөнгө хөдлөх болон үл хөдлөх эд хөрөнгийг худалдан борлуулж яг өнөөдрийн байдлаар 14 тэрбум гаруй төгрөгийн эд хөрөнгийг худалдан борлуулчихаад байгаа юм. Тэгээд хэрэг бүртгэлт мөрдөн байцаалтын ажиллагааны шатанд тогтоогдсон үнэлгээнээс 4 тэрбум гаруй төгрөгийн эд хөрөнгийг илүү худалдан борлуулсан.

З.Энхболд:-Т.Батболд хурандаа танай руу ирэхээс өмнө алга болсон юмны тухай яриад байгаа шүү дээ. Та нар бол хүлээж авснаасаа хойшхоо л ярина шүү дээ. Тэгэхээр танайд анх хураагдсан танайд шилжиж ирэх 2-ын хооронд юм алга болсон байна. Хамаг үнэтэй юм нь алга болсон байна. Одоо бол Мөрдөн байцаахынхан илүү хариул. Яагаад гэвэл танай дээр мөрдөн байцаалт явагдах явцад болон эдний дээр шилжиж ирэх 2-ын хооронд юм алга болсон байхгүй юу, газар, лиценз одоо эдний хүлээж авсан лиценз бол тавхан байгаа. Гэтэл нийт лиценз бол 5-аас илүү байгаа. Задлалгүйгээр хариулаач ээ л гэж байна

Д.Одбаяр:-14 гэдэг тоо байгаа. 

З.Энхболд:-Энэ зөрөөг л би ол гэж С.Эрдэнэ гишүүний явуулсан бичиг бол тэр шүү дээ. Явц явц дундаа алга болоод багасаад байсан байна. Тэрний явцыг мөрдөн байцаалтын нууцаа задлалгүйгээр хариулаач ээ л гэж байгаа юм. 

Д.Одбаяр:-Т.Батболд хурандаа бол танайх авсан дүнгээсээ шүүхийн шийдвэрээр багасаад явсан юм байгаа юм байна шүү дээ. Чөлөөлөөд битүүмжлэлээс гаргаад тиймээ. Алтансүх хурандаа хариулах уу. Ер нь зүгээр газар алга болно гэдэг ойлголт бол байхгүй. Газар бол байж байгаа. Хэн дээр хэний нэр дээр байна. Ямар журмаар тийшээгээ шилжиж очсон байна. Лиценз бас ойлгомжтой. Газар нь бол байж байгаа аягүй бол газар дээр нь байшин барилга баригдсан том өндөр барилга, баригдсан л байж байгаа. Газар алга болох ойлголт бол байхгүй яагаад битүүмжилсэн барьцаалсан тэр хөрөнгүүд өөр одоо бусдын гарт очив гэдэг. За Г.Алтансүх хурандаа.

Г.Алтансүх:-Хохирол нөхөн төлүүлэх нөхцлийг хангах нуугдмал эд хөрөнгийг олж илрүүлэх тал дээр цагдаагийн байгууллага хадгаламж зээлийн хоршооны хохирогч нарын шаардлагатай гэх үнэ өртөг болох бүх эд хөрөнгийг бол битүүмжилсэн. Энэ битүүмжлэлийн ажиллагаанд бол энэ сууж байгаа хохирогчийн төлөөлөл болох улсууд өөрсдөө оролцож өөрсдөө хяналт тавьж төлөөлөн оролцож явсан улсууд цагдаагийн байгууллагаас нийт 30 хадгаламж зээлийн хоршооны хэрэг дээр 30739650011 төгрөгийн 93784 ширхэг эд хөрөнгийг шийдвэр гүйцэтгэх газарт  хүлээлгэж өгөх ёстойгоос 29165620172 төгрөгийн эд хөрөнгийг онцгой байдалд хүлээлгэж өгсөн онцгой байдалд хүлээлгэж өгсөн асуудал одоогоор ажлын хамтарсан хэсэг тулгалт хийгээд тогтоогдоод байгаа. 
Саяны энэ хадгаламж зээлийн хоршооны хэргүүд дээр ашигт малтмалын лиценз, газрын асуудал дээр бол эдгээр хохирогчид анх мөрдөн байцаалтын явцаас гэж бүгд мэдэж байсан. Ямар хоршооны хэрэг дээр ямар газар битүүмжилж хамгаалагдсан бэ гэдэг энэ дээр мөрдөн байцаалтын явцад болохоор зэрэг Бүтээн байгуулалт хөгжлийн сан дээр хоршооны захирал байсан Энхтөрийн бусдаас худалдаж авсан гэх Дорноговь аймгийн Хөвсгөл, Улаанбадрах сумын нутагт Баруун ширээ нэртэй газарт зэсийн ордын лиценз байдаг юм. Энэ лицензийн асуудлыг түрүүн шийдвэр гүйцэтгэх газрын хүн мэдээлэл хийчих шиг болсон. Ашигт малтмалын ерөнхий газарт уламжилж мэдээлэл авахаар зэрэг ашиглалтын төлбөр төлөгдөөгүй цуцлагдсан асуудал байгаа. Баян-Өндөр сан дээр зэрэг Төв аймгийн Заамар, Тавт гэдэг газарт байх 6882 ашиглалтын лиценз, Баянхонгор аймгийн Бөмбөгөр сумын нутагт Гашуун хар уул нэртэй ашигт малтмалын хайгуулын 10385Х лиценз эдгээр лицензүүдийг ашигт малтмал газрын тосны хэрэг эрхлэх газарт тухайн үед шилжилт хөдөлгөөнийг зогсоогоод, манайх мөрдөн байцаагчийн прокуророор батлуулсан тогтоолыг үндэслэж битүүмжилж шүүх рүү шилжүүлсэн. Тэрнээс уг ашигт малтмалын лицензийг бусдад шилжүүлэх асуудлыг цагдаагийн байгууллага хийдэггүй учраас энэ асуудал цагдаагийн байгууллага дээр шилжигдсэн. 
Цагдаагийн байгууллагад шилжүүлэх эсэх асуудлыг ярих асуудал хүндрэлтэй байна. За ер нь энэ талаар мэдээлэл хийхэд цагдаагийн байгууллагад хураагдсан эд хөрөнгө алга болсон юм шиг цагдаагийн байгууллагыг шалгасан албан хаагчид эд хөрөнгий нь үгүй хийсэн юм шиг ийм байдал ард иргэдийн дунд мэдээлэл хүрээд ийм одоо үл ойлголцол бий болоод байх шиг байна. Тухайн хэргийн хувьд яривал 2006 онд нилээд иргэд хохирсон нийгмийн байдал бухимдсан ийм асуудал дээр Мөрдөн байцаах газарт бол шинээр хэлтэс байгуулж энэ хэргийг богино хуулийн хугацаанд шалгаж шийдвэрлэсэн байгаа. Шалгаж шийдвэрлэхдээ бидний бүх ажиллагаа бол нэг талаас хохирогч буюу хадгаламж эзэмшигч нарын хяналтан дор нөгөө талаас хуулийн зүгээс прокурорын хяналтан дор бүх үйл ажиллагаа явагдсан энэ дээр бол ямар нэгэн байдлаар одоо нэг нэгэндээ хар буруу санаад тэр энэ гэж хардах нөхцөл бол байхгүй гэж үздэг юм. Энэ дээр энд сууж байгаа хохирогчдын төлөөлөл болох улс түр хорооны даргаар ажиллаж байсан бид нартай хамтарч ажиллаж байсан улсууд. 
Үнэлгээний асуудлаар бол мөн одоо цагдаагийн байгууллага үнэлгээ хийдэггүй. Бид өөрсдөө үнэлдэггүй. Тухайн үед Нийслэлийн өмчийн газраас уг эд хөрөнгийн зах зээлийн үнэ ханш нөхцөл байдлыг харгалзан үзэж үнэлгээ хийгдсэн байгаа. Энэ үнэлгээг үндэслэж  бид энэ хоршооны хэрэгт хичнээн эд хөрөнгө хохирчихоод, хичнээн эд хөрөнгө битүүмжилж, хичнээн эд хөрөнгийг хамгаалан битүүмжилсэн гэдэг асуудлаар бол тухайн үеийн Улсын Их Хурлын ажлын хэсэг, Хууль зүйн байнгын хороо, Хууль зүй дотоод хэргийн яам, Цагдаагийн ерөнхий газарт өдөр тутмын үйл явцаа мэдээллээ танилцуулгаар хангаж ажиллаж байсан. Тэрнээс биш бид одоо чив чимээгүй байж байгаад энэ асуудлаар өнөөдөр яригдаж байгаа асуудал биш. Энэ бол 2006 оны 6 сард эрүүгийн хэрэг анх хадгаламж зээлийн хоршоо Бүтээн байгуулалт, Баян-Өндөр сангаас эрүүгийн хэрэг үүсгэн шалгаж өдөр тутмын үйл ажиллагаа мэдээллээр хангаж ажиллаж байсан. Тэрнээс өнөөдөр энд одоо нойр хоолгүй өдөр, шөнөгүй ажиллаж байсан мөрдөн байцаагч энэ хөрөнгийг танил талаа хараад өгсөн юм шиг нэг бол үрэгдүүлсэн юм шиг ийм асуудал болоод байх шиг байна.

Д.Одбаяр:-Асуултад яг хариулаад л явъя. Цаг хугацаа их богино байна. Х.Доржсүрэн хурандаа.

Х.Доржсүрэн:-Та бүгдийн энэ өдрийн амар амгаланг айлтгъя. З.Энхболд гишүүний асуусан асуултад хариулъя. Эд хөрөнгө өндөр үнэлэгдсэн асуудлаар гэж байна энд бол тухайн үед хадгаламж зээлийн хоршоодын хэрэгт Нийслэлийн өмчийн харилцааны газраас Үнэлгээний комисс томилогдож эд хөрөнгөнд үнэлгээ хийж байсан. Мөрдөн байцаагч бол өөрөө  эд зүйлийг үнэлэхгүй. Үнэлэх эрх байхгүй хөндлөнгийн мэргэжлийн байгууллага  хүмүүсээр үнэлгээ хийлгэнэ. Тухайн үед бол нийслэлийн өмчийн харилцааны газраас үнийн комисс гарч үнэлгээ хийж байсан. 

Хоёрдугаарт тэр мөрдөн байцаалтын шатанд лиценз алга болсон үнэтэй эд зүйлүүд нь алга болсон асуудлууд яригдаад байна л даа. Энэ дээр бол тэгж алга болсон үрэгдсэн асуудал бол мөрдөн байцаагчийн буруугаас болж тийм асуудал байхгүй. Ноднин 2011 онд Улсын ерөнхий прокуророос дутуу хүлээлцсэн хоршооны эд хөрөнгийн асуудлын талаар шалгалт хийж, прокурорын мөрдөн байцаах албан дээр 9 хоршооны эд хөрөнгийг дутуу хүлээлцсэн асуудал дээр эрүүгийн хэрэг үүсгэн шалгасан. Ингээд одоо прокурорын мөрдөн байцаах албан дээр нэг хэрэг шалгагдаж байгаа. Бусад бүх хэрэг нь бол хэрэгсэхгүй  болгож шийдвэрлэгдсэн байгаа. Энд ямар нэгэн мөрдөн байцаагчийн буруутай үйл ажиллагаанаас болж эд хөрөнгө дутсан, үрэгдсэн асуудал бол байхгүй. Ер нь бол дутагдсан эд хөрөнгө олон нийтлэг шалтгаантай байдаг. Би цухасхан та нарт дурдаад өгье.

За эд хөрөнгийг итгэмжлэн хариуцсан этгээд нь эд хөрөнгөө үрэгдүүлсэн, өөрөө завшсан. Үрэгдүүлсэн завшсан асуудлыг нь эрүүгийн хариуцлага хүлээлгэхээр шалгуулахаар тухайн нутаг дэвсгэрийн цагдаагийн байгууллагад хандахаар хөөн хэлэлцэх хугацаа дууссан үндэслэлээр 12 тохиолдолд эрүүгийн хэрэг үүсгэхээс татгалзаж шийдвэрлэгдсэн байгаа. 

Мөн зарим хоршоодын эд хөрөнгө хоорондоо давхардаад битүүмжлэгдсэн тохиолдол байдаг. 

Хулгайд алдагдсан байдаг. 

Хөдөө орон нутагт байгаа эд хөрөнгийг хүлээлцээгүй асуудал байдаг. 

Мөн битүүмжилсэн зарим эд хөрөнгө шүүхийн шийдвэрээр хүчингүй болсон байж байгаа. 

Зарим битүүмжилсэн эд хөрөнгө нь урьд нь ямар нэгэн банк бус санхүүгийн байгууллагын давхар барьцаанд байж байгаад тэгээд тухайн барьцааныхаа зээлийн гэрээний үүргийн дагуу гүйцэтгэлийг нь хангуулчихсан тийм тохиолдол байдаг. 

Битүүмжлээгүй хөрөнгийг шүүхийн шийтгэх тогтоолд битүүмжилсэн гээд оруулчихсан тохиолдлууд байдаг. 

Мөн тухайн битүүмжилсэн эд хөрөнгийг хадгалж байсан газар нь шаардлага хангахгүй байснаас усанд автаад чанараа алдаад дахин ашиглах боломжгүй тийм асуудлууд байж байгаа. 

Мөн мөрдөн байцаалтын шатанд хөрөнгийн битүүмжилсэн боловч үйлдэл холбогдлыг нь шүүхээс хэрэгсэхгүй болгоод хөрөнгийг нь буцаагаад олгосон тохиолдол байгаа. Ер нь үндсэндээ 22 хоршоо бол эд хөрөнгө бүр дээрээ учир шалтгаантай байж байгаа. Эд нарыг бид нар жагсаалтаар гаргаж танилцуулж болно. 

Д.Одбаяр:-За баярлалаа. Л.Болд гишүүн. З.Энхболд гишүүн тодруулах юм байна. 

 З.Энхболд:-Юу мөрдөн байцаахынхан ийм шүү дээ. Битүүмжлэлийг бол шүүхийн шийдвэрээр хийж байгаа тэгээд битүүмжилсэн явцад эд хөрөнгийн чанар муутгахгүй байх нь та нарын үүрэг биз дээ. Шүүхэд шилжих хүртэл тэгэхээр яг энэ лицензийн төлбөр төлөөгүй гэдгээр хугацаа хоцорсон гэдгээр 2007 оноос эхлээд хүчингүй болгоод яваад байсан байгаа байхгүй юу. Танай мөрдөн байцаагчийн сейфэнд байгаа лицензийн цаас бий шүү  дээ тэрэн дээр чинь хугацаа нь байгаа шүү дээ. Тэдэн онд төлбөр төлөх ёстой тэгэхгүй бол цаас болоод хувирна шүү дээ. Цаас болж хувирахгүй бол Ашигт малтмалын хуульд зааснаар тэр чинь хөрөнгө байхгүй юу.Тэгэхээр яг энэ зааг дээр л асуудал гараад байна шүү дээ. Ойлгож байна уу. 

Та нарыг ажлаа муу хийсэн гэж хэлээгүй та нар дотор ашиг сонирхолтой хүмүүс байсан гэж хэлээд байна шүү дээ. Яг энэ лиценз, газар зүгээр экселийн хаалга явц дундаа үнэ цэнгүй болох бол өөр байхгүй юу. Энэ хэдэн лицензийг зарчихвал улсаас тийм олон тэр бум төгрөг гарахгүйгээр бас нэг хэдэн тэр бум нь хаагдах байсан юм тэр боломжийг мөрдөн байцаалтын явцад алга болсон байна гэж би хэлж байна. Энд байгаа зүйлийг бол би уншиж чадаж байна. Төлөөгүй учраас шинэчилсэн бүртгэлд хамрагдаагүй учраас, ээлжит жилийн төлбөрөө төлөөгүй учраас гээд дандаа хууль ёсны шаардлагын дагуу хүчингүй болсон байгаа. Тэгэхээр хүчингүй болгохгүй үнэ цэнийг нь хадгалж байх үүрэг та нарт байсан юм биш үү. Одоо ингээд өөрөөсөө зайлуулаад байх юм. 

Д.Одбаяр:-За  тодруулсан асуултад Г.Алтансүх хурандаа юу. Тийм үүрэг та нарт байсан уу?

Г.Алтансүх:-Тийм эрх бидэнд байхгүй. Яагаад гэвэл аж ахуйн нэгж байгууллага өөрөө жилийн төлбөрөө ашиглалтын гэрчилгээний төлбөрөө төлөх ёстой. Цагдаагийн байгууллага бид нар тэр гэрчилгээг хурааж авчихаад 2, 3 жил өнгөрөөгөөд байсан юм бол байхгүй. Мөрдөн байцаалтын ажиллагаа бол 2 сар болоод прокурор буюу хяналт руу шилжсэн нэг ёсны бид нарын битүүмжилсэн хөрөнгө 2 сар бид нар дээр байгаад дууссан. Прокурор, шүүх дараагийн хуулийн байгууллага руу шилжсэн.

З.Энхболд:-Тэр аж ахуйн нэгж чинь төлбөрөө төлөх боломжгүй бүгдийг нь аваачаад хийчихсэн байсан шүү дээ.

Г.Алтансүх:-Тэр аж ахуйн нэгжийн дансанд чинь ямар ч мөнгө байхгүй. Хохирогч, хадгаламж эзэмшигчид мөнгө өгөх боломжгүй байсан. Тэгэхээр чинь Ашигт малтмалын хуульд зааснаар нөгөө  аж ахуйн нэгж, иргэд жилийн ээлжит төлбөр төлөөгүй бол хуулиараа тэр хүн шорондоо явсан байна уу, тэр аж ахуйн нэгж дампуурсан байна уу тэртээ тэргүй төлбөр төлөгдөөгүй л бол журмын дагуу хүчингүй болно. 

З.Энхболд:-Яг ийм юм яваад Хууль зүйн байнгын хороо, ажлын хэсэг ажлаа хийх боломжгүй болчихоод байна. Яг хэдий хугацаанд хэн гэдэг хүний лицензийн хугацаа хэзээ дуусаад яасан гэдгийг одоо прокурорын дэргэдэх мөрдөн шалгаж байгаа гэж ойлгож байгаа зөв үү.

Г.Алтансүх:-Болно, болно. Прокурорын дэргэдэх мөрдөн уг асуудлыг бүгдийг нь шалгасан нэг хэрэг шалгаад л болно.

Х.Доржүрэн:-Есөн эрүүгийн хэрэг үүссэнээс  8 нь хэрэгсэхгүй болсон байгаа. Мөрдөн байцаагчийн ямар нэг буруутай үйл ажиллагаа байхгүй байна гээд. Одоо нэг л хэрэг шалгаж байгаа. 

Гэхдээ тэр лицензний хувьд ийм шүү дээ. Ерөнхийдөө ихэнх хэргүүд 2 сарын хугацаанд прокурорын хяналтанд шилжүүлчихсэн. Тэгэхээр давхар хэрэг эд мөрийн баримтаар хураагаад авсан лиценз гэх мэтийн зүйл бол хамт прокурор, шүүхээр дамжаад явсан. Гэхдээ бид нар лицензүүдийг ашигт малтмалын газар дээр очоод өөрсдөө хөрөнгө битүүмжилдэг тогтоолоороо битүүмжлээд ашигт малтмалын газрын холбогдох албан тушаалтнуудад нь тухайн үед хариуцуулаад өгчихсөн байсан. 

Д.Одбаяр:-Битүүмжлэгдсэн лицензийн хүчингүй болгох эрх уг нь байхгүй л дээ. Нэг юманд барьцаалагдаад байж байгаа биз дээ. Хэрэг бүртгэлтэд, мөрдөн байцаалтад. Энэ бид нарын баталсан хуулин дээр ашигт малтмалын хайгуулын болон ашиглалтын тусгай зөвшөөрлийг холбогдох хууль, тогтоомжид заасны дагуу худалдах, борлуулах арга хэмжээ авч үүнээс орлого оруулах тийм хуулийн заалт Хохирол барагдуулах хуулинд байгаа,

З.Энхболд:-Ашигт малтмалын хуулинд байгаа. Лицензийг чинь хөрөнгө гэж үзсэн шүү дээ. Тэгэхээр энэ хөрөнгө зүгээр байж байгаад алга болчихож болохгүй л байхгүй юу. Одоо энэ лиценз хэн дээр байгааг хэн ч мэдэхгүй юу.

Д.Одбаяр:-Мэдэж болно л доо. Мэдэж байгаа юу.

Х.Энхбаатар:-Мэдэж байгаа. 2007 оны 3 сарын 27-нд Сүхбаатар дүүргийн шүүх бүтээн байгуулалт хөгжлийн сан дээр байгаа Дорноговь аймгийн Хөвсгөл, Улаанбадрах сумын нутаг Баруун ширээ гэдэг газар дээр байгаа 7585Х хайгуулын лиценз байгаа энийг 2005 онд Их баялаг эрдэнэ гэдэг компани руу   шилжүүлчихсэн байсныг мөрдөн байцаалт яваад 2007 онд шүүх шийдээд байгаа байхгүй юу. Тэгэхээр нэг лиценз бол угаасаа бидэнд ирээч үгүй. 2005 онд өөр хүний нэр дээр шилжчихсэн. Одоо бид нар шалгаад үзэхээр өөр хүний нэр дээр. 

Нөгөө 3 лиценз байгаа тэр бас мөн адил яг энэ хугацаагаар бол 16282А ашиглалтын 10385Х хайгуулын 7585 эд нар бүгд нөгөө төлбөр төлөөгүй З.Энхболд гишүүний хэлснээр. Шүүхийн шийдвэр гарахаас өмнө нь хүчингүй болгочихсон. Одоо бол ашигт малтмалын газар бид нар шалгалтаа хийгээд үзэхээр хэн нэгэнд хуваарилагдаагүй хоосноороо байж байгаа. Ийм л 4 лиценз. Дорноговь аймгийн Хөвсгөл, Улаанбадрах гэдэг нь бол.

З.Энхболд:-Тэгвэл энийг нь ингэж болдоггүй юмуу. Ашигт малтмалын газар шүүхийн шийдвэрт өгөөд шүүхийн шийдвэр дуудлагаар зарж ч болох уу.

Х.Энхбаатар:-Яг энийгээ бид нар тавьсан. Ашигт малтмалын газар бид нар тэр лицензийг сэргээх эрхгүй гэдэг хариугаа бид нарт албан тоотоор өгсөн байгаа. 

З.Энхболд:-Бишээ биш. Энэ чинь бол зүгээр нэр компаниуд хоорондоо шилжүүлдэг юм биш болчихоод байна. Хадгаламж зээлийн хоршооноос хураагдсан эд хөрөнгө болчихоод байгаа байхгүй юу. Нэгэнт эд хөрөнгө юм бол тэр зөрчлийг нь арилгаад жилийн төлбөрийг нь төлөөд шүүхийн шийдвэр өөрийнхөө мэдэлд авчихаад дараа нь байшин зардаг шиг зүгээр дуудлагаар зарж болохгүй юм уу. 

Х.Энхбаатар:-Энэ бололцоогоор нь бид нар юмаа шалгаад хийгээд өгөхөөр хэн нь сэргээх вэ гэдэг нь ойлгомжгүй гэдгээр та нарын хүсэлтээр бид нар сэргээхгүй ээ. Бид нар сэргээх боломжгүй ээ. Гэхээр бид нар прокурорт хүсэлтээ тавиад та нөхөд энэ дээр анхаарал тавьж хийж өгөөч гэсэн байдалтай л байгаа. 
Д.Одбаяр:-За Т.Батболд хурандаа. 
Т.Батболд:-Нэгэнт өөрөөр хэлэх юм бол Ашигт малтмалын газар боломжгүй гэж хариу өгч байгаа бол тэрэнд нь захиргааны хэргийн шүүхэд маргаан үүсгээд яагаад гэвэл төлбөрийн хэрэгслээ шүүхийн шийдвэр дээр дурдчихсан байдаг ийм хариу өгөөд болохгүй байна гээд. Тэрүүгээр нь Захиргааны шүүх дээр маргаан үүсгэж шийдүүлээд тэрний дараагаар манайх шууд төлбөрийн хэрэгсэл болгоод тэгээд процессийн ажиллагаагаараа явуулж болно. 

З.Энхболд:-Сайдын тушаал гарвал болчихдог гээд байна шүү дээ. 

Т.Батболд:-Зүгээр ер нь дээд шатны албан тушаал шийдвэрээ гаргачихвал болно. Нэгэнт энэ дээр болохгүй гээд хариу өгөөд байгаа бол бид ийм л замаар.

Д.Одбаяр:-Гарц бол байгаа юм байна. 

З.Энхболд:-За алга болоогүй байгаа чинь болж байна. Нөгөө эхний 2 нь яасан. 7729, 1151. Гурав бол байгаа юм байна шүү дээ. Дээд талын 2 нь.

Х.Энхбаатар:-Дээд талынх нь тухайд бол бас ийм юу байгаа. Манайх 2007 оны 4 сарын 27-нд шүүх шийдэж дууссан. Гэтэл 2008 оны 03 сарын 05 өдөр манайх хүлээж авсан. Уг лиценз тэгтэл 2007 оны 06 сарын 24-нд хүчингүй болсон байдаг. Тэгээд хий шийдвэрлэгдээд яваад байсан байгаа юм. Цагдаа дээр байж байхад л хүчингүй болчихсон. 

З.Энхболд:-Хүчингүй болсон лицензийг сейфэндээ хадгалж байгаад энийг би зээлийн барьцаанд авчихсан юм гээд хэлчихсэн юм уу, нөгөө хоршоо нь.

Х.Энхбаатар:-Одоо яг л тэгж л ойлгогдоно доо.

Д.Одбаяр:-Тэрийгээ барьцаалаад иргэдийг бас хууран мэхэлсэн юм байгаа байхгүй юу. Хүчингүй лицензийг байна гээд харуулчихсан.

З.Энхболд:-Мөрдөн байцаах дээр анх хүлээлгэж өгсөн 9 лиценз огт Шүүхийн шийдвэр рүү очоогүй гээд байгаа. Х.Оюунцэцэгийн саяны ярьсан. Тэр 9 ер нь юу болсон юм бэ?

Г.Алтансүх:-Бүтээн байгуулалт хадгаламж зээлийн хоршоон дээр уг 9 лицензүүд хүчингүй болгосон лицензүүд. Хадгаламж эзэмшигч нарт хэлэхдээ зэрэг та бүгдийн  хадгаламжийн мөнгөөр уг гэрчилгээ, лицензийг авсан гэсэн ойлголт үүсгээд ингээд уяад байсан асуудал байгаа. Хадгаламж зээлийн эзэмшигч нараас бид нарын мөнгөөр авсан лиценз учраас та нар лицензийн асуудлыг шалгалаа ч гэсэн тухайн үед Ашигт малтмалын газраас уг 9 гэрчилгээний талаар тодруулга, лавлагаа аваад эд нар бүгд хүчингүй болсон Х лиценз байна гэсэн мөрдөн байцаагчийн явцад шалгагдсан байгаа. Энэ Энхтөрийн Дорноговийн Хөвсгөл, Улаанбадрах сумын нутагт байгаа Баруун ширээний 2 газар бол мөн хохирогч нарт ийм ойлголт төрүүлээд тэрний үндсэн дээр уг гэрчилгээ байсан учраас. Нөгөө 9 лицензийн асуудал бол бүгд хуулбарууд байсан учраас манайх шалгалтын явцад лавалгаа аваад шалгалт явуулсан. Тэрнээс биш яг ориг буюу үндсэн гэрчилгээгээр байгаагүй. Энэ асуудлыг тухайн хавтаст хэргийн материалтай танилцсан хохирогчид бол сайн мэдэж байгаа. Энэ ямар шалгагдав, ямар эд зүйл хураагдав гэдгийг хоршоо, хоршоон дээрээ хохирогч болсон улсууд сайн мэдэж байгаа. 

Д.Одбаяр:-За Л.Болд гишүүн. 

Л.Болд:-За ерөнхийдөө нилээд асуулт, хариулт гарчихлаа л даа. Хохирогчдоос л гол нь тодруулах гээд  байгаа юм. Ерөнхийдөө саяны өгч байсан тайлбарууд дээр та нарын өгөх тайлбар байна уу? Түрүүн бол маш тодорхой хэлэх шиг боллоо. Гэхдээ хэдэн хүн хичнээн хэмжээний хохирол үлдээд байна. Яаж хохирч байна. Эргээд бол төр өөрөө хууль гаргаад зориуд ийм том хуурай механизмыг ажилд оруулаад эргээд энэ бол цаанаа олон хэл ам дагуулсан л даа. Энэ бүгд дээр шүүхийн шийдвэр гарсан л гэж байна. Хохирогчдын хувьд бол хохирлоо барагдуулах ёстой гээд. Тэрийг хэрэгжүүлэх механизм нь одоо хаана байгаа юм бэ? Хаанаа хэрэгжүүлэхгүй цаг алдаад энэ олон иргэдийг хохироогоод ийм байдалдаа өнөөдөр бид төрийн байгууллага дахин дахин хэлэлцээд байна вэ? Энийг л ойлгомжтой болгох тал дээр олон нийтэд ч гэсэн нэг цэгцтэй ойлголт хэрэгтэй байх энийгээ та бүхэн нэг сайн хэлж өгөөчээ гэж хүсч байна. 

Д.Одбаяр:-За Х.Оюунцэцэг, Я.Батхүү, З.Дашдорж хэн нь хариулах вэ? За З.Дашдорж гуай хариул.

З.Дашдорж:-За одоогоор бол 8301 хохирогч байгаа гэж байна. Хохирлын 50 хувийн төлбөрөөс 36 тэрбум төгрөгийн үлдэгдлээс 31,8 тэрбум төгрөгний үлдэгдэл байгаа гэдэг мэдээллийг өр барагдуулах албанаас мэдэж аваад байгаа. Тэгэхээр саяын тэр Х.Энхбаатар даргын хариулж байгаа дээр З.Энхболд гишүүн зөв ойлгосон уу үгүй юу. 2007 оны 5 сар дээр лицензийг ярьж байна. Шүүхийн шийдвэрээр битүүмжилсэн гэж байна 2 сарын дараа хүчингүй болгосон гэж яриад байна шүү дээ. Тэрэн дээр нь та яасан юмуу үгүй юу. Би ингэж бодож байгаа юмаа. Энэ хадгаламж зээлийн хоршооны хохирогчдын асуудлын ийм болсон нь бол 5 үндсэн үндэслэл байна л гэж бодоод байна. Цаг хэмнэх үүднээс. 

Нэгдүгээрт би хадгаламж зээлийн хоршооны бүх хөрөнгийг төр битүүмжилж өөрийн мэдэлдээ хурааж авсан. Энэ хохирогчид мөн хоршооны эзэд олон удаа санал тавьж байсан. Бид нар хөрөнгөө хураалгамааргүй байна. Хоршооны хохирогчидтой бид өөрсдөө учраа олъё, хохирогчид ч тэгсэн өөрсдөө тэгж байсан бид нар өөрсдөө хоршооны хөрөнгөн дээр сууж үлдээд хэд хэсгээрээ хуваагдаад объектүүд нь хуваагдаад өрөө барагдуулъя гэсэн саналуудыг удаа дараа тавьж байсан. Үүнийг авч хэлэлцэлгүйгээр бүх хөрөнгийг төр битүүмжилж хурааж авсан. Тийм учраас одоо бид төлбөр хариуцагч, төлбөр авагч гэсэн 2 субъектын төлбөр хариуцагч гэдэг нь болсон байхаа. Тийм учраас төрөөс бид нар төрөөс үлдэгдэл 50  хувийн хөрөнгийг гаргуулъя гэсэн хүсэлт тавих эрхтэй гэж бодож байна. 

Хоёрдугаар нь бол дампуурсан хадгаламж зээлийн хоршоо гээд 5 жил гаран 6 жил ярьж байна л даа. Үнэхээр дампуурна гэдэг нь миний ойлголтоор төлбөрийн чадваргүй болно мөнгөгүй болно гэсэн үг гэж  ойлгож байгаа юм. Тэгэхээр энэ дампуурсан гээд байгаа ойрын 29 хоршооны өнөөдрийн байдлаар энэ улсуудын ярьж байгаагаар бол 3 хоршоо хохирлоо 100 хувь барагдуулчихаад байгаа юм байна. Нөгөө дампуурсан гээд байгаа хоршооноос 7 хоршоо бол 50 хувиа барагдуулаад үлдэгдлийг нь барагдуулаад явж байгаа юм байна. Энэ нь юуны нотолгоо болж байна гэхээр зэрэг тухайн үедээ бүх хоршоонууд бүгдээрээ дампуурсан биш байна гэдгийг л харуулж байна. Дампуурах дампуурлын ирмэг дээр очсон байж магадгүй. Дампуурах шахсан байгаа юмыг Дампуурсан гэж зарлаад хөрөнгий нь хурааж аваад ийм бас нэг алдаатай юм болчихвуу гэж харж байна. Энэ нь бол зарим хоршоо 100 хувь хохирлоо барагдуулаад байгаагаас л харагдаад байна гэж би бодоод байна. 

Дараагийн нэг юм бол 43 тэрбум төгрөгний хөрөнгийг хурааж, битүүмжилж авсан 14 тэрбум төгрөгний эргэн төлөгдөх зээл авсан гэж түрүүчин ажлын хэсэг дээр яригдаж байсан тоо шүү дээ. Бид нар бол мэдэхгүй. Тэгээд одоо Шүүхийн шийдвэр биелүүлэх газар бол 29 тэрбумыг өгсөн гээд байгаа юм л даа эндээс 14 тэрбум нь яасан нь мэдэгдэхгүй байна. Тэгээд Шүүхийн шийдвэр рүү очоод нөгөө 29 нь зарагдахаараа 14, 19 тэрбум л зараад байгаа юм байна шүү дээ, тийм үү. Энэ улсуудын  19 тэрбум. Бусад нь  ингээд улам л багасаад байна л даа. Битүүмжилсэн хөрөнгө ч гэсэн 14 тэрбум гэдэг эдний байгууллага руу шилжихдээ 6 тэрбум гэдэг. Тэрнээс эргэн төлөгдөх зээл нь одоо олчихоод байгаа нь 2 тэрбумыг л олоод байгаа юм байна. Ингээд шат шатандаа багасаад яваад байдаг юм байна. Үүний хариуцлагыг хэн хүлээх юм бол гэсэн нэг ийм юм байна. 

Дараагийн нэг юм  бол дөрөвдүгээрт нь би хэлж байна. Засгийн газрын 242 дугаар журам байгаа Эргэн төлөгдөх нөхцлөөр барагдуулах тухай хуулийг хэрэгжүүлэх Засгийн газрын 242 дугаар журам энэ журмын 6.2 гэсэн заалтан дээр юу гэж байна гэхээр дуудлага худалдааны анхны үнэ мөрдөн байцаалтын үед тогтоогдсон үнэ байна гэсэн ийм заалттай. Тэр Хууль зүй дотоод хэргийн яам, Сангийн яамны хамтарсан ажлын хэсэг энийг л хэрэгжүүлэх ажлын комисс гараад энийг хэрэгжүүлэх үүрэгтэй л дээ. Тэр ажлын комиссын үүргийг нь 242 дугаар журамд заасан байгаа. Ийм ийм ажлууд гээд. Тэрэн дээр анхны үнийг тогтоох тухай нэг ч үг өгүүлбэр байхгүй байгаа байхгүй юу. Тэгэхээр комисс хуралдаад нэр бүхий 16 объектын анхны үнийг шинэчлэн тогтоосон байгаа юм. Өөр хуулиар олгогдоогүй эрх эдэлсэн байна гэж харж байгаа юм л даа, хувьдаа. Тэгэхээр энэ дээр бол хууль зөрчигдсөн байна гэсэн. Тийм болохоор энэ дээр бол төр хариуцах ёстой юм биш үү. 

Дараагийн нэг юм бол Төрийн албаны тухай хуулийн заалтыг би хэлэх гээд байна л даа. Хууль тогтоомжид заасан бүрэн эрхээ хэрэгжүүлэх явцад гарсан алдааны улмаас төрийн албан хаагчийн учруулсан хохирлыг төр хариуцна гэсэн. Ийм заалт байгаа юм бол, өмнөх хууль дээр ч яригдаж байсан юм билээ. С.Баярцогт даргын хэлсэн үгэнд байгаа юм билээ. Тийм юм байгаа юм бол төр эргэн төлөгдөх нөхцөлгүйгээр хохирлыг барагдуулах ёстой юм биш үү. Бид нар юу гэж хараад байна гэхээр энэ миний яриад байгаа 5 үндэслэл бол өмнөх хуулийг хэрэгжүүлэх явцад гарсан практик үндэслэлүүд юм гэж харж байна. Тийм учраас одоо энэ 50 хувийн хохирлыг барагдуулах арга байна уу. Тэр тухай хэлэлцэж байгаа байх, энэ улсууд энийг л шийдэх гэж суусан байх гэж ойлгож байна, өөр юм байхгүй байна.

Д.Одбаяр:-Л.Болд гишүүн.

Л.Болд:-Тэр нэг 9 лиценз ярьсан шүү дээ, тэр чинь.

Д.Одбаяр:-Я.Батхүү товчхон хэл дээ. 

Я.Батхүү:-Тэр 9 лиценз чинь тодорхой эзэнтэй байсан байхгүй юу. Тэр Чимэдцэрэн гэж хүний нэр дээр байсан. Тэр хүн чинь Хадгаламж банкны 14 тэрбум төгрөгний хэрэгтэй холбогдоод тэрэнтэйгээ хамт замахраад алга болсон. 

Д.Одбаяр:- Л.Болд гишүүн тодруулна гэсэн үү. 

Л.Болд:-Нийт тэр 8 хохирогч 8 мянга гаруй хүн гэж байна. Тэд нарын хохирогчдийнх нь бүтэц нь байна уу.

Д.Одбаяр:-Байж бай та 2 хүлээж бай л даа. Х.Оюунцэцэг хариул даа.

Х.Оюунцэцэг:-Ер нь байна шүү дээ 8301 эхлээд 9301 байсан юм. Тэгээд бас яасаар байгаад, тэгээд гол судалгаа авч үзэхэд 500 мянгаас 5 сая төгрөгний хооронд хадгаламж өгсөн улсууд бол 60, 70 хувь нь байдаг. Тэгээд 5 саяаас дээш 10 саяын хооронд болохоор 10 хувь ч гэдэг юмуу. Их хэмжээний мөнгө хийсэн улс бол цөөхөн л дөө. Тэгж явсаар байтал гол юм нь ийм л байдаг юм л даа. Ихэнх нь бол настай улс, эмэгтэйчүүд ихэнх нь гадаадаас ирсэн хүүхдүүдийнхээ мөнгийг хийчихсэн энд бас нэг ойр зуурын юмнуудаа хийчихсэн. Одоо болтол 6, 7 жилийн хооронд зөвхөн манай хадгаламж зээлийн хоршоон дээр гэхэд 65 аас дээш настны судалгаа энэ тэр байна л дээ. Яг над дээр ирсэн юугаар гэхэд 2007 онд гэхэд нас барсан хүний гэрчилгээ бол 30 гарчихсан байсан. Зөвхөн нэг хоршооноос шүү дээ. Тэгээд яг өнөөдөр харахад цус харвасан, амьдрал байдал доройтсон, нас барсан улсууд бол асар их байна л даа. Тэгээд яг бол жин татаж байгаа хэмжээгээр. Энэ бол хүний амьдралд тохиолдсон асар их аймшигтай гай гамшиг гэдгийг хэлмээр байна.

Д.Одбаяр:-Юу Л.Болд гишүүний асуулт лавалгааг хэдүүлээ авъя. Я.Батхүү нэмэх юм байгаа юу.

Я.Батхүү:-Сая Оюунцэцэг хэлчихлээ л дээ. Ерөнхийдөө нийт массынх нь ядарсан, зүдэрсэн дандаа бага хэмжээний мөнгөтэй тэрийгээ өсгөх гээд алдсан хүмүүс байдаг. 

Д.Одбаяр:-За Б.Батбаяр гишүүн.

Б.Батбаяр:-Ер нь би бол ингэж л бодож байна л даа. Үүнийг бид өөрсдөө барагдуулъя гээд байхад нь төр авчихсан нэгдүгээрт. Тэрийг нь манай төрийн ажилтнууд бизнес болгоод хувиргачихсан. Ийм л зураглал надад харагдаад байх юм. Саяны ярьснаас хэн хариуцлага хүлээх ёстой вэ гэхээр хариуцлагыг нь хүлээн гэж авсан тэр этгээд л хүлээх ёстой шүү дээ. Тийм биз дээ. Тэгэхээр одоо төр тэрийг төлөх ёстой. Тэр 50 хувийг нь тэртэй тэргүй л бид нар өөрсдөө учраа олъё гэж байхад нь үгүй ээ бид нар наадахыг чинь янзална гээд авчихсан улсууд чинь яах юм бэ, би нэгдүгээрт ийм дүгнэлтэнд хүрч байна.

Тэр хадгаламж зээлийн хохирогчдыг бол хохиролгүй болгох л ёстой төр өөрөө. Нөгөө тэр одоо хууль зөрчиж бизнес хийсэн хүн байдаг юмуу үгүй юу би мэдэхгүй байна. Тэр хүмүүстэй төр өөрөө хариуцлагаа тооцох ёстой. Ерөөсөө гарц бол энэ л гэж ойлгож байна, нэгдүгээрт. Тэгээд би нэг 2, 3 зүйл асууя гэж бодлоо л доо. 

Үнэлгээ хийсэн хүмүүстэй хариуцлага тооцох асуудал одоо яригдаад байх юм хийж байхад нь яагаад, юу хийж байсан юм бэ? Ер  нь үнэлгээ хийж байхад нь юу хийж байсан юм бэ гэдэг асуудлыг би одоо асуумаар байна. Одоо 5 жилийн дараа, 6 жилийн дараа хариуцлага тооцно гэж яриад байдаг, яг үнэлж байхад нь юу хийж байсан юм бэ? Тэрийг чинь хянадаг, шалгадаг байгууллага гэж байна уу, үгүй юу. Нэгдүгээрт ийм асуудал байна. 

Хоёрдугаарт шинэчилсэн үнэлгээ хийнэ гэж яриад байх юм. Энэ юу яриад байгаа юм бэ? Би сайн ойлгохгүй байна шүү. Хуучирсан хуучруулсан, хугацаа алдсан энийг хэнтэй ярих ёстой вэ? Хэнтэй хариуцлага тооцох ёстой юм бэ? Яагаад та нар энэ 2007 онд хурааж авсан юмыг өнөөдрийг болтол зарахгүй, буруу үнэлээд байгаад байсан юм бэ? Үүний хариуцлагыг хэн хүлээх ёстой вэ?

Тэр байгууллага л хүлээх ёстой шүү дээ. Тэр шүүхээр тогтоогдсон хохирогчдийн хохирлыг барагдуулах талаар ёстой шүүхийн шийдвэр гүйцэтгэх тэр байгууллага л хариуцах ёстой шүү дээ. Энэ байгууллагын л үйл ажиллагаатай л холбоотой гэж би бодож байгаа шүү. Хохирлыг барагдуулах асуудал бол шүүхээр тогтоогдсон тэр хохирогчдын хохирлыг барагдуулах хугацаанд нь цаг алдалгүй, шуурхай, шударгаар хохирлыг барагдуулах ажил бол ерөөсөө л Шүүхийн шийдвэр биелүүлэх байгууллага гэж ойлгож байна. Тийм учраас энэ нөхдүүдтэй хариуцлага ярих ёстой байх гэж бодож байна. 

Гуравдугаарт нэг зүйл их тодорхой биш байгаа юмаа. Би сая ингээд сонсоод суугаад байхад нэг талаар бол нэг их сайн мэдэхгүй л дээ. Саяны ойлгосноор үзэхэд бол энэ сайн нь алга болчихдог, эсвэл хямд зарагдчихдаг, муу нь  үлдээд 5, 6 жил болчихдог энийг хэнтэй тооцох ёстой вэ? Үнэлгээ хийсэн байгууллага. Үнэлгээ хийгээд зарж байгаа тэр байгууллагатай л тооцох ёстой гэж бодож байна тэгээд. Ерөөсөө бид нар өөрсдөө буруу шүү дээ. Ерөөсөө энэ аж ахуйн маргаантай асуудалд төр хутгалдаж оролцдог. Улс төржүүлээд би төлнө гэж хашгирдаг. Хоёр аж ахуйн нэгжийн байгууллага, хувь хүмүүсийн хоорондын харилцаанд төр орно гэдэг чинь ер нь буруу биз дээ. Энэ чинь бүр болохгүй бол шүүхээрээ л шийдүүлэх ёстой болохоос биш төр ер нь энд орох ёсгүй шүү. 2007 онд сонгууль болох гээд л 2008 онд сонгууль болоод баахан хүний өмнө хариуцлага хүлээгээд өнөөдөр ийм л байдалд орж байгаа шүү дээ. Нэг их сайн хүн болж харагдах гээд л нөгөөдүүл нь төр рүүгээ давшлаад л. 

Хадгаламж зээлийн хоршоонд юмаа алдсан болохоос биш Монгол Улсын Их Хурал, Монгол Улсын Засгийн газарт юмаа алдаагүй шүү. Тэр юмыг чинь аваагүй. Шүүхийн байгууллагаар шийдэх ёстой. Гурав дахь билүү дөрөв дэх засаглал гээд байж байгаа биз дээ. Хэнд ч хамааралгүй юмыг нь шийддэг, хувааж аваад эргүүлээд төлдөг. Би энэ асуудал дээр цаашдаа ингэж явах юм бол явахгүй шүү гэдгийг л хэлмээр байна. Тэр лиценз байр авсан улсуудын асуудал дээр бол би одоо байрыг хямд зарсан л гэнэ сая ярьж л байна л даа. Нэг метр квадратыг нь хэд ч гэв дээ мэдэхгүй, их л хямд зарсан юм яриад байсан. Лиценз нь алга болсон гэнэ. З.Энхболд гишүүн шалгалт хийсэн учраас мэдэж байгаа байх. Тэгэхээр цаад авсан хүн чинь тодорхой байгаа биз дээ. Тэр байрыг чинь худалдаж авсан тэдэн төгрөгөөр авлаа гээд, тэдэн одон ханштай нийлж байна уу, үгүй юу тэр лицензийг хэн авсан гээд бүгд л байж байгаа шүү дээ. Яаж авсан, хэнээс авсан хэдээр авсан. Үүн дээр нь бид цагдаагийн байгууллага, хуулийн байгууллагууд үнэн зөвийг нь олохын тулд ажиллах ёстой шүү дээ. Баярлалаа.

Д.Одбаяр:-За гурван асуулт. Д.Даваа-Очир хурандаа.

Д.Даваа-Очир:- Б.Батбаяр гишүүний асуултад хариулахад бол ер нь бид бол шинэчилсэн үнэлгээ биш бодитой үнэлгээг үнэлье. Ингээд прокурорын байгууллагад хандаад Улсын прокурорын туслах Эрдэнэбат ахлагчтай ингээд ажлын хэсэг ажиллаад ерөөсөө одоо энэ төлбөр төлөх гарцыг л бид олъё гэж л хаа хаанаа хохирогчдынхоо төлөөлөлтэй хамтраад энэ асуудлыг шийдье л гэж явж байгаа юм л даа. 3.9 тэрбум төгрөг склад саванд байж байна үүний бодитой үнэлгээг зарж борлуулахыг нь борлуулаад устгахыг нь устгаад тэр металлумд өгдгийг нь ч өгөөд мөнгө гардаг юм бол мөнгө гаргаад хохирол барагдуулах асуудлыг л аль аль талдаа бодитойгоор шийдье л гэж явж байгаа юм л даа. Хохирогчид маань 31,8 тэрбум төгрөгийн төлбөрийн үлдэгдэл байна. Үүнийгээ бид авъя гээд байдаг. Бидэнд байгаа юм нь үнэхээрийн ингээд одооны зах зээлтэй харьцуулахад бодитой биш юмнууд гараад байгаа учраас үүнийг бодитой тогтооё гээд төрийн төлөөлөл болсон прокурортой танилцуулаад энэ асуудлаа шийдье гэж байгаа. 
Энэ лицензийн асуудлууд байна. Үнэхээрийн бид асуудлаа тавиад өөрөө эзэмшигч нь ч гэдэг юмуу, өөрөө  энийг зарж борлуулах субъект нь болоод зарж борлуулаад төлбөр барагдуулах энэ гарцыг л хайхгүй бол хууль, дүрмийн хүрээнд юм яриад байх юм бол энэ асуудал шийдэгдэхгүй, энэ улсууд хохироод байна гэдгийг л яриад байгаа юм. Дээр нь юу ярих гээд байна гэвэл бид хохирогчдынхоо нөхдүүдтэй хяналтаа тавиад явахгүй бол хаа хаанаа их хардлага, сэрдлэг гараад эд нар маань ч биднийг их харддаг, их шалгуулдаг. Яг үнэн амьдрал дээр газар дээр нь очоод үзвэл бас л бодитой юм гараад ирнэ шүү дээ. Тийм учраас гарцаа зөв тогтооё. Би одоо цагдаагийн нөхдүүдтэй ч өгсөн өгөөгүй юм байдаг гэж л ярьдаг энийг нь одоо магадлаад бодитой шийдвэр гарчих байх гэж бодож байна. Тэрнээс биш идэж, уугаад болж бүтэхгүй юманд орооцолдоод наана, цаана гэсэн юм бол үнэхээрийн бараг байхгүйтэй адил байгаа шүү. Б.Батбаяр гишүүн ээ. Буруу ойлголт яваад байх шиг байна.

Б.Батбаяр:-Би идэж  уусан гэдэг асуудал дээр яриагүй шүү. Шүүхээр буруу нь тогтоогдоогүй байхад хэн ч буруугүй. Би зүгээр хариуцлагын асуудлыг л сая ярьсан шүү дээ. 

Д.Одбаяр:-За ойлголоо.

Д.Даваа-Очир:-Би бол ерөнхий гүйцэтгэгчийн зүгээс өөр өнцгөөс харахад бол тухайн үед бид ч алдсан юм байгаа. Шүүх ч алдсан юм байгаа. Ер нь энийгээ шийдэх зөв гарцаа хайя л гэсэн ийм байр суурьтай явж байгаа шүү. Үүнийг бол бид ойлголцохгүй бол болохгүй байна. 

Д.Одбаяр:-Зөв зөв, Даваа-Очир хурандааг ойлголоо. Цаг хугацаа явна л даа 6 жилийн өмнөх асуудал байдал нөхцөл их өөрчлөгдсөн ойлгож байгаа. Т.Батболд хурандаа нэмэх юм байна тийм үү. 

Т.Батболд:-Тэгээд ер нь сая ийм нөхцөл байдалд хүрсэн асуудлыг Шүүхийн шийдвэр гүйцэтгэх байгууллага гэж Б.Батбаяр гишүүн тэгж бас үзэж болохгүй байхаа. Шүүхийн шийдвэр гүйцэтгэх байгууллага бол хууль тогтоомжоор хүлээсэн үүргээ бол хангалттай биелүүлсэн энэ хадгаламж зээлийн хоршоотой холбогдох асуудлаар бизнес хийсэн гэж огт хэлж болохгүй. Би энэ талаар нилээд тодорхой мэдээлэл өгсөн. Энэ мэдээлэлтэй уг нь бодит байдлаар хандсан бол арай ингэж дүгнэж болохгүй байхаа. Нилээд хүндхэн байдалдаа тулсан. Эцсийн байдлаар товчхон хэлэхэд хадгаламж зээлийн хоршооны  хохирогчдын төлөөлөл бол бас аль нэгэн хууль хяналтын байгууллагад гомдол гарах эрх нь нээлттэй. Энэ нээлттэй гэдэг агуулгаараа энэ хадгаламж зээлийн хоршооны ажлыг гардан хариуцаж байгаа хурандаа М.Очирбаттай холбогдуулах асуудлаар Авлигатай тэмцэх газарт гомдол гаргасан. Ер нь бол нийт хөрөнгийн 90 орчим хувь нь өсөж борлогдсон. 4 тэрбумаар, 10 орчим  хувь нь хэрэг бүртгэлт, мөрдөн байцаалтын үнээс доошоогоо худалдагдсан, буурч худалдагдсан бүх гүйцэтгэлийн холбогдох бичиг баримтыг  Авлигатай тэмцэх газар шалгаад энэ бол холбогдох талуудын үндэслэлийг авч үзээд ийм нөхцлөөр худалдан борлуулсан байна гээд хэрэг явдлыг бол шалгаж шийдсэн байгаа. Тийм учраас энэ талаар бас бодит нөхцөл байдлыг танилцуулж байна. 

Д.Одбаяр:-Тийм ээ, тийм мэдээлэл юмнуудаа сайн харилцан өгч авалцах хэрэгтэй. За ингээд асуулт дуусч байна саналтай гишүүд. 

Бид зүгээр яагаад энэ асуудлаар хэлэлцэж байгаа гэхээр өргөдөл, гомдол, санал нилээн ирсэн үүнтэй холбогдуулаад Байнгын хороо тогтоол баталсан. Эн тогтоолын хэрэгжилтийн хүрээнд сонсож байгаа юм. Хадгаламж зээлийн хоршоотой холбоотой хэлэлцсэн зүйлүүд протоколд тусч байгаа. Байнгын хорооны дараагийн хурал дээр тогтоолын төсөл танилцуулъя гэж бодож байгаа юм. Өөрөөр хэлбэл бид хэлэлцлээ, сонслоо, арга замууд нь юу байна. Мэргэжлийн байгууллагуудтайгаа зөвлөлдөнө. Яах вэ анх үүссэн нөхцөл байдлын хувьд бол янз бүр л дээ. Төр нэг их авъя, авъя гээд дуртайдаа ч авчихсан юм байхгүй. Энэ хэд чинь өөрсдөө уриалаад л ордон гороолоод л баахан шахалт үзүүлсэн. Улс төрийн талын дэмжлэг авсан ч юм байгаа, цаг үе ч өөрөө хэцүү байсан олон л шалтгаан бий аль аль талдаа л асуудал бий. Зүгээр байхад нь одоо, би тэр үед нь салбар толгойлж байсан зөв зүгээр байхад нь авч хийгээгүй шүү дээ. Хэцүү байдал байсан. Улс оронд ч тийм боломж байгаагүй. Ерөөсөө 5 хувь дээрээ тохиръё ч гэсэн яриа явж л байсан. Өнөөдөр зүгээр эдийн засгийн байдал сүрхий болчихлоо одоо үлдсэнээ авъя гэсэн иймэрхүү байдлын санаа ч байгаа. Бүгдийг нь одоо З.Дашдорж гуай төр л хариуцах ёстой гээд нэг их айхтар чихээд байхын ч явдал байхгүй. Аль аль талдаа ярилцъя  боломж нь юу байна. Иргэдийг хохиролгүй болгох бодлого, зорилго төрд байлгүй л яах вэ. Мэдээж тухайн үед тооцсон тооцоо нь хэд байдаг юм. Би л одоо санахад 66 тэрбумын хохирол гээд 34 гэж 33-аар нь тооцоод 50 хувийг нь олгоё гээд үлдсэнийг нь зарж борлуулсны дараа олгохоор тооцсон зүйл бий л дээ. Цаг хугацаа өнгөрч байна. Зарим бараа бүр борлогдох боломжгүй болсон зүйл байгаа цаг хугацааны аяар. Зарим алга болсон, сураггүй болсон гээд байгаа зүйлүүд бол бид тогтоолын төсөл дээр тиймэрхүү санаанууд орно оо З.Энхболд гишүүний хэлж байгаа. Тэр барьж авах томоохон зүйлтэй нь хөөцөлдөх ёстой. Ямар боломж байна. Ялангуяа газар гэж байна, лиценз гэж байна. Тэгээд эцсийн дүндээ Б.Батбаяр гишүүний хэлж байгаагаар нэгэнт төр оролцсон учраас төр энд хохиролгүй болгох бүх л боломжийг харна л даа. Яарч болохгүй, дайрч болохгүй. Тэр бүх юмыг болж өгвөл номоор нь хуулиар нь л явуулах ийм л гарц байгаа. Хуулинд байгаа шүү дээ хохирол нөхөх хохирлыг эргэн төлөгдөх нөхцлөөр барагдуулах тухай гээд хууль байж байгаа. Энэ хуулийн хэрэгжилт нэг иймэрхүү байдалтай юм байна гэдэг нь харагдаж л байна. Тал талдаа мэрийж л байна. Ийм байгаа юмаа. Байнгын хорооны гишүүдэд дараагийн Байнгын хорооны хурал дээр тогтоолын төсөл танилцуулна. Оролцсон гишүүдэд, иргэдийн төлөөлөгчдөд баярлалаа. 

Дараагийн асуудал. 
Д.Одбаяр:-Я.Батхүү, Х.Оюунцэцэг, З.Дашдорж гурав хүлээж байгаарай. Манай Шүүхийн шийдвэр гүйцэтгэх газрынхан, Цагдаагийнхан чөлөөтэй.

Дэд хорооны хурал хойшилсон байна.

Авлигатай тэмцэх газрын зохион байгуулалтын бүтэц, орон тоог шинэчлэн батлах тухай Улсын Их Хурлын тогтоолын төслийг Хууль зүйн байнгын хороо санаачлах эсэх тухай асуудал.

Одоо бол ийм тогтоолыг санаачлаач ээ  гэдэг хүсэлт маягаар танилцуулгыг Н.Ганболд дарга хийнэ. Бид энэ тогтоолын төслийг нь хэлэлцээд Байнгын хорооны тогтоолын хэлбэрт оруулах нь зүйтэй гэдэг ийм л шийдвэр гаргах за ингээд Н.Ганболд хурандаа.

Н.Ганболд:-Баярлалаа. Эрхэм гишүүдийн амар амгаланг айлтгъя. 

Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хууль батлагдан гарснаар холбогдох хуулиуд, тухайлбал, Авлигын эсрэг хуульд нэмэлт, өөрчлөлт оруулах тухай хууль батлагдаж, 2012 оны 5 дугаар сарын 01-ний өдрөөс эхлэн дагаж мөрдөхөөр болсон. 

Үүнтэй холбоотойгоор Авлигатай тэмцэх газрын чиг үүрэг, үйл ажиллагаа нь одоогийнхоос өргөжиж байна. Иймд Авлигын эсрэг хуулийг хэрэгжүүлэх, хууль тогтоомжийг иргэдэд сурталчлах, авлигатай тэмцэх талаар сургалт, сурталчилгаа явуулах, урьдчилан сэргийлэх, соён гэгээрүүлэх ажлыг зохион байгуулах, мөрдөн байцаалтын ажиллагаанд саад учруулах байдлыг таслан зогсоох, албан хаагчдын аюулгүй байдлыг хангах, мэдээ, мэдээлэл түргэн шуурхай олж авах ажлыг үр дүнтэй болгохын тулд бүтэц, орон тоог хуульд нийцүүлэн өөрчлөх шаардлагатай байна.
Мөн түүнчлэн Авлигын эсрэг хуулийн 15 дугаар зүйлийн 15.1 дэх хэсэгт Авлигатай тэмцэх газар нь хараат бус бие даасан төрийн тусгай байгууллага мөн гээд, 17 дугаар зүйлийн 17.1 дэх хэсэгт Авлигатай тэмцэх газрын зохион байгуулалтын бүтэц, орон тоог Улсын Их Хурал батлах бөгөөд урьдчилан сэргийлэх, судалгаа дүн шинжилгээний, хяналт шалгалтын, хэрэг бүртгэлт, мөрдөн байцаах, гүйцэтгэх ажлын, захиргааны чиглэлийн гэсэн үндсэн бүтэцтэй байна гэж заасны дагуу Авлигатай тэмцэх газрыг үндсэн 5 бүтэцтэй  байна хэмээн Авлигатай тэмцэх газрыг үндсэн 5-н бүтэцтэй байхаар зааж өгсөн.

 Авлигатай тэмцэх газар нь одоогоор үндсэн 4 бүтэцтэйгээр үйл ажиллагаа явуулж байгаа бөгөөд үүнийг хуульд нийцүүлэн өөрчлөх шаардлагатай байна.
Монгол Улсын Их Хурлын 2011 оны 11 дүгээр сарын 30-ны өдрийн 58 дугаар тогтоолоор Авлигатай тэмцэх газрын албан конторын барилгын өргөтгөлийг барих төсвийг 2011-2012 оны улсын төсөвт тусгаж шийдвэрлэсэн. 
Уг барилгыг энэ оны 7 сард дуусгахаар ажиллаж байна. Албан конторын барилга баригдаж дууссантай холбогдуулан Нийгмийн хамгаалал хөдөлмөрийн яамны сайдын 204 оны 4 дүгээр сарын 103 тоот тушаалаар батлагдсан норматив, стандартын дагуу үйлчилгээний албан хаагчдын орон тоог нэмэгдүүлэх зайлшгүй шаардлага урган гарч байна. Тогтоолын төслөөр дараах асуудлыг зохицуулна. 
1.Авлигатай тэмцэх газар үндсэн таван бүтэцтэй байна.

2.Авлигатай тэмцэх газрын үндсэн албан хаагчдын дээд хязгаарыг 145 үйлчилгээний албан хаагчдын дээд хязгаарыг 16 байхаар тогтоох Тогтоолын төсөл батлагдсанаар Авлигатай тэмцэх, хууль тогтоомжийг иргэдэд сурталчлах, авлигатай тэмцэх талаар сургалт, сурталчилгаа явуулах, урьдчилан сэргийлэх, соён гэгээрүүлэх ажлыг зохион байгуулах зэргээр Авлигын эсрэг хуулийг бодитойгоор хэрэгжүүлэх боломжтой болно. Түүнчлэн Нийтийн албанд нийтийн болон хувийн ашиг сонирхлыг зохицуулах, ашиг сонирхлын зөрчлөөс урьдчилан сэргийлэх тухай хуулийг хэрэгжүүлэх, ашиг сонирхлын зөрчилтэй холбогдсон авлигын шинжтэй зөрчлийг хянан шалгах боломж бүрдэнэ. 

Энэ тогтоолын төслийг Монгол Улсын Үндсэн хууль, Авлигын эсрэг хууль болон холбогдох бусад хууль тогтоомжид нийцүүлэн боловсруулсан болно. За танилцуулга дууслаа.
Д.Одбаяр:-За баярлалаа. Нэг ийм тогтоолын төслийг Байнгын хороонд санаачлаа ч ээ гэж. Анхны хэлэлцүүлгэндээ л ярья тэгэх үү. 

Саналтай гишүүд байна уу. За Х.Тэмүүжин гишүүн.

Х.Тэмүүжин:-Санал гэхээсээ илүүтэйгээр хамтын үйл ажиллагаатай холбоотой бас нэг хэд хэдэн юмыг шийдэхгүй бол болохгүй байна. Түрүүн Байнгын хорооны хурал эхлэхэд Ж.Сүхбаатар гишүүн ярьсан. Ер нь бол Авлигатай тэмцэх байгууллагын нэг үндсэн том чиг үүрэг бол сонирхлын зөрчил болон Авлигын хуулиудыг сурталчлан таниулах Төрийн албан хаагчдад сонирхлын зөрчлөөс урьдчилан сэргийлэх авлигын хэрэгт холбогдохгүй байхад дэмжлэг туслалцаа үзүүлэх хамтран ажиллах тийм нэг үүрэг байгаад байна. Одоо юу болоод хувирсан гэхээр сонирхлын зөрчлийн хуультай  холбоотойгоор Авлигатай тэмцэх газраас хийгдэж байгаа сургалт болон тайлбарууд дээр хууль тогтоогчийн санаа бодлоос хэтэрсэн эсвэл нугалсан тийм тайлбарууд яваад төрийн байгууллагууд дотор энэ хуультай холбоотойгоор бас нэг үл ойлгогдох тодорхойгүй сөрөг байдлууд бас газар авч эхэлж байна. Тийм учраас хоёр зүйлийг сануулаад Хууль зүйн байнгын хороотой хамтраад сургалттай холбоотой хуулийг сурталчилж байгаатай холбоотой асуудлуудаа, ойлголтуудаа нэг болгох чиглэлээр хамтын үйл ажиллагаа явуулах шаардлага гарч байна. Ер нь энэ урьдчилан сэргийлэх соён гэгээрүүлэх хэлтэс чинь Авлигатай тэмцэх газрыг олон нийтэд тэр дундаа төрийн албан хаагчдад зөөлөн эерэг болгож харуулах гол дүр төрх чинь шүү дээ. Энэ чиг үүргийг хэрэгжүүлж байгаа хүмүүс аль болох төрийн албан хаагчдад туслах мэдээлэл өгөх, алдаа эндэгдэлд орохоос нь урьдчилан сэргийлэх сургалт болон гэгээрлийн үйл явцаар сонирхлын зөрчилгүй, авлигагүй орчинд илүү шударга нэр хүндтэй ажиллахад нь дэм туслалцаа үзүүлэх тийм чиг үүрэгтэй. Гэтэл одоо юу болоод хувирсан бэ гэсэн чинь илүү айлгах сүрдүүлэх нэг тийм мөрдөх цагдаагийн арга барилаар ажиллах гэж байгаа юм шиг тийм аяг ааштай болоод байна. Энэнээс болоод Авлигатай тэмцэх газрын нөгөө энэ соён гэгээрүүлэх чиг үүрэг чинь буруу харагдаад байхаас гадна, энэ сонирхлын зөрчлийн болон Авлигын хуулиуд Төрийн албан хаагчдад очихдоо энэ бас надад хэрэгтэй хууль энэ намайг авлигаас, сонирхлын зөрчлөөс урьдчилан сэргийлж байгаа. Энд байгаа дүрэм, журам, энд  заагдсан шаардлагуудыг хангаад явах юм бол шударга илүү тогтвортой нэр хүндтэй ажиллах бололцоотой болж байгаа гэж харахаас илүүтэйгүүр энэ нэг аймшгийн юм гараад ирлээ. Энэ нэг аюултай юм болчихлоо шүү гэдэг тийм уур амьсгал ноёлох гээд байна. Ингэх юм бол энэ хуулийн хэрэгжилтэн дээр төвөг учирна. 
Тийм учраас өнөөдөр уг нь Соён гэгээрүүлэх албаны даргыг дагуулаад ир гэсэн чинь хөдөө явж байгаа юм байна. Ер нь Соён гэгээрүүлэх албаны арга барилыг өөрчилнө. Энэ хуучин арга барилаараа ажиллах гээд арга барилаа шинэчилж чадахгүй бол тэр хүнийхээ асуудлыг ч гэсэн ярь. Би өмнө нь тусгайлан уулзаж үзсэн. Ер нь өөрөө явж байгаа арга зам арга барил дээрээ хатуу энэ бол зөв гэсэн ойлголттой юм билээ. Ийм байдлаар энэ ажлыг хийх юм бол нурна. Тийм учраас тэр хүндээ хэл тэгээд сургалтанд өгч байгаа мэдээллээ хууль тогтоогчийн санаа бодолтой ойртуулахын тулд Хууль зүйн байнгын хороо, Авлигатай тэмцэх газар, Соён гэгээрүүлэх хэлтэс хамтарсан уулзалтууд хиймээр байна. Хуулийн ийм зүйл заалт чинь ямар утгатай юм бэ? Яаж хэрэгжих гээд байгаа юм, яаж ойлгогдоод байгаа юм. Тэгээд тэрийг ээ цааш нь сургалт, гарын авлага болгож хувиргахгүй бол одоо жаахан нугалаанууд гараад байна. Төрийн албаны үйл ажиллагаа явуулж байгаа байрнаас бусад байгууллагын офиссыг гарахтай холбоотой заалтыг нугалж байна. Бэлэгтэй холбоотой заалтан дээр жаахан нугалаа гарч байна. Энэ зүйлүүдээ жаахан нягталмаар байна. Тийм учраас Төрийн байгуулалтын байнгын хороо тэр шаардлагыг тавьж байнлээ. Төрийн байгуулалтын байнгын хороо оролцох байх, Хууль зүйн байнгын хороо оролцох байх, Хууль тогтоогчдын зүгээс хэрэгжилтийг хангах үүрэгтэй Авлигатай тэмцэх газрын тэр хэсэг оролцох байх. Ойрмогхон нэг семинар хийе. Тэрийгээ шуурхайлаарай л гэж хэлье. 
Д.Одбаяр:-За энэ Х.Тэмүүжин гишүүний санал чухал шүү. Нээрэн бас тийм Байнгын хороогоор нөгөө нэг загварууд баталсан шүү дээ. Тэрний өмнө найруулга, эцсийн найруулгын өмнө нэг уур амьсгал жаахан тийм байсан. Тэрүүгээрээ ингээд явчихсан байж болно. Эцсийн найруулга дээр бол бид нар нилээд юм тодорхой болгосон. Хязгаар юм тогтоосон байгаа. Тэгэхэд тэрүүгээрээ жаахан зөв сурталчилгаа юм явуулахгүй болохгүй тийм гомдол юм гараад байгаа юм билээ. С.Эрдэнэ гишүүн санал.
С.Эрдэнэ:-За би энэ ашиг сонирхлын зөрчлөөс хамгаалах, сэргийлэхтэй холбоотойгоор бас Байнгын хороон дээр санал гаргаж байсан. Энэ дээр би Оюунхорол гишүүний гаргасан саналтай санал нэг байгаа өнөөдөр төрийн албан хаагчдын хувьд энэ ашиг сонирхлоос урьдчилан сэргийлэх асуудалд бэлэн байгаа юу. Энэ хууль хэрэгжихэд одоо энэ асуудлын эерэг, сөрөг тал нь юу байх вэ? Энэ тал дээр бас анхаарах зайлшгүй шаардлага байгаа гэж харж байгаа. Өнөөдөр бусад улс оронд бол жишээ нь энэ хууль хэрэгжихтэй холбоотойгоор төрийн албан хаагчдын цалин, нийгмийн асуудалтай холбоотой асуудлуудыг төрөөс шийдэж энэ хуулийг хэрэгжүүлэх нөхцөл хангамжийг бий болгосон байдаг. Нэг талаасаа нөгөө талаасаа ер нь манай Авлигатай тэмцэх газар энэ хууль, цагдаа хүчний байгууллагуудад байдаг нэг томоохон зөрчил бол тухайн байгууллагынхаа үйл ажиллагааны зорилго чиглэлийг иргэд олон түмэнд Төрийн албаны улсуудад ойлгуулахаас илүү эрх мэдэл албан тушаалаараа далайлгасан айлгасан сүрдүүлсэн уур амьсгал бол нилээн давамгай байдаг. Тэгэхээр би энэ дээр Н.Ганболд даргыг анх томилогдож байхад саналаа хэлж байсан. Ер нь энэ танай байгууллагад ч гэсэн байгаа хуулийг гуйвуулдаг, хуулийг хуулийнх нь хүрээнд хэрэгжүүл гэхээсээ гадна илүү тэр байдлаа өөрөө харин өөр байдлаар ашиглах гэж оролддог ийм улсуудтайгаа бас нилээн хариуцлага тооцож ажиллаарай. 
Ер нь Авлигатай тэмцэх газрын үйл ажиллагааны үндсэн чиглэл зорилтыг зөв тодорхойлж ажиллаарай гэж тухайн үед өөрийнхөө саналыг хэлж байсан. Өнөөдөр ч гэсэн энэ хуулийн хэрэгжилттэй холбоотой энэ ялангуяа шинэ хууль гараад ирлээ. Энэ хуультай холбоотой энэ хуулийг хэрэгжүүлэх тэр нөхцөл боломжийг бүрдүүлэх тал дээр хууль сурталчлах тал дээр илүү түлхүү ажиллахгүй бол одоо нийгэмд нэг жоохон айдас, хүйдэс бий болсон уур амьсгал мэдрэгдээд байна шүү. Төрийн албан хаагчдын дунд ялангуяа ийм асуудал нилээн өргөн хүрээнд яригдах гээд байна. Одоо хэлмэгдүүлэлт болох гээд ч байгаа юм шиг. Авлигатай тэмцэх нэрийн доор одоо янз янзын улс төрийн хэлмэгдүүлэлт яваад байна гээд. Өнөөдөр би нилээн хэдэн сонин дээрээс уншлаа. Засаг дарга нартай холбоотой, Авлигатай тэмцэх газраас явуулж байгаа үйл ажиллагаатай холбоотой энийг улс төрийн захиалгаар хийгээд байгаа юм шиг улс төрчдийг хэлмэгдүүлээд байгаа юм шиг ийм өнгө аяс, тэр битгий хэл зарим манай Их Хурлын гишүүд хүртэл ийм ярилцлага өгсөн байна. Тэгэхээр энэ нь өнөөдөр юу вэ гэхээр нөгөө авлигатай тэмцэх газрын маань үйл ажиллагааг олон түмэнд буруу ойлгуулах нөгөө одоо 37, 38 онд хэлмэгдүүлдэг байсан до яамны үүргийг гүйцэтгэж байгаа юм шиг ийм уур амьсгалыг нийгэмд өгөх гээд байна шүү. 
Тийм учраас би Н.Ганболд даргад юу гэж хэлэх гээд байгаа юм гэхээр энэ авлигатай тэмцэх байгууллагын үндсэн чиг үүрэг өнөөдөр явуулж байгаа үйл ажиллагааны талаар ялангуяа иргэдэд ил тод нээлттэй мэдээллийг байнга өгч байгаа ч ээ. Тогтмол нэг мэдээлэл өгдөг өдөртэй байсан ч буруутах юм байхгүй. Тэгээд тэр тухайн хугацаанд Авлигатай тэмцэх газраас ямар үйл ажиллагаа явуулсан юм, яагаад одоо жишээ нь зарим томоохон асуудлууд дээр тайлбар хийж болно шүү дээ. Би одоо хууль зөрчөөд байхгүй болов уу гэж бодож байна. Тэгэхгүй бол одоо жишээ нь сонгууль дөхөхөөр энэ баахан дарга нарыг зориуд санаатайгаар хэлмэгдүүлээд байгаа юм шиг ийм уур амьсгал яваад байна шүү гэдгийг бас,  энэ нэг талдаа Авлигалтай тэмцэх байгууллагын хууль сурталчилах өөрийнхөө үйл ажиллагааны ил тод байдлыг хангах тал дээр жаахан дутагдал байна уу даа гэж ингэж ойлгож байна. Тийм учраас цаашдаа энэ талаараа анхаараад саяны бас Х.Тэмүүжин гишүүний саналтай ч гэсэн 100 хувь санал нэг байна. 
Д.Одбаяр:-За гишүүдэд баярлалаа. Саналаа хураая даа. 

Авлигатай тэмцэх газрын зохион байгуулалтын бүтэц орон тоог шинэчлэн батлах тухай Улсын Их Хурлын тогтоолын төслийг Хууль зүйн байнгын хороо санаачлах нь зүйтэй. Санаачилж чуулганы нэгдсэн хуралдаанд танилцуулах нь зүйтэй гэсэн томъёолол байна. 
Энэ томъёоллыг дэмжье гэж байгаа Байнгын хорооны гишүүд 
Зөвшөөрсөн     6

Татгалзсан       4

Илтгэх гишүүн С.Эрдэнэ.  За би танилцуулъя. Байнгын хорооны  хуралдаан хэлэлцэх асуудлаа хэлэлцэж дууслаа. Баярлалаа.

